
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 40 
 

ᐊᐃᑉᐱᖅ, ᕕᕝᕗᐊᕆ 19, 2008 
 

ᖁᑉᐱᕐᓂᓖᑦ 2656ᒥᒃ 2689ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 



 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᕕᕝᕗᐊᕆ 19, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ, ᒪᓕᒐᓕᐅᖅᑏᑦ. ᐊᐱᕆᔪᒪᓪᓗᒍ ᑲᖏᕐᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ, ᑐᔅᓯᐊᕈᓐᓇᕐᒪᖔᑦ. ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᐊᒻᒪ ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ. ᒪᓕᒐᓕᐅᖅᑏᑦ, 
ᑲᑎᒪᔾᔪᑎᔅᓴᑦᑎᓐᓅᓚᐅᓐᖏᓂᑦᑎᓐᓂᑦ, ᑐᙵᓱᑎᖅᑳᕈᒪᒐᔅᓯ ᑕᒪᐅᖓ ᐅᑎᖅᑐᑯᓘᒻᒥᒐᔅᓯ ᐊᒻᒪᑦᑕᐅᖅ 
ᑲᑎᒪᔾᔪᑎᔅᓴᕗᑦ ᐱᒋᐊᓚᐅᓐᖏᓐᓂᖏᓐᓂ, ᒫᓐᓇ ᑕᑯᓐᓇᓕᓵᖅᑐᑦ ᓯᕗᓪᓕᖅᐹᒥᒃ ᑐᙵᓱᑎᖄᖅᑕᒃᑲ.  
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᓐᓇ ᒪᓕᒐᓕᐅᕐᕕᕗᑦ ᐊᔅᓱᕉᑎᖃᕐᓯᒪᐃᓐᓇᓚᐅᕐᖓᑦ ᐊᑐᓕᖅᑎᑦᑎᔪᒪᓪᓗᑎᒃ ᓄᑖᒥᑦ 
ᑕᑯᑦᓴᐅᒍᓐᓇᐅᑎᓂᑦ. ᐊᓱᐃᓪᓛᕌᓗᑕᐃᓐᓇᐅᒻᒪᑦ. ᑖᒃᑯᐊ ᑕᑯᔅᓴᐅᓂᕆᖃᑦᑕᓂᐊᖅᑕᕗᑦ ᐃᓚᖃᕐᓂᐊᓕᕐᖓᑦ ᑖᒃᑯᐊ 
ᐃᑲᕐᕌ ᒪᕐᕉ ᓯᕗᓪᓕᕐᐹᖏᑦ ᑕᑯᔅᓴᐅᑦᑕᐅᑎᒋᖃᑦᑕᕐᓂᐊᓕᕐᖓᑦ ᓄᓇᓕᓐᓄᑦ, ᐅᖃᐅᓯᖅ ᐊᑐᕐᓗᒍ ᓇᑎᕐᒥ 
ᐊᑐᖅᑕᖅ. ᑖᒃᑯᐊ ᑕᑯᓐᓇᖅᑐ ᓄᓇᓕᓐᓂ ᐃᓱᒪᕐᓱᖃᑦᑕᕈᓐᓇᕐᓂᐊᖅᑐᑦ ᐅᖃᐅᓯᕐᒥ ᖃᓄᐃᑦᑐᒥᑦ ᑐᓵᔪᒪᒻᒪᖔᑕ 
ᐅᓐᓄᒃᑯᑦ ᑕᑯᔅᓴᐅᓕᖅᑭᒐᐃᑉᐸᑦ.  
 
ᐊᒻᒪᑦᑕᐅ, ᒪᓕᒐᓕᐅᖅᑏᑦ ᓇᓗᓇᙱᑦᑐᑦ ᑖᔅᓱᒥᖓ ᓂᕆᐅᒋᔭᖃᑦᑎᐊᓚᐅᖅᑐᑦ ᐊᒻᒪᑦᑕᐅ ᐊᔅᓱᕈᒃᑲᓂᖅᑐᒍ 
ᐱᔭᕇᔭᑦᑎᐊᕈᒪᓪᓗᒍ ᐊᑲᐅᓂᕐᐹᒃᑯᑦ ᐊᐅᓚᔪᓐᓇᕐᓯᖁᓪᓗᒍ ᓱᓕ ᐃᓚᖏᑦ ᐊᖅᑭᒌᖏᓱᖓᕐᖓᑕ.  
 
ᑕᒫᓂ ᐱᓇᓱᐊᕈᓯᕐᒥ ᓴᖅᑭᔮᓕᕋᐃᒍᑦᑕ ᓇᑎᕐᒥ ᐅᖃᐅᓯᖅ ᐊᑐᖅᑕᖅ ᐊᑐᕐᓗᒍ ᓴᖅᑭᔮᖃᑦᑕᕐᓂᐊᖅᑐᒍᑦ ᐊᒻᒪᑦᑕᐅ 
ᑐᓴᐅᒪᑎᑦᑎᐊᖏᓐᓇᕐᓂᐊᕆᕙᓯ ᖃᓄᐃᑉᐸᓪᓕᐊᒪᖔᑦ ᑐᓴᖅᑎᑕᐅᔪᒪᓪᓗᖓ ᐃᓕᔅᓯᓐᓂᒃ ᑕᖅᑳᖓᓗ ᑕᒪᓐᓇ 
ᖃᓄᐃᒋᔭᐅᑦᑕᕐᒪᖔᑦ. ᖁᔭᓐᓇᒦᑦ.  
 
ᐊᒻᒪᑦᑕᐅᖅ ᒪᓕᒐᓕᐅᖅᑏᑦ, ᐅᑯᐊ ᖃᐃᑕᐅᓯᒪᔪᑦ ᑲᒥᓯᓇᑦᑎᓐᓂᑦ ᓇᓗᓇᐃᕈᒪᓪᖢᒋᑦ ᐃᓕᔅᓯᓐᓄᑦ, ᑐᕌᖅᑐ 
ᐅᖃᖅᑎᒧᑦ. (ᑐᓵᔨᑎᒍᑦ)  
 

ᑮᓇᐅᔭᖅᑐᕈᑎᒃᓴᓄᑦ ᑐᓴᒐᒃᓴᖅ 
 
ᕕᕝᕗᐊᕆ 6, 2008 
 
 
ᒥᔅᑕ ᐲᑕ ᕿᓚᕝᕙᖅ, ᒪᓕᒐᓕᐅᕐᕕᐅᑉ ᐅᖃᖅᑎᖓ 
ᒪᓕᒐᓕᐅᕐᕕᒃ ᓄᓇᕗᒧᑦ 
ᐃᖃᓗᐃᑦ, ᓄᓇᕗᑦ 
X0A 0H0 

ᐅᖃᖅᑏ, ᐊᑐᓕᖁᔭᓕᐅᕈᒪᕗᖓ ᒪᓕᒐᓕᐅᖅᑎ ᑲᑎᒪᔨᖏᓐᓄᑦ ᓄᓇᕗᒻᒥ ᐊᓂᒍᖅᑎᑕᐅᖁᓪᓗᒋᑦ ᐅᑯᐊ 
ᑎᓴᒪᖓᓂ ᑲᑎᒪᔾᔪᐊᖅᑎᓪᓗᒋᑦ ᑐᒡᓕᐊᓂ ᓂᕈᐊᓯᑕᐅᓯᒪᔪᑦ ᒪᓕᒐᓕᐅᖅᑏ ᑲᑎᒪᔨᖏᑦ:  
 

• ᒪᓕᒐᒃᓴᖅ 23, ᐃᓚᒋᐊᕈᑎᒃᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 
 

• ᒪᓕᒐᒃᓴᖅ 24, ᐃᓚᒋᐊᕈᑎᒃᓴᐃᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 2007-2008 
 

• ᒪᓕᒐᒃᓴᖅ 25, ᐃᓚᒋᐊᕈᑎᒃᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ ᓈᓴᐅᑎᓕᒃ 3, 2007-
2008  

 
ᑎᑎᕋᖅᑐᖅ, ᐋᓐ ᒥᑭᔾᔪᒃ ᕼᐋᓐᓴᓐ, ᑲᓇᑕᒥ ᐃᑲᔪᕐᓂᕐᒧᑦ ᐃᓕᑕᕆᔭᐅᓯᒪᔪᖅ,  
ᓄᓇᕗᒥ ᑲᒥᓯᓇ  
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᒪᓕᒐᓕᐅᖅᑏᑦ, ᑕᒫᓂ ᐃᔅᓯᕚᖃᑎᒋᖃᑦᑕᕐᓂᐊᓕᕐᒥᔭᕗᑦ ᓯᑏᕙᓐ ᐃᓄᔅᓱᒃ. 
ᑖᓐᓇ ᐅᕙᑦᑎᓐᓂ ᐃᓚᒋᐅᑎᕋᑖᖅᑐᖅ ᑎᑎᕋᖅᑎᐅ ᐊᓪᓚᕝᕕᖓᓄᑦ ᑖᓐᓇ ᑕᒫᓃᖃᑕᐅᖃᑦᑕᕐᓂᐊᓕᖅᑎᓪᓗᒍ 
ᑐᙵᓱᑦᑎᒍᒪᔭᕗᑦ ᑎᑎᕋᖅᑎᑦᑕ ᐃᑲᔪᖅᑎᒋᒃᑲᓐᓂᕐᓂᐊᕐᒪᒍ. ᒥᔅᑕ ᐃᓄᒃᓱᒃ ᑐᙵᓱᑦᑎᑉᐸᕋ.  
 
>>ᐸᑦᑕᑐᖅᑐᖅ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ. ᒥᓂᔅᑕᐅᑉ ᐅᖃᐅᓯᔅᓴᖏᑦ. ᒥᔅᑕ [ᓯᕗᓕᖅᑎ.] 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 125 - 2(4): ᑮᓇᐅᔭᖅᑐᕈᑎᒃᓴᓂᑦ ᒪᑐᐃᕈᑎᒃᓴᒥᒃ ᓇᓗᓇᐃᖅᓯᓂᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᐅᓪᓗᒃᑯᑦ. ᓂᕈᐊᖅᑕᐅᖃᑎᒋᓯᒪᔭᒃᑲ ᑐᙵᓱᑦᑎᐊᕆᔅᓯ ᑕᒫᓂ ᓄᓇᑯᓗᑦᑎᓐᓄᑦ.  
 
ᐅᖃᖅᑎᑦᑎᔩ, ᖁᕕᐊᓱᑉᐳᖓ ᖃᐅᑉᐸᑦ ᐱᖓᔪᐊᓐᓂ ᕕᕝᕗᐊᕆ 20-ᒥ ᑖᓐᓇ ᒥᓂᔅᑕᒋᔭᕋ ᑮᓇᐅᔭᓕᕆᔨᒃᑯᓐᓄᑦ 
ᓇᓗᓇᐃᕐᓯᓛᕐᖓᑦ ᑕᒫᓂᑦ 2008 ᑮᓇᐅᔭᑦ ᐊᑐᓛᖅᑎᑎᓐᓂ ᑲᒪᒋᔭᑎᓐᓂ ᑭᒡᒐᑐᕐᓗᓂ. ᑖᓐᓇ 
ᓇᓗᓇᐃᕐᓯᑦᑎᐊᓛᖅᑐ ᖃᓄᐃᓕᐅᕋᓱᓛᕐᒪᙶᑦᑕ ᐊᕐᕌᒎᓛᖅᑐᒥᑦ ᐊᐅᓚᔾᔪᑎᒋᓛᖅᑕᕗᑦ 2008-09-ᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 275 - 2(4): ᒎᓗᑖᖅᑐᑦ: ᐊᕐᕕᐊᓂ Hᐋᑭᖅᑏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᓇᓗᓇᐃᕈᒪᓪᓗᙵ ᑕᐃᒃᑯᐊ ᐅᐱᒋᔭᐅᖁᓪᓗᒋᑦ ᐊᒻᒪᓗ 
ᐅᐱᕆᔭᓪᓚᕆᐊᓗᒋᒐᒃᑭᑦ ᑲᖏᕐᖠᓂᕐᒥᒃ ᕼᐊᑭᖅᑐᑯᓘᖅᑲᐅᔪᑦ ᑕᐃᒃᑯᐊ Peewee-ᖑᓂᕋᖅᑕᐅᔪᑦ. Gold-ᕌᓗᒻᒥᒎᖅ 
ᐊᖏᕐᕋᐅᔾᔨᖅᑲᐅᖕᒪᑕ ᐅᐊᑲᓪᓚᐅᓕᕋᑦᑕ ᖁᕕᐊᓱᒃᓱᑕᓗ ᐊᕐᕕᐊᓂ ᑕᐃᒪᓐᓇᐃᑦᑐᑯᓗᐃᑦ ᑕᐃᒪᓐᓇᐃᑦᑐᓂᒃᑕᐅᖅ 
ᐱᔪᒥᓇᖅᑐᓂᒃ ᐃᓚᖏᓐᓄᑦ ᒪᒃᑯᒃᑑᖃᑎᖏᓐᓄᑦ ᓄᑕᕋᐅᖃᑎᖏᓐᓄᑦ ᑲᔪᖏᕐᓴᐃᓂᕆᐊᓘᖕᒪᑦ ᑕᒪᓐᓇ 
ᐊᓕᐊᓇᐃᒋᓗᐊᕐᖢᐊᕐᖢᒍ.  



ᐊᐃᑉᐱᖅ, ᕕᕝᕗᐊᕆ 19, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2658 

ᐊᒻᒪᓗ ᒫᓐᓇ ᓂᑯᕕᔾᔪᑎᖃᕐᑐᖓ ᖁᔭᓐᓇᒦᕈᒪᓪᖢᓯ ᑕᒡᕙᓃᓚᐅᖏᓐᓇᒪ ᐅᑭᐊᖅ ᑲᑎᒪᓐᓇᖃᖅᑐᓪᓗᓯ ᑕᕝᕙᓂ 
ᒪᓕᒐᓕᐅᖅᑏᑦ ᐱᔾᔪᑎᖃᓪᓚᕆᑦᑐᖓ ᑕᐃᒪ ᐱᓚᑦᑐᖅᑕᐅᑎᓪᓗᖓ ᐅᑭᐊᒃᓵᖅ ᐆᒻᒪᑎᒐᓂᑦ. ᖁᔭᓐᓇᒦᕈᒪᓪᓗᒋᑦ 
ᑕᐃᒃᑯᐊ ᓄᓇᕗᒥᐅᑦ ᓯᕙᓂᖃᑦᑕᓚᐅᖅᑐᓪᓗ, ᑐᒃᓯᐅᔾᔨᖃᑦᑕᓚᐅᖅᑐᓪᓗ ᐅᕙᓐᓂ ᐊᓂᒎᑎᑦᑎᐊᖁᔨᓪᓗᑎᑦ 
ᐊᒃᓱᐊᓗᒃ ᖁᔭᓕᒐᒪ ᐃᓚᒃᑲᓂᓪᓗ ᑐᒃᓯᐅᔾᔨᕙᑦᑐᑎᒃ ᑖᓐᓇ ᓂᓪᓕᕈᑎᒋᔪᒪᓯᒪᐃᓐᓇᕋᒃᑯ ᑕᕝᕙᓂ ᐃᒡᓗᒥᑦ.  
 
ᑕᐃᒪᓐᓇᐃᑦᑐᒦᑦᑐᓂ ᓲᕐᓗ ᐃᓱᓕᑑᔭᕐᓇᓚᐅᕋᓗᐊᖅᑐᓂ ᑕᐃᒃᑯᓄᖓ ᐃᑲᔪᖅᑐᐃᔪᓄᑦ ᓈᒻᒪᑦᑎᐊᖁᔨᔪᓄᑦ, 
ᐃᑉᐱᓐᓇᖅᑐᓄᑦ ᑕᐃᒪᐃᓐᓇᐃᓘᖅᑕᐅᓪᓗᓂ ᑲᔪᓯᓂᖃᑦᑎᐊᓇᖅᑐᔪᐊᒻᒪᕆᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑐᓐᖓᓱᑦᑎᐊᕆᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎᑦ 
ᑲᖏᕐᖠᓂᕐᒧᑦ ᐊᒻᒪ ᑎᑭᕋᕐᔪᐊᒧᑦ, ᒥᓂᔅᑕ ᐸᕋᐅᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 276 - 2(4): ᑎᑭᕋᖅᔪᐊᒥᑦ ᐃᒥᐊᓗᓕᕆᓂᕐᒧᑦ ᓂᕈᐊᕐᓂᖅ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑐᒡᓕᕆᔭᐅᒐᒪ ᐅᖃᕐᓂᐊᓂᕐᓄᑦ ᑕᕝᕗᖓ 
ᖁᕕᐊᓱᑉᐳᖓ ᐊᒻᒪ ᑲᑎᒪᔨᐅᖃᑎᕗᑦ ᐊᕐᕕᐊᕐᒥᐅᑕᖅ ᑕᒫᓃᒻᒪᓐ ᖁᔭᓐᓇᒦᕌᓗᒃ ᐃᓗᐅᒃᑲᐅᖅᑎᐊᕈᓘᔭᕐᒥᒐᑦᑕ 
ᐊᒻᒪᓗ ᐃᓕᑉᓯ ᑕᑯᒡᔪᑎᖃᑦᑕᕐᓂᐊᓕᕐᒥᒐᑦᑕ ᖁᔭᓐᓇᒦᓗᐊᓵ ᐊᒻᒪᓗ ᓄᓇᕗᒻᒥᐅᑦ ᓱᓪᓗᐊᑦᑎᖃᑦᑕᕐᓂᐊᓕᕐᒥᒐᑦᑎᒍᑦ 
ᐅᖃᐅᔭᐅᒐᔪᒃᑲᒪ ᐊᒥᓱᓄᑦ, ᐃᓕᑦᑎᖃᑦᑕᓂᖅᓴᐅᓪᓗᑎᓪᓗᒎᖅ ᐅᕙᑦᑎᓐᓂ ᐱᖃᑦᑕᕐᒪᑕ ᑲᑎᒪᓕᕌᖓᑦᑕ 
ᑐᓴᖃᑦᑕᖅᑐᑎᓪᓗ ᓱᕙᓪᓕᐊᕐᒪᖔᑦᑕ. ᐊᑏ, ᓄᓇᕗᒻᒥᐅᖃᑎᕗᑦ ᐱᔾᔪᑎᒋᓗᑎᒍᑦ ᑲᑎᒪᑦᑎᐊᖃᑦᑕᖅᑕ ᐊᒻᒪᓗ 
ᖃᐅᔨᒪᔭᖅᐳᑦ, ᐊᔪᖏᑕᖅᐳᑦ ᐊᑐᑦᑎᐊᖃᑦᑕᕐᒃᓗᑎᒍᑦ.  
 
ᐅᓇ ᓂᑯᕕᒃᔪᑎᒋᖅᑲᐅᔭᕋ, ᐅᖃᖅᑎᑦᑎᔩ, ᑎᑭᕌᖅᔪᐊᕐᒥᑦ ᕕᕗᐊᕆ 3-ᖑᑎᓪᓗᒍ ᓂᕈᐊᕐᓂᖅᑕᖃᓚᐅᕐᒪᑦ 
ᐃᒥᐊᓗᓕᕆᓂᐅᑉ ᒥᒃᓵᓄᑦ, ᑕᐃᒃᑯᐊ ᓂᕈᐊᖅᑐᑦ ᐊᒥᓲᓂᖅᓴᐅᓚᐅᕐᒪᑕ ᑕᐃᒪᓐᓇᐃᑦᑐᒥᑦ ᑲᑎᒪᔨᑖᕐᓗᑎ ᑲᒪᔪᒪᔪᑦ 
ᐊᒻᒪ ᑎᑭᕌᖅᔪᐊᕐᒥᐅᑦ ᖁᕕᐊᓱᓐᓂᖅᓴᐅᓕᕐᒪᑕ ᖁᕕᐊᓱᖃᑎᒋᓪᓗᒋᑦ ᑭᒡᒐᖅᑐᕋᒃᑭᑦ. 
 
ᑕᐃᒪᒎᖅ ᑐᓴᖅᑲᐅᒐᑦᑕ ᑏᕖᒃᑯᑦ ᑕᑯᒃᓴᐅᖃᑦᑕᓂᐊᖅᑐᐊᓘᓕᕋᑦᑕ ᑕᐃᒃᑯᐊ ᑕᐅᑐᓐᓂᖅᐸᑕ ᐃᓚᑦᑎᒃᓯᐊᒥᐊᖅᐸᒃᑲ 
ᑎᑭᕋᖅᔪᐊᕐᒥᐅᑦ ᑕᒪᕐᒥᑦᑎᐊᖅ ᑲᖏᕐᖠᓂᕐᒥᓗ ᑕᐅᕙᓂ ᓂᒋᐊᓃᑦᑐᑦ ᐃᒻᒪᖃ ᖃᖏᕐᖠᓂᕐᒥᐅᑦ ᑕᒪᕐᒥᒃ 
ᑕᑯᖃᑦᑕᕋᒃᑭᑦ ᐊᖏᖅᕋᖅᓯᒪᓕᕌᖓᒪ ᑕᒪᕐᒥᑦᑎᐊᖅ ᐃᓚᒃᓯᕙᒃᑲ. ᐊᒻᒪᓗ ᑭᒡᒐᖅᑐᐃᒐᓱᐃᑦᑎᐊᖃᑦᑕᓂᐊᖅᐳᖓ 
ᓯᕙᓂᖅᑕᐅᖃᑦᑕᕋᒪ, ᖁᔭᓐᓇᒦᕌᓗᐃᓂᒃᑯᐊ ᑕᐅᕙᓃᑦᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᐅᔮᓄᑦ, ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 277 - 2(4): ᐃᓕᑕᖅᓯᓂᖅ ᐱᑕ ᒪᖕᓂᖕᒥᑦ ᐱᓱᖃᑦᑕᕐᓂᖓᓄᑦ 

ᐃᓚᒌᑦᑎᐊᓂᕐᒧᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᖃᐃ ᐊᓕᐊᓇᐃ ᑕᐅᑐᒍᓐᓇᖅᓯᒻᒪᑕ ᑖᒃᑯᐊ ᑭᒡᒐᖅᑐᖅᑕᑯᓗᑉᐳᑦ 
ᑕᐅᑐᑦᑕᐅᑎᒋᓪᓗᑎᑦ, ᐅᓪᓗᖃᑦᑎᐊᕐᓕᑦ ᐅᓪᓗᒥ. 

ᐅᖃᖅᑎᑦᑎᔩ, ᐆᒥᖓ ᓂᑯᕕᒃᔪᑎᖃᖅᑐᖓ ᐃᓕᑕᖅᓯᔪᒪᓪᓗᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐃᓕᑕᖅᓯᖃᑎᒋᔪᒪᓪᓗᒋᑦ ᓇᐅᔮᕐᒥᐅᑕᒥᑦ ᐲᑕ ᒪᖕᓂᒃ ᐊᑎᖃᖅᑐᖅ ᖃᒪᓂᑦᑐᐊᕐᒥᐅᑕᕕᓂᐅᒐᓗᐊᖅ ᑭᓯᐊᓂ 
ᓇᐅᔮᓄᑦ ᓅᖅᑲᒥᖏᑦᑐᖅ. 2006-ᒥ ᐱᒋᐊᕐᖢᒍ ᐱᓱᖃᑦᑕᖃᓚᐅᕐᒪᑦ 3 ᒪᐃᔭᒥᖅᑲᐃ ᐅᖓᓯᓐᓂᖃᑦᑐᒥᑦ 
ᓇᒡᓕᓐᓂᖅ ᐱᔾᔪᑎᒋᓪᓗᒍ ᕕᕝᕗᐊᕆ 14-ᖑᕌᖓᑦ ᐱᓱᒋᐊᖅᐸᒃᖢᓂ. ᑖᓐᓇ ᐅᑭᐅᖅ ᐱᖓᓱᒋᓕᖅᑕᖓ 
ᑕᐃᒪᓐᓇᐃᑦᑐᖅ. ᑖᓐᓇ ᐃᑉᐱᓇᖅᓯᑎᑦᑎᓇᓱᒃᑐᓂ ᓇᒡᓕᖕᓂᕐᒥᑦ ᐱᑕᖃᕆᐊᖃᕐᓂᖓᓂ ᓄᓇᓕᒻᒥ ᐱᓗᐊᖅᑐᒥᑦ 
ᓄᓇᓕᕋᓛᖑᑎᓪᓗᒍ ᑖᓐᓇ ᓄᓇᒋᔭᖓ ᒫᓐᓇ. ᐊᑭᕋᖅᑑᑎᓂᕐᒥᑦ ᓴᖅᑭᔮᖅᑎᑦᑎᖁᔨᖏᒃᖢᓂ ᐱᓱᖃᑦᑕᕐᒪᑦ.  
 
ᑖᓐᓇ ᖁᕕᐊᓲᑎᒋᔪᒪᓪᓗᒍ, ᐃᓕᑕᕆᔭᐅᖁᑦᑎᐊᖅᑐᒍᓗ ᐲᑕ ᒪᖕᓂᒃ ᐱᓱᒍᓐᓇᓚᐅᕐᒥᒻᒪᑦ 3 ᒪᐃᔪᑦ 
ᐅᖓᓯᑦᑎᒋᔪᒥᑦ ᓂᒡᓚᓱᕕᒃᔪᐊᕋᓗᐊᖅᑎᓪᓗᒍ ᐃᕐᓂᑯᓗᐃᓂ ᐱᖃᑎᒋᓪᓗᓂᐅᒃ.  
 
ᐅᖃᖅᑎᑦᑎᔩ, ᑖᒃᓱᒥᖓ ᐃᓕᑕᖅᓯᖃᑎᒋᔪᒪᕙᒃᑲ ᒪᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 278 - 2(4): ᐃᓕᓐᓂᐊᕕᒻᒥ ᐊᖓᔪᖅᑳᑦᑎᐊᕙᒃ ᑎᐅᕆ ᔭᖕ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒋᑦᑎᑦᑕᐅᖅ ᑕᒪᐅᖓ ᐅᑎᕋᒃᓯ. ᐅᖃᖅᑎᑦᑎᔩ, ᐅᓪᓗᒥ 
ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᑲᓇᑕᒥ ᐱᓕᕆᖅᔪᐊᖅᓯᒪᓂᖓ 2008-ᒥᑦ.  
 
ᐅᖃᖅᑎᑦᑎᔩ, ᑎᐅᕆ ᔭᖕ ᑖᓐᓇ ᐊᖓᔪᖅᑳᕆᔭᐅᔪᖅ ᐃᓄᒃᓱᒃ ᐃᓕᓐᓂᐊᖅᕕᐊᓗᖓᓂ ᐃᖃᓗᓐᓂ. ᑖᓐᓇ 
ᐃᖅᑲᓇᐃᔭᖃᑦᑕᖅᓯᒪᒻᒪᑦ ᐊᕐᕌᒍᓄᑦ 8-ᓄᑦ ᑕᒫᓂ ᓄᓇᓕᖕᒥ, ᐊᒻᒪ ᓯᕗᓐᖓᒍᑦ ᐃᖅᑲᓇᐃᔭᓚᐅᖅᓯᒪᔪᖅ 
ᐸᕐᓂᖅᑑᒥᑦ ᐊᒻᒪᓗ ᑭᓐᖓᕐᓂᑦ. 
 
ᐅᖃᖅᑎᑦᑎᔩ, ᒥᔅᑕ ᔭᖕ ᑖᓐᓇ ᐊᓯᔾᔩᔪᓐᓇᑎᐊᖅᑐᖅ ᐃᓕᓐᓂᐊᑎᑦᑕ ᐃᓅᓯᖏᓐᓂ ᐊᒻᒪ ᓄᓇᓕᖁᑎᑦᑎᓐᓂ 
ᓯᕗᓕᖅᑎᑦᑎᐊᕙᐅᔪᑦ ᐊᒻᒪ ᐱᓕᕆᖃᑕᐅᖃᑦᑕᖅᑐᖅ, ᐳᓛᕆᐊᖃᑦᑕᖅᑐᖅ ᖃᐅᑕᒫᑦᑎᐊᖅ ᐃᓪᓗᕈᓯᖏᓐᓂ 
ᐃᓕᓐᓂᐊᖅᑏᑦ ᐊᒻᒪ ᐃᓕᓐᓂᐊᕇᖅᑎᓪᓗᒋᑦ ᐱᓕᕆᖃᑕᐅᖃᑦᑕᖅᑐᖅ ᐱᓐᖑᐊᖅᑐᓂᑦ ᐊᒻᒪ 
ᖁᓐᖏᐊᖅᑕᐅᖃᑦᑕᖅᑐᓂ. 
 
ᐅᖃᖅᑎᑦᑎᔩ, ᐊᒃᓱᐊᓗᒃ ᑕᒪᒃᑯᐊ ᐅᐱᒋᔭᐅᖃᑦᑕᕐᒪᑕ ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᑦ ᑖᒃᑯᐊ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑎᒥᐅᔪᑦ ᐃᑲᔪᖅᑎᐅᖃᑦᑕᖅᑐᑦ ᑲᓇᑕᐅᑉ ᐃᓕᓐᓂᐊᕐᕕᖁᑎᒋᔭᖏᓐᓂᑦ. 
 
ᐊᕐᕌᒍᒋᔭᑦᑎᓐᓂᑦ ᒥᔅ ᑑᔭᖕ ᐊᒻᒪ 32-ᖑᔪᑦ ᐊᖓᔪᖅᑳᖑᔪᑦ  ᐃᓕᓐᓂᐊᕐᕕᖕᓂᑦ ᑲᓇᑕᒥ ᑐᓂᔭᐅᓚᖅᑐᑦ 
ᐱᒃᑲᐅᓯᐊᒥᒃ ᑕᖅᑭᕆᔭᑦᑎᓐᓂᓗ ᐃᓕᓐᓂᐊᕐ-ᑲᑎᒪᔭᖅᑐᖃᑕᐅᓂᐊᖅᑐᑦ ᓯᕗᓕᖅᑎᐅᓂᐊᕐᒧᑦ 
ᐃᓕᓐᓂᐊᕆᐊᕐᓂᐊᕐᒪᑕ ᓯᓚᑦᑐᓴᕐᕕᒃᔪᐊᖓᓂ ᑐᕌᓐᑐ. 
 
ᐅᖃᖅᑎᑦᑎᔩ, ᒥᔅ ᑑᔭᖕ ᐅᐱᔪᒪᕙᕗᑦ ᑖᔅᓱᒥᖓ ᑐᓂᔭᐅᓚᐅᕐᒪᑦ ᐊᒻᒪ ᐅᒃᐱᕈᓱᒃᑐᖓ ᐊᒃᓱᐊᓗᒃ 
ᐱᓕᕆᔪᓐᓇᑦᑎᐊᖅᑐᒥᒃ ᐃᖅᑲᓇᐃᔭᖅᑎᖃᕋᑦᑕ ᐅᐱᑦᑐᒻᒪᕆᐊᓘᕗᒍᑦ ᐃᓕᓐᓂᐊᕐᕕᑦᑎᓐᓂᑦ ᐃᖅᑲᓇᐃᔭᖅᐸᒃᑐᒥᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 279 - 2(4): ᐅᓪᓗᕆᐊᑉ ᐊᓇᖓ ᑕᑯᔭᐅᔪᖅ ᐃᒃᐱᐊᖅᔪᒻᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓄᓇᕗᕐᒥᐅᑦ ᑐᓐᖓᓱᒃᓕᑦ ᐊᒻᒪᓗ ᑐᓐᖓᓱᖁᒋᕙᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ. 
 
ᐅᖃᖅᑎᑦᑎᔩ, ᕕᕝᕗᐊᕆ 17-ᖑᑎᓪᓗᒍ ᑕᐃᒪ ᑲᒪᓇᖅᑐᓕᔪᖃᓚᐅᕐᒪᑦ ᑕᑉᐹᓂ ᑭᒡᒐᖅᑐᕐᕕᒋᔭᓐᓂᑦ ᖃᐅᒪᔪᒥᒃ 
ᑕᑯᖃᑦᑕᓚᐅᕐᒪᑕ ᑖᒃᑯᐊ ᑭᒡᒐᖅᑐᕐᕕᒋᔭᒃᑲ.   
 
ᓇᓗᓇᐃᖅᓯᔪᒪᔪᖓ, ᐅᖃᖅᑎᑦᑎᔩ, ᑕᐃᒪ ᐃᓱᒫᓗᓚᐅᕐᒪᑕ ᑕᐃᓐᓇ ᐊᒥᐊᓕᒃᑲᒥᐅᓂᑦ ᖁᑭᖅᑕᐅᔪᒪᔪᖅ 
ᖃᖓᑦᑕᖅᑎᑕᐅᓯᒪᔪᖅ ᑕᐃᓐᓇ ᐱᔾᔪᑎᒋᓪᓗᒍ. ᑖᓐᓇ ᐃᓱᒫᓗᖕᓇᖏᒻᒪᑦ ᓇᓗᓇᐃᖅᑕᐅᓯᒪᓂᖓᓂᑦ.  
 
ᑖᒃᑯᐊ ᑭᒡᒐᖅᑐᕐᕕᒋᔭᒃᑲ ᖃᐅᔨᒪᖁᓪᓗᖏᑦ ᑕᐃᓐᓇ ᑕᑉᐹᓂ ᓯᓚᐃᓐᓇᕐᒥ ᑲᑕᒃᑐᖅ ᖃᓪᓗᓈᑎᑐᑦ ᐅᖃᖅᑕᐅᓲᖅ 
meteorite-ᖑᓂᕋᖅᑕᐅᔪᖅ ᑕᐃᒪᐃᑦᑑᓂᕋᖅᑕᐅᖕᒪᑦ. ᑕᐃᓐᓇ ᑕᑯᔭᐅᖃᑦᑕᓚᐅᕐᒪᑦ ᑕᑉᐹᓂ ᑭᒡᒐᖅᑐᕐᕕᒋᔭᓐᓂᑦ 
ᑕᐃᑲᓂᓗ ᓄᓗᔮᖕᓂᑦ. ᐊᒻᒪᓗ ᑕᐃᓐᓇ ᑕᑯᔭᐅᖃᑦᑕᓚᐅᖅᑐᖅ ᑕᑯᔭᐅᔪᕕᓂᐅᓚᐅᕐᒥᖕᒪᑦ ᑕᐅᕙᓐᖓᑦ 
[ᐊᑯᑭᑦᑐᓃᓐᖔᖅᑐᓂᑦ] ᐃᓛᒃ ᖃᓈᖅ ᑕᐅᕙᓐᖓᓂᓛᒃ ᒥᒃᓵᓂᑦ. 
 
ᑖᓐᓇ ᓇᓗᓇᐃᕙᖅ-ᓇᓗᓇᐃᖅᓯᔪᒪᔾᔪᑎᒋᑐᐃᓐᓇᖅᑕᕋ ᑕᒪᒃᑯᐊ ᐃᓱᒫᓗᒃᑐᑦ ᑕᐃᒃᑯᐊ ᑕᒪᑐᒥᖓ 
ᑕᑯᒃᓴᐅᓂᕆᔭᐅᓚᐅᖅᑐᒥᑦ ᓇᑦᑏᖑᔭᐅᑎᓪᓗᒍ 7-ᒥ ᐅᓪᓛᒃᑯ ᑖᓐᓇ ᑕᑯᔭᐅᓚᕐᒪᑦ ᖃᐅᒪᔪᖅ ᑕᑉᐹᓐᖔᖅᖢᓂ ᐊᒻᒪ 
[ᑕᖅᓴᖏᑦ] ᐊᔾᔨᒌᖏᑦᑑᓪᓗᑎᒃ. ᑖᓐᓇ ᐃᓱᒫᓗᖕᓇᖅᓯᓚᐅᕐᒪᑦ ᑕᐃᔅᓱᒥᖓ ᑐᓴᐅᒪᓪᓗᑕ ᐊᒥᐊᓕᒃᑲᒥᐅᓂᑦ 
ᖁᑭᖅᑕᐅᔪᒪᔪᖅ ᑕᐃᓐᓇ ᐱᔾᔪᑎᒋᓪᓗᒍ. ᑖᓐᓇ ᓇᓗᓇᐃᕈᒪᑐᐃᓐᓇᖅᑕᕋ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

(ᑰᓕ) 
ᑰᓕ: ᖁᔭᓐᓇᒦᒃ ᐅᖃᖅᑏ, ᒫᓐᓇᑦᑕᐅᖅ ᓂᑯᕕᔾᔪᑎᒋᒐᒃᑯ ᓯᕗᓪᓕᖅᐹᒥ ᑕᐃᒃᑯᐊ ᑐᓵᖃᑦᑕᕐᓂᐊᓕᖅᑐᑦ ᐊᓕᐊᓇᐃᑦ 
ᑕᐅᕙᓂ ᐃᑲᕐᕌᖕᓂᒃ ᒪᕐᕉᖕᓂᒃ. ᑕᒪᓐᓇ ᐅᒃᑯᐃᖅᐸᓪᓕᐊᖕᒪᑦ ᑲᑎᒪᕝᕕᒃ ᐃᓄᖕᓄᑦ ᑐᓴᐅᒪᑦᑎᐊᖃᑦᑕᕐᓂᐊᕐᒪᑕ 
ᓇᖕᒥᓂᖅ ᓂᓪᓕᖅᑕᐅᔪᓂᒃ ᑕᒡᕙᓂ ᑲᑎᒪᕝᕕᖕᒥ ᑕᐃᒃᑯᐊᓗ ᑕᐅᑐᒃᑐᑦ ᑐᓐᖓᓱᒃᑎᑦᑎᐊᖅᐸᕗᑦ ᐅᕙᑦᑎᓐᓂᓗ 
ᑕᐅᑐᖕᓂᕈᕕᑦ ᓵᓕ ᑐᓐᖓᓱᒋᑦ ᑲᑎᒪᕝᕕᖕᒧᑦ. 
 
ᐅᓇ ᓯᕗᓪᓕᖅᐹᒥ ᓂᑉᓕᐅᑎᒋᔪᒪᔭᕋ, ᐅᖃᖅᑏ, ᑕᒪᑦᑎᑦᑎᐊᕐᓗ ᐅᐱᒍᓱᖁᓪᓗᓯᓛᒃ ᐃᑲᔪᕆᐊᖁᔭᑦᑎ. 
ᒫᓐᓇᓵᑯᓘᖅᑲᐅᔪᖅ ᑲᖏᖅᖠᓂᕐᒥ ᐅᑭᐅᖅ ᑕᕝᕙᓂ ᑕᖅᑭᐅᖅᑲᐅᔪᒥ ᐃᓚᓐᖓᖅᑲᐅᒐᑦᑕ ᒪᒃᑯᒃᑐᒥᒃ ᐊᒻᒪᓗ 
ᑕᐃᒃᑯᐊ ᐃᓚᓗᒃᑖᑦᑎᐊᖏᑦ ᐊᓈᓇᑦᓯᐊᖏᑦ ᒪᒃᑯᒃᑑᑉ ᑕᐃᑦᓱᒪ ᐃᓅᔪᓐᓃᓚᐅᖅᑑᑉ ᐃᒃᐱᒋᑦᓯᐊᖅᐸᕗᑦ 
ᐋᓐᓂᐊᕐᓂᕆᔭᖏᑦ ᑕᐃᒃᑯᐊ ᐊᒻᒪᓗ ᐊᓈᓇᒃᑯᖏᑦ ᑕᒪᕐᒥᒃ. ᑕᐃᓐᓇ ᐅᐱᒋᑦᑎᐊᓚᐅᕋᑦᑎᒍᑦ ᒪᒃᑯᒃᑐᖅ 
ᐃᓅᔪᓐᓃᖅᑲᐅᔪᖅ ᐊᒻᒪᓗ ᒫᓐᓇᒧᑦ ᑎᑭᖢᒍ ᓲᕐᓗ ᐃᒃᐱᖕᓇᕐᒪᑦ. ᑕᒪᓐᓇ ᐊᒃᓱᐊᓗᒃ ᐊᒃᓱᕉᑎᒋᖅᑲᐅᒐᑦᑎᒍᑦ 
ᑲᖏᖅᖠᓂᕐᒥ.  
 
ᐅᖃᖅᑏᓕ, ᒫᓐᓇ ᓂᓪᓕᐅᑎᖃᕈᒪᓗᐊᖅᑐᖓ ᐆᒥᖓ ᓇᐃᑦᑐᒥᐅᒐᓗᐊᖅ ᒐᕙᒪᒃᑯᑦ ᑐᓵᓂᖏᓐᓂᑦ. ᓄᓇᕘᒻᒥ 
ᑕᑯᒃᓴᐅᑦᑎᐊᕆᐊᖃᕋᑦᑕ ᓂᓪᓕᖅᑕᑦᑎᓐᓂᑐᐃᓐᓇᐅᖏᑦᑐᖅ, ᑭᓯᐊᓂ ᒪᓕᒐᕐᓂᑦ ᐋᖅᑭᒃᐸᓪᓕᐊᔭᑦᑎᓐᓂᒃᓗ ᖃᓄᖅ 
ᓴᓇᔭᐅᖃᑦᑕᖅᑲᖅ. 

ᐊᒃᑑᐸ 31-ᖑᑎᓪᓗᒍ ᕼᐋᓗᕖᖑᑎᓪᓗᒍ ᐊᐱᕆᓚᐅᕋᒃᑯ ᒥᓂᔅᑕ ᑖᓐᓇ ᖃᐅᒻᒪᖅᑯᑎᓄᑦ ᑲᒪᔨᐅᔪᖅ 
ᐊᑭᑦᑐᕆᐊᕐᓂᐊᖏᒃᑲᓗᐊᖅᐱᒋᑦ ᖃᐅᒻᒪᖅᑯᑎᑦ ᒫᓐᓇ ᐃᒃᑮᕐᓇᓗᐊᕐᓂᖓᓂ. ᓇᐅᒃ ᐊᑭᓗᒃᓯᒋᐊᔾᔮᓐᖏᑕᖏᒡᒎᖅ 
ᑕᒪᓐᓇᒎᖅ ᓱᖁᓯᔾᔮᖏᑦᑐᖅ ᐊᑭᓗᒃᓯᒋᐊᓚᐅᖅᑐᒡᒎᕐᖏᒃᑯᐊ. ᑭᓯᐊᓂ ᒥᓂᔅᑕ ᐅᖃᓚᐅᖏᒻᒪᑦ ᐆ ᖃᐅᒃᐸᑦ 
ᐊᑭᑦᑐᕆᐊᓚᖓᔪᖅ ᐅᑭᐅᓕᒫᖅ ᐊᑐᓚᖓᔪᒥᒃ 6.40-ᓴᓐᓯ ᑖᓐᓇ Fuel Rate Rider ᐊᑕᓚᖓᔪᖅ.  
 
ᐃᓱᓕᒃᑲᓗᐊᖅᑎᓪᓗᒍ that day, ᐊᒃᑑᐸ 31, ᓱᓇᐅᕝᕙ Cabinet ᐊᖏᕋᑖᕐᓂᖅᖢᓂᐅᒃ ᐅᑭᐅᓕᒫᒧᑦ 
ᐊᑐᓚᖓᓕᕐᒥᔪᖅ. Public Announcement-ᖃᓚᐅᖏᒻᒪᑦ ᓄᓇᕗᒻᒥᐅᑦ ᑖᔅᓱᒥᖓ 
ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑐᖅ ᑖᓐᓇ Rate Rider permanent-ᖑᖅᑑᔮᓕᕐᒪᑦ ᐊᕐᕌᒍᑕᒫᑦ 
ᐅᐃᒍᔭᐅᖃᑦᑕᐅᔭᖅᖢᓂ Cabinet.  
 
ᑖᓐᓇ ᐱᔾᔪᑎᒋᓪᓗᒍ ᐃᓱᐊᖏᒻᒪᑦ ᑐᑭᓯᒋᐊᒃᑲᓐᓂᕐᓂᐊᕋᑦᑕ ᐊᐱᖅᓱᕐᓇᖅᓯᒃᐸᑦ 
ᐃᑲᔪᖅᑕᐅᑦᑎᐊᕈᒪᓕᑕᐃᓐᓇᕋᓗᐊᖅᑐᒍᑦ ᒥᓂᔅᑕ of Energy-ᖑᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔾᔪᑎᔅᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ [ᑲᓇᓐᓇᖓᓄᑦ,] ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 281 - 2(4): ᓃᓄ ᐅᐃᔅᓂᐅᔅᑭ ᐃᓅᔪᓐᓃᕐᓂᖓ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖏᓚᑦ ᑭᖑᓪᓕᖅᐹᒥ 
ᑲᑎᒪᑎᓪᓗᑕ ᐃᖅᑲᓇᐃᔭᖅᑎᒋᓚᐅᖅᑕᕗᑦ ᑕᕝᕙᓂ ᒐᕙᒪᒃᑯᓐᓂ ᐃᓅᔪᓐᓃᑲᓪᓚᓚᐅᖅᓯᒪᒻᒪᑦ.  
 
ᒥᔅᑕ ᓃᓄ ᐅᐃᔅᓂᐅᔅᑭ ᑕᕝᕙᓃᖃᑦᑕᓚᐅᕐᒥᔪᖅ ᑐᖁᓚᐅᕐᓇᓂ ᑲᑎᒪᑐᐃᓐᓇᓂᐊᖅᑎᓪᓗᑕ ᐅᖃᐅᓯᖃᕐᓂᐊᖅᑐᑕ 
ᐱᖁᔭᔅᓴᖅ 13-ᒥ.  
 
ᖃᐅᔨᒪᔪᐃᓐᓇᐅᒐᔅᓯᓪᓗ ᓃᓄ ᐊᔾᔨᒌᖏᑦᑐᓂᒃ ᐃᖅᑲᓇᐃᔭᖃᑦᑕᓚᐅᖅᑐᖅ ᒐᕙᒪᒃᑯᓐᓂ. ᐊᐅᓚᑦᑎᔨᒃᑯᓐᓂ, 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ ᐊᒻᒪᓗ ᐆᒪᖅᑯᑎᓕᕆᔨᒃᑯᓅᖅᑐᓂ. ᑖᓐᓇ ᓃᓄ ᐊᖏᖅᓯᒪᑦᑎᐊᕐᓂᕆᓚᐅᖅᑕᖓ 
ᐊᒃᓱᕈᓐᓂᖓ ᓄᓇᕗᒻᒥᓗ ᐱᐅᒃᓴᕐᓂᖓ ᓇᓗᓇᓚᐅᖏᒻᒪᑦ ᐃᖅᑲᓇᐃᔭᖃᑎᖏᓐᓄᑦ ᐅᖃᖃᑎᒋᖃᑦᑕᖅᑕᖏᓐᓄᑦ. 
ᑖᓐᓇ ᓃᓄ ᐊᒃᓱᐊᓗᒃ ᖁᕕᐊᓇᖃᑦᑕᓚᐅᖅᑐᖅ, ᐊᖏᖅᓯᒪᑦᑎᐊᖅᑐᓂᓗ ᐃᓚᒥᓄᑦ, ᐅᐃᒋᔭᐅᓪᓗᓂ, 
ᐊ `ᑖᑕᒋᔭᐅᓪᓗᓂᓗ.  
 
ᐅᖃᖅᑏ, ᓃᓄ ᓴᖅᑭᑎᑦᑎᒋᐊᖓᖃᑕᐅᓚᐅᕐᒥᒻᒪᑦ ᐃᑯᒻᒪᑏᑦ ᐸᕐᓇᒍᑕᐅᔪᒥᒃ ᓴᖅᑭᓯᒪᔪᖅ ᒪᓕᒐᓕᐅᖅᕕᒻᒥ.  
 
ᑕᐃᒪᓕ ᒪᓕᒐᓕᐅᖅᑎᓃᖔᕐᓗᖓ ᑕᕝᕙᓂ ᐅᖃᕈᒪᔪᖓ ᒫᓐᓇᐅᔪᖅ ᐱᔪᓐᓇᓂᕐᓂ ᑕᐃᒃᑯᐊ ᓄᓕᐊᖓ ᕼᐃᐊᑕ 
ᑲᔪᓯᑦᑎᐊᕈᓐᓇᖁᓪᓗᒍ ᐃᓚᒋᔭᖏᓪᓗ. ᓂᕆᐅᓇᓐᖏᑦᑐᒥᒃ ᐃᓅᒍᓐᓃᑲᓪᓚᓐᓂᕆᓚᐅᖅᑕᖓ ᑕᐃᒃᓱᒪ. ᖁᔭᓐᓇᒦᒃ, 
ᐅᖃᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 282 - 2(4): ᓴᓂᑭᓗᐊᑉ ᐃᓕᓐᓂᐊᕐᕕᖓ ᐊᓂᖅᓵᖅᑐᕐᕕᒃᓴᐅᑦᑎᐊᓐᖏᓐᓂᖓ 

(ᑲᑦᑐᒃ) 

ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᓂᑯᕕᔾᔪᑎᖃᑦᑐᖓ ᑕᒪᑦᓱᒥᖓ ᐃᓱᒫᓘᑕᐅᔪᒥᒃ ᑕᑲᓇᓂ ᓂᕈᐊᖅᑕᐅᒪᕕᒐᓂᒃ. 
ᐃᒻᒪᖃ ᑕᐃᓐᓇ ᐃᓐᖑᑕᑯᓗᒐ ᖁᖓᖅᑳᑕᕋ ᑕᑯᓐᓇᓂᐊᖅᑲᐅᒻᒪᑦ.  
 
ᐅᖃᖅᑎᔅᓯᔩ, ᒪᓐᓇ ᐃᓕᓐᓂᐊᕐᓂᖅ, ᐃᓕᓴᕐᓂᖅ ᐱᒻᒪᕆᐅᒻᒪᑦ ᑕᒪᒃᑯᓄᖓ ᕿᑐᓐᖓᑎᓐᓄᑦ. ᑕᑲᓐᓇ 
ᓂᕈᐊᖅᑕᐅᒪᕕᖓ ᐊᒥᓱᐃᓗᐊᖅᖢᓂ ᐅᓪᓗᓂᒃ ᐅᒃᑯᐊᖅᑕᐅᕙᒻᒪᑦ. ᑕᒪᓐᓇ ᐃᓕᓴᕐᕕᒃ ᐃᓗᐊᓂ ᑎᐱᖓ 
ᐱᔾᔪᑕᐅᑦᓱᓂ. ᑖᓐᓇ ᒥᓂᔅᑕ ᖃᐅᔨᒪᔪᖅ ᑕᒪᑦᓱᒥᖓ ᐃᓱ `ᒫᓘᑎᒥᒃ. ᐅᑭᐊᒃᓵᖅ ᓅᕖᕙᒥ ᑲᑎᒪᑦᓱᑕ ᑖᒃᓱᒧᖓ 
ᐊᐱᕆᓚᐅᕐᒥᒐᒃᑯ, ᑭᓯᐊᓂ ᐅᓪᓗᒥ ᓱᕐᕋᓯᒪᓐᖏᒻᒪᑦ. ᓱᓕ ᑖᓐᓇ ᐃᓕᓴᕐᕕᒃ ᐅᒃᑯᐊᖃᑦᑕᕐᒪᑦ ᑎᐱᖓ ᐱᔾᔪᑕᐅᑦᓱᓂ.  
 
ᑕᐃᒪᐃᓐᓂᖓᓄᑦ ᐅᖃᖅᑎᔅᓯᔩ, ᑖᓐᓇ ᑕᕝᕙᓂ ᐃᒃᓯᕙᓂᑦᑎᓐᓂ ᐱᓕᕆᐊᕐᕆᑲᐃᓐᓇᕐᓂᐊᕐᕋᒃᑯ. ᑖᓐᓇ ᒥᓂᔅᑕ 
ᑖᒃᑯᐊ ᓴᓇᔭᐅᔪᓕᕆᔨᒃᑯᓄᓪᓗ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓄᑦ ᑖᒃᑯᐊ ᒥᓂᔅᑕᐅᔫᒃ ᑖᑦᓱᒥᖓ ᑕᕝᕙ 
ᐃᒃᓯᕙᓂᑦᑎᓐᓂ ᐱᓇᓱᐊᕈᓯᕐᒥ ᐱᔭᑦᓴᕆᑲᐃᓐᓇᕐᓂᐊᕐᕋᒃᑯ ᑖᓐᓇ ᑐᓴᖅᑎᑦᑎᒍᑎᑐᐃᓐᓇᕋ. ᐅᖃᖅᑎᔅᓯᔩ, ᓇᑯᒻᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 283 - 2(4): ᑯᐃᓐ ᑭᒡᒐᑐᖅᑎᖓ ᐃᓕᓴᖅᓯᔾᔪᑎᐊ ᐅᑭᐅᖅᑕᖅᑐᒥᐅᓄᑦ - 

ᓂᐊᓕ ᑯᐊᓐᔨᐊ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕼᐃᕗᓪᓕᔾᔪ ᒪᐃᒥ ᐅᖃᐅᓯᖃᕐᓂᐊᖅᑐᖓ 
ᖃᓪᓗᓈᑎᑐᑦ. ᖁᔭᓐᓇᒦᕈᒪᕙᒋᓐ ᐅᖃᖅᑎᑦᑎᔩ. ᕼᐃᕗᓕᔾᔪ ᒪᐃᒥ ᓄᓇᕗᒻᒥᐅᑦ ᑲᑎᒪᑎᓪᓗᑕ ᐅᓪᓗᒥ 
ᖁᓐᖑᐊᕈᓐᓇᕐᓂᐊᕐᒪᑕ ᑐᓵᕈᓐᓇᓂᐊᕐᒪᑕᓗ ᑲᑎᒪᔾᔪᑎᒋᓂᐊᖅᑕᑎᓐᓄᑦ ᓄᓇᕗᓕᒫᒥ ᑖᓐᓇ 
ᑐᕌᖓᔭᕆᐊᖃᖃᑦᑕᖅᓯᒪᒻᒪᑦ ᑕᐃᒃᓱᒪᓂ ᐅᖃᐅᓯᕆᖃᑦᑕᖅᓯᒪᒐᑦᑎᒍ ᑕᒫᓂ. ᕼᐃᕗᓕᔾᔪ ᒪᐃᓐᒥ ᓄᓇᕗᒻᒥᐅᑦ 
ᐃᓚᐅᔪᓐᓇᑦᓯᐊᓕᕐᒪᑕ ᑲᑎᒪᔾᔪᑎᒋᔭᑦᑎᓐᓂᒃ ᖁᔭᓐᓇᒦᕐᓗᐊᕐᐸᑦᓯ ᒐᒃᑭᓐ, ᐅᖃᑦᑎᑦᑎᔩ, ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑎᑎᑦ ᐊᖅᑯᓇᕐᒥ ᑖᓐᓇ ᕼᐊᓇᐅᒐᕆᓚᐅᕐᒪᓐ ᐅᓪᓗᒥᒧᑦ ᑎᑭᑦᑎᐊᕐᒪᓐ. ᑖᒃᑯᐊᓗ 
ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ ᐅᑎᕈᓐᓇᕐᒪᑕ ᑐᓐᖓᕼᐅᑦᓕᑦ ᐃᖃᓗᓐᓄᑦ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᐱᒍᓱᒍᒪᓪᓗᖓ ᓂᐊᓕ ᑯᐊᓐᓄᐊᔭᐃ ᑐᓂᔭᐅᓚᐅᕐᒪᓐ ᑯᐃᓐ ᑭᒡᒐᑐᖅᑎᖓᓄᑦ 
ᐅᑭᐅᖅᑕᖅᑐᒥ ᓴᕕᕋᔭᒻᒥᒃ. 
 
ᐅᖃᖅᑏ, ᑖᓐᓇ ᓴᖅᑭᑕᐅᓚᐅᖅᓯᒪᔪᖅ 2005-ᒥᑦ ᐃᓕᑕᖅᓯᖃᑦᑕᕈᒪᓪᓗᑎᒃ ᐅᑭᐅᖅᑕᖅᑐᒥᐅᓄᑦ. 
ᐱᖃᑦᑕᓚᐅᖅᓯᒪᒻᒥᔪᑦ ᐱᖃᓯᐅᔾᔨᓯᒪᔪᑦ ᓯᓚᖅᔪᐊᒥᑦ ᓂᕈᐊᒐᒃᓴᓐᖑᓚᐅᖅᑐᖅ ᓰᓚ ᕙᑦ ᒃᓘᑦᓯᖓᐊ, 
ᐃᖃᓗᒻᒥᐅᑕᐅᔪᖅ, ᑯᐃᓐ ᑭᒡᒐᖅᑐᖅᑎᖓ ᐅᖃᓚᐅᖅᑐᖅ ᓂᐊᓕᐅᑉ ᐃᓕᓴᕆᔭᐅᔾᔪᑎᖓᓐᓂᑦ ᔮᓐᓄᐊᕆ 30-ᒥᑦ.  
 
ᐅᖃᖅᑏ, ᓂᐊᓕ ᑯᐊᓐᐃᐊ ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᐅᖅᑎᓂᑦ ᐅᑭᐅᓂᑦ 30-ᓂᒃ ᓇᓕ ᓯᕗᓕᖅᑎᐅᓯᒪᔪᖅ 
ᑕᖃᔪᓐᓇᕋᓂ ᐅᑭᐅᖅᑕᖅᑐᒥᐅᓂ ᑭᒡᒐᖅᑐᕈᔾᔨᓪᓗᓂ, ᓄᓇᑦᑎᐊᒥᑦ ᐊᒻᒪ ᓄᓇᕘᒥᐅᓂᑦ. ᓯᕗᓪᓕᖅᐸᐅᓪᓗᓂ 
ᐊᕐᓇᐅᓪᓗᓂ ᓯᕗᓕᖅᑎᐅᓚᐅᖅᓯᒪᔪᖅ ᓄᓇᑦᓯᐊᒥᑦ ᓂᐊᓕ, ᐃᓱᒫᓗᒍᑕᐅᔪᓂᑦ ᖃᐅᔨᒪᖃᑦᑕᖅᑐᖅ 
ᐃᑲᔪᖅᑐᐃᓪᓗᓂᓗ ᓄᓇᕘᑉ ᐱᓇᓱᐊᖅᑕᖏᓐᓂᑦ ᐊᒻᒪ ᓯᕗᓕᖅᑎᐅᕙᓪᓕᐊᓚᐅᖅᓯᒪᔪᖅ ᓄᓇᕗᑦ ᑕᒪᒃᑯᐊ 
ᐅᖃᐅᓯᕆᔭᐅᕙᓪᓕᐊᑎᓪᓗᒋᑦ ᐊᑎᓕᐅᖅᑕᐅᑎᓪᓗᒍ.  

ᐃᒃᓯᕙᐅᑕᕆᔭᐅᓪᓗᓂ ᐃᓄᕕᐋᓗᐃᑦ ᑯᐊᐳᕇᓴᒃᑯᖏᓐᓄᑦ, ᑖᓐᓇ ᓯᕗᓂᒃᓴᑦᑎᐅᑦᑎᐊᕐᓂᕐᒧᑦ ᐱᓕᕆᒻᒪᑦ 
ᖁᕕᐊᓱᑦᑐᖓᓗ ᓂᐊᓕ ᑕᕝᕗᖓ ᐃᓕᔭᐅᓕᕐᒪᑦ ᑲᓇᑕᒥᑦ ᓄᓇᖃᖅᑳᖅᓯᒪᔪᑦ ᐱᓕᕆᕝᕕᖏᓐᓄᑦ 
ᐃᓕᓴᕆᔭᐅᕝᕕᖓᓄᑦ ᐅᓐᓄᒃ ᑕᐅᓇᓂ ᑐᕌᓐᑐᒥᑦ. 
 
ᐅᖃᖅᑏ, ᓂᐊᓕ ᑖᒃᑯᐊ ᑐᓱᓇᖅᑐᒻᒪᕆᑦ ᑐᓱᒋᒻᒪᕆᑦᑕᒃᑲ ᐊᒻᒪ ᐅᕙᖓᓗ ᑭᒡᒐᖅᑐᖅᑕᖏᓪᓗ ᑕᑯᒃᓴᐅᑎᑦᑎᓯᒪᒻᒪ 
ᖃᓄᖅ ᐊᔅᓱᕈᑦᑎᐊᕐᓗᓂ ᕿᓄᐃᓵᕐᓗᓂ ᐱᕕᔅᓴᐅᒪᖔᑦ ᑕᐃᒪᓕ ᖁᔭᓕᖃᑎᒋᔪᒪᕙᒃᑲ ᐅᐱᒍᓱᖃᑎᒋᓗᒋᓪᓗ 
ᓂᐊᓕ ᑯᐊᓐᐊᐃ ᐅᐱᒋᔪᒪᓪᓗᒍᓗ ᓂᐊᓕ ᑖᔅᓱᒥᖓ ᐃᓕᓴᕆᔭᐅᒍᓐᓇᓚᐅᕐᒪᑦ ᑲᓇᑕᒥᑦ 
ᐱᔭᕆᐊᖃᓪᓚᕆᒃᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑲᑎᒪᔾᔪᑎᔅᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᒧᑦ, ᒥᔅᑐ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 284 - 2(4): ᓴᖅᑭᔮᖅᑎᑦᑎᓂᖅ ᐃᖃᓗᑦᑑᑦᑎᐊᕐᒥᒃ ᐸᓚᕋᕐᕕᐅᔪᓐᓇᕐᓂᖓᓂᒃ 

ᓯᓚᕐᔪᐊᕐᒥᐅᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓐᖓᓱᒃᑎᑦᑎᔪᒪᒻᒥᔪᖓ ᑭᒡᒐᖅᑐᖅᑕᒃᑲᓂ ᐃᖃᓗᒃᑑᑦᑎᐊᒥᑦ 
ᐅᒥᒻᒪᖅᑑᒥᓗ, ᕿᑎᕐᒥᐅᓪᓗ ᓄᓇᕗᒻᒥᐅᓕᒫᓪᓗ ᑕᑯᓐᓈᕈᓐᓇᕐᒪᑕ.  
 
ᐅᖃᖅᑏ, ᐅᓪᓗᒥ ᓯᕗᓪᓕᖅᐹᖑᒻᒪᑦ ᐃᔅᓯᕚᓂᕆᔭᑦᑎᓐᓂᑦ 2008-ᒥᑦ ᐊᒻᒪ ᐅᓂᒃᑳᕈᒪᕗᖓ ᑐᓴᕈᒥᓇᖅᑐᒥᑦ.  
 
ᐅᖃᖅᑏ, ᐳᓚᕋᖅᑐᓕᕆᓂᐅᔪᖅ ᑕᒪᓐᓇ ᑲᔪᓯᑦᑎᐊᕈᓐᓇᕋᓗᐊᕐᒪᑦ ᓯᕗᓂᑦᑎᓐᓂᑦ ᓄᓇᕘᑦ 
ᓯᕗᒃᑲᖅᑕᐅᑎᑦᑎᔪᓐᓇᕐᒪᕆᒻᒪᑕ ᐅᐸᒃᑕᐅᓂᖅᐹᖑᖃᑦᑕᕐᓗᑎᒃ ᐃᖃᓗᒐᓱᓐᓂᕐᒧᑦ ᑲᔾᔮᕆᐊᖅᑐᖅᑐᓄᓪᓗ.  
 
ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ ᐊᓪᓚᕝᕕᖓ ᐃᖃᓗᒃᑑᑦᑎᐊᒥᑦ ᐊᖏᖃᑎᖃᓚᐅᕐᒥᒪᑕ ᑐᓐᖓᓱᑦᑎᑎᓂᐊᕐᓗᑎᒃ 
ᑕᓚᕕᓴᒃᑯᑦ ᓴᖅᑭᔮᖅᑎᑦᑎᓲᖅ “ᑕᐃᒻ ᔅᑐᐊ ᕕᓱᒪᓐ” ᐃᖃᓗᓕᕆᔨᑦ ᑕᕝᕙᓂ ᓄᓇᑦᑎᓐᓄᑦ.  
 
ᐅᖃᖅᑏ, ᐃᖃᓗᒃᑑᑦᑎᐊᖅ ᖁᕕᐊᓱᑦᑎᐊᖅᑐ ᐊᔾᔨᓕᐅᖅᑕᐅᖃᑦᑕᓛᕐᓂᖓᓂᑦ ᓯᓚᕐᔪᐊᒧᑦ ᑕᑯᔭᒃᓴᐅᔪᓐᓇᖁᓪᓗᒋᑦ 
ᐃᓚᑦᑎᐊᕚᓗᒃᐳᑦ ᐊᒻᒪ ᐃᖃᓗᒐᓱᕝᕕᑎᐊᕙᐅᓂᖓ ᐊᒃᓱᐊᓗᒃ ᑲᔾᔮᕐᓇᕐᒪᑦ.  
 
ᐅᖃᖅᑏ, ᓂᑯᕕᖃᑦᑕᖅᓯᒪᔪᖓ ᒪᓕᒐᓕᐅᕐᕕᒻᒥᑦ ᓇᓗᓇᐃᖅᓯᓇᓱᑦᑐᖓ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᑕᒪᒃᑯᐊ 
ᐱᒋᐊᖅᑕᐅᔪᓐᓇᖅᑐᑦ ᖃᓄᐃᑦᑑᓂᖏᓐᓄᑦ ᐳᓚᕋᑦᑐᓕᕆᓂᖅ ᒪᑭᒪᔪᓐᓇᕐᒪᑦ ᐊᑐᖅᑕᐅᕙᓕᖅᑐᓂ 
ᐃᖏᕐᕋᔾᔪᑕᐅᕙᒃᑐᓄᑦ.  
 
ᐃᖃᓗᒃᑑᑦᑎᐊᖅ ᖃᖓᑕᓲᒃᑯᕕᖓ ᐱᐅᓯᒋᐊᖅᑕᐅᔭᕆᐊᖃᖅᑐᖅ ᓴᓐᖏᒃᑎᑉᐹᓪᓕᒍᓐᓇᖁᓪᓗᒍ ᓄᓇᕗᒻᒧᑦ 
ᐊᖅᑯᓵᒐᓪᓗᐊᑕᐅᒻᒪᑦ.  
 
ᖁᕕᐊᓱᓚᐅᖅᑐᖓᓕ ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᕋᑖᓚᐅᕐᒪᑕ ᐊᖏᖃᑎᒌᒍᑕᐅᔪᒥᒃ ᒐᕙᒪᑐᖃᒃᑯᓐᓂᑦ 
ᓴᓇᓂᕐᒧᑦ ᑲᓇᑕᒥᑦ ᐱᖁᑎᕐᔪᐊᓕᕆᓂᕐᒧᑦ. ᑎᓕᐅᒃᑲᓐᓂᖅᐸᒃᑲ  

ᒐᕙᒪᒃᑯᑦ ᐊᔭᐅᕆᒃᑲᓐᓂᖁᓪᓗᒍ ᑮᓇᐅᔭᒧᑦ ᐊᑐᕋᒃᓴᐅᔪᓂᒃ ᐱᐅᓯᕚᓪᓕᕈᑎᔅᓴᓂᒃ ᐃᖃᓗᒃᑑᑦᑎᐊᒥ.  
 
ᐅᖃᖅᑏ, ᐳᓚᕋᑦᑐᓕᕆᓂᖅ ᑐᓐᖓᓱᒃᑎᑦᑎᓂᐅᒻᒪᑦ ᓴᖅᑮᒍᓐᓇᖅᑐᓂ ᐃᖅᑲᓇᐃᔭᓂ ᑮᓇᐅᔭᓕᐅᕈᑕᐅᔪᓐᓇᖅᑐᓂᓗ 
ᐃᖃᓗᒃᑑᑦᑎᐊᖅ ᑐᓐᖓᓱᒃᑎᑦᑎᕗᑦ ᓯᓚᖅᔪᐊᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᑎᕐᓗᑕ ᑲᑎᒪᔾᔪᑎᔅᓴᑦᑎᓐᓄᑦ. 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᒫᓐᓇ ᐃᓕᓴᖅᓯᓚᐅᖏᓐᓂᓐᓂᑦ ᒪᓕᒐᓕᐅᖅᑎᐅᖃᑎᓐᓂᑦ, ᒫᓐᓇ ᖁᕕᐊᓱᑦᑐᖓ ᐃᓕᓴᖅᓯᔪᒪᔪᖓ 
ᐃᓕᓴᖅᓯᖃᑎᒋᔪᒪᓪᓗᓯ ᒥᔅᑕ ᐹᓪ ᑑᕙ, ᑖᓐᓇ ᒪᓕᒐᓕᐅᖅᑎ ᒐᕙᒪᑐᖃᒃᑯᑦ ᐋᑐᕚ ᕿᑎᐊᓄᑦ ᑖᓐᓇ NDP-ᑯᓐᓄᑦ 
ᐊᑭᕋᖅᑐᖅᑎᓐᖑᐊᖑᔪᖅ, ᑐᓐᖓᓱᒃᑎᑉᐸᕋ ᐊᒻᒪ ᑐᓐᖓᓱᒃᑎᑦᑐᒍ ᒪᓕᒐᓕᐅᕐᕕᒻᒧᑦ, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᑭᕗᖓᑦᑕᐅᖅ ᑐᓐᖓᓱᒃᑎᑦᑐᒪᓪᓗᖓ ᒥᔅᑕ 
ᑯᑦ ᐃᔩᔅᓯᐊᖅ, ᖃᐅᔨᒪᔭᐅᒻᒪᑦ ᐱᓕᕆᕕᖃᖅᑐ ᓂᕈᐊᒐᔅᓴᐅᓛᖅᑐᓂᓗ ᐋᑐᕚᒥᑦ ᑲᑎᒪᔨᓄᑦ.  
 
ᖁᔭᓐᓇᒦᕈᒪᒻᒥᔪᖓ ᐅᕗᓐᖓᕈᓐᓇᕐᒥᒪᑦ ᑲᑎᒪᔭᖅᑐᖃᑕᐅᓚᐅᕐᒪᑦ ᓂᐊᖁᓐᖒᒥ ᐅᖃᖃᑎᖐᑦᑎᐊᓚᐅᕋᑦᑕ ᑕᒪᑦᑐᒪ 
ᑰᑦ ᐅᖃᖃᑎᒋᖃᑦᑕᓛᕋᒃᑯ ᑕᐃᑦᓱᒧᖓ, ᒫᓐᓇᐅᔪ ᑐᙵᓱᑦᑎᒍᒪᔭᕋ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 
ᒪᓕᒐᓕᐅᖅᑎ ᖃᒪᓂᖅᑐᐊᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖃᒪᓂᖅᑐᐊᒥᐅᓪᓗ ᐃᓚᒃᓯᕙᒃᑲ ᖃᓄᐃᙱᑦᑎᐊᖁᓐᓇᖅᐳᓯ ᖃᓄᐃᙱᑦᑐᒍᑦᑕᐅᖅ 
ᑕᒫᓂ. ᐅᖃᖅᑎᑦᓯᔩ, ᑐᙵᓱᑦᑎᑕᐅᖁᑉᓗᒍ ᑐᓄᖕᓂ ᐃᒃᓯᕙᔪᖅ ᐃᕐᓂᕋ ᓄᑲᖅᖠᖅ, ᐊᑦᑎᐊᕋ. ᒫᓐᓇ ᐃᖃᓗᓐᓂ 
ᑎᑭᓯᒪᔪᖅ ᖃᒪᓂᖅᑐᐊᒥ ᐃᖅᑲᓇᐃᔭᖅᑎᐅᔪᖅ ᑕᐃᑲᓂ ᖁᓪᓕᖅ ᖃᐅᒪᖅᑯᑎᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᐅᖃᐅᔪᖅ. ᐊᒻᒪᓗ ᕼᐊᒻᓚᒃᑯᓐᓂ ᑲᑎᒪᔨᐅᒻᒫᖅᑲᑕᐅᒻᒫᖅᖢᓂ ᐊᒻᒪ ᒫᓐᓇᐅᓕᖅᑐᖅ 
ᓂᕈᐊᖅᑕᐅᖥᓚᐅᕐᖢᓂ Deputy Mayor-ᖑᖅᑎᑕᐅᕝᓗᓂ ᖃᒪᓂᖅᑐᐊᒥ. ᐃᕐᓂᕋ Craig ᑐᙵᓯᒃᑎᑕᐅᖁᔅᓗᕈ. 
ᒪ’ᓇ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ 
ᒪᓕᒐᓕᐅᕐᕕᒻᒧᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕐᓯᔪᒪᒻᒥᔪᖓ ᐊᖓᔪᒐ ᑖᓐᓇ ᐹᓪ ᐃᕐᖓᐅᑦ. ᒫᓐᓇ NTI-ᒃᑯᓐᓂ 
ᑐᓴᐅᒪᑎᑦᑎᓂᕐᒥ ᐃᖅᑲᓇᐃᔭᖅᑎᓂᑦ. ᖁᔭᓐᓇᒦᑦ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᔅᓴᕗᑦ 6. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 
ᒪᒥᐊᓇᖅ, ᑲᑎᒪᔾᔪᑎᔅᓴᕗᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᐱᑕᖃᖅᑰᕈᓐᓃᕐᖓᑦ, 
ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 357 - 2(4): ᑐᓴᒐᒃᓴᖅ ᓇᐅᔮᑦ ᐋᓐᓂᐊᕐᕕᖓᑕ ᒥᒃᓵᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐋᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐅᒡᔨᕈᓱᒃᑐᒃᓴᐅᖕᒪᑦ ᑖᓐᓇ ᓅᕕᒻᐸ 8-ᒥᐅᓚᐅᖅᑐᖅ ᓅᒋᐊᖅᑕᐅᓯᒪᔪᑦᑯ ᑲᔪᓯᑎᑦᑎᔪᓐᓇᓚᐅᕐᓯᒪᖕᒪᑕ 
ᑕᒡᕙᓃᑦᑐᒥᑦ ᑖᔅᓱᒥᙵᑦ ᓇᐅᔮᓂᑦ ᐋᓐᓂᐊᕐᕕᒃᓴᖓᓄᑦ. ᑕᒡᕙᓂ ᓴᖅᑭᑕᐅᖁᓪᓗᒍ ᐅᑭᐅᑦ ᑕᓪᓕᒪᓄᑦ 
ᐊᑐᖅᑐᒃᓴᐅᔪᓂ ᐊᑭᑐᔪᓄᑦ. ᐅᖃᖅᑎᑦᑎᔩ, ᑖᓐᓇ ᐋᓐᓂᐊᖅᑕᐃᓕᕆᔨᒃᑯᑦ ᒥᓂᔅᑕᖓ ᐅᑉᓗᒥᒧᑦ ᑖᓐᓇ ᖃᓄᖅ 
ᖃᓄᐃᓕᓯᒪᓕᕐᒪᖔᒍ ᐅᖃᐅᓯᕆᔪᓐᓇᕐᐸᖓᖃᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᓐᓂᖃᐃ ᒪᕐᕉᓐᓂ 
ᑐᓴᖅᑎᑦᑎᓛᕈᒪᒐᓗᐊᖅᑯᖓ ᐱᓕᕆᐊᖑᔪᓂ. ᖃᐅᔨᒪᔪᐃᓐᓇᐅᒐᔅᓯ ᓯᕗᓕᖅᑎᕗᑦ ᑖᒃᑯᐊ ᒥᓂᔅᑕᓗ ᒐᕙᒪᒃᑯᓐᓄ 
ᓄᓇᓕᓐᓂᓗ ᐱᔨᑦᑎᖅᑎᐅᔪᓂ ᐊᑎᓕᐅᕋᑖᓚᐅᕐᒪᑎ.  
 
ᑕᐃᒃᑯᐊ ᐊᓯᔾᔨᕋᓱᐊᕈᒪᓪᓗᒋ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᒍᑕᐅᔪᑦ ᑕᒪᒃᑯᐊ ᑲᒪᒋᓇᓱᐊᕐᓂᐊᕐᓗᒋᑦ 
ᐊᑭᑐᔪᖅᑐᕈᑎᔅᓴᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑐᐃᓐᓇᐅᙱᑦᑐ ᐊᓯᖏᓐᓄᓗᑦᑕᐅ ᑕᕙᓂ ᐊᕐᕌᒎᓂᐊᖅᑐᒥ. 
ᑐᓴᖅᑎᑦᑎᒍᒪᓛᕋᓗᐊᖅᑯᖓ ᖃᓄᐃᑦᑑᓛᕐᓂᖏᓐᓂ ᑕᕙᓂ ᑲᑎᒪᖅᔪᐊᓂᑦᑎᓐᓂ ᑕᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᑕᐃᒪ, ᑖᓐᓇ, ᒥᓂᔅᑕ ᖃᐅᔨᒪᑦᑎᐊᕋᓗᐊᖅᑰᕐᒪᑦ ᑖᔅᓱᒥᖓᑦ ᖃᓄᖅ 
ᐱᐅᙱᑎᒋᓂᖓᓂᒃ ᐋᓐᓂᐊᕐᕕᒃ ᓇᐅᔮᓃᑦᑐᖅ. Backup generator-ᖃᕈᓃᖅᑕᒥᓂᖅ ᐅᑭᐅᖅ ᐊᑕᐅᓯᖅ 
ᐃᓚᓪᓗᒍ. ᓴᕕᒐᐅᔭᕐᒥᓪᓘᖕᓃᑦ ᖃᒥᒐᔪᓐᓃᕐᐹᖑᖃᑕᐅᓚᕐᖢᓂᓗ ᓇᐅᔮᑦ. ᑕᐃᒪᓐᓇᐃᑦᑑᓪᓗᓂ ᓱᓕ ᒫᓐᓇ 
ᖃᒥᒃᐸᒃᖢᓂ ᑕᐃᒪᐃᑦᑑᖏᓐᓇᖅᑐᖅ ᐊᒻᒪᓗ  

ᑕᐃᒪᓐᓇᐃᖏᓐᓇᐊᖅᑐᒃᓴᐅᓪᓗᓂ. ᐃᑯᒫᓗᐃᑦ ᐋᖅᑭᒃᑕᐅᑦᑎᐊᓚᐅᕐᓯᒪᖏᖅᑳᖅᑎᓪᓗᒋ. ᑕᐃᒪᓐᓇᐃᑦᑑᑎᓪᓗᒍ 
ᑐᐊᕕᕐᓇᓪᓚᑖᒻᒪᕆᖕᒪᑦ ᑐᐊᕕᕐᓇᖅᑐᖃᖅᑎᓪᓗᒍ ᑭᓯᐊᓂ ᑕᐃᒪᑦ Generator-ᑯᓪᓗᖕᒥᒃ ᓄᑦᑐᒋᐊᓕᑯᓗᒻᒥᒃ 
ᐊᑐᖅᖢᑎᒃ ᐊᓂᕐᓵᖅᑑᑎᒥᒃ ᐊᑐᕈᓐᓇᖅᓯᖕᒪᑕ ᐊᑯᓂᓗᐊ ᑕᐃᒪᐃᓐᓇᐃᑦᑑᓪᓗᓂ.  
 
ᑕᒡᕙᓂ ᐸᕐᓇᒃᑕᐅᓯᒪᓚᐅᖅᑐᓂᑦ 2008-09-ᒥᒡᒎ ᓴᓇᔭᐅᔪᒫᖅᑐᓴᒃᐅᑕᐅᑎᖏᑦ ᑕᐃᒪᓐᓇᐃᑦᑐᒥᒃ ᐋᓐᓂᐊᕐᕕᒃ 
ᑖᓐᓇ ᑎᑎᕋᖅᓯᒪᓚᐅᖅᓯᒪᖕᒪᑦ, ᑕᒫᓃᖏᒻᒪᑦ ᓱᓕ. ᐃᓛ ᖃᓄᑭᐊᖅ ᑖᔅᓱᒥᙵᑦ ᓲᖅ ᒥᓂᔅᑖ ᐅᖃᑉᐹ 
ᓴᖅᑭᑎᑦᑎᓪᓚᕆᓐᓂᐊᖂᖅᑐᖅ ᑕᕝᕙᓂ ᐊᕐᕌᒍ ᓴᓇᔭᐅᔪᔅᓴᓂ ᐋᓐᓂᐊᕕᒃᓴᒥᒃ ᓇᐅᔮᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᖅᑲᐃᑎᒋᐊᕐᓗᓯ ᑖᒃᑯᐊ ᐅᐃᒍᕆᐊᕈᑎᓯ ᓇᐃᓈᖅᔫᒥᖃᑦᑕᓂᐊᖅᑲᓯ 
ᐊᐱᖅᓱᓇᖅᑎᓪᓗᒍ. ᒫᓐᓇ ᐃᓕᓴᕆᓂᐊᖅᑕᕋ ᑭᐅᓂᐊᖅᑐᖅ, ᒥᔅᑕ [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᒥᓂᔅᑑᖃᑎᑯᓗᒐ ᐅᖃᕋᑖᖅᑐᖅ ᑕᒪᓐᓇ 
ᑲᒪᒋᓇᓱᓐᓂᐊᖅᑕᕗᑦ ᑲᑎᒪᓂᑦᑎᓐᓂᒃ ᑕᒫᓂ. ᐊᒻᒪᓗ ᑖᓐᓇ ᐃᖅᑯᓪᓕᐅᑎᑯᓗᐊ ᐃᒫᒃ ᐊᑐᐃᓐᓇᐅᒋᐊᓕᒃ, ᑖᓐᓇ 
emergency generator. ᑖᓐᓇ ᐸᕐᓇᐸᓪᓕᐊᔭᕗᑦ. ᐃᐳᕈᒥ ᐃᓕᔭᐅᓂᐊᖅᑐᓂ, ᑖᓐᓇ ᑐᓴᖅᑎᑎᐊᖅᓯᒪᔭᕗᑦ 
ᑭᒡᒐᑐᖅᑎᑯᓗᒃ ᐊᒻᒪ ᑲᒪᒋᓇᓱᓐᓂᐊᖅᑕᕗᑦ ᐃᓱᒫᓗᒋᔭᓕᒫᑦᑎᐊᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᐃ, ᑐᓴᐅᒪᔭᒃᑲ ᑕᐃᒪᓐᓇ ᑐᓴᖅᑕᑐᖃᕆᓕᖅᑕᕗᑦ 
ᑕᒪᓐᓇ ᐅᑭᐅᓂᒃ ᖃᑦᓯᓂᒃᑭᐊᖅ. ᑭᓯᐊᓂ ᑕᐃᒪᓐᓇ ᓇᓗᓇᑐᐃᓐᓇᓕᕐᒪᓐ ᐅᑭᐅᓂᒃ ᖃᑦᓯᓂᒃᑭᐊᖅ 
ᑕᐃᒪᓐᓇᐃᓂᐊᕐᓂᖓᓂᒃ.  
 
ᐅᖃᖅᑎᑦᑎᔩ, ᐊᐱᕆᒃᑲᓐᓂᕈᒪᓪᓗᖓᐃᓛᒃ ᑖᓐᓇ ᐅᓇ ᑐᑭᓯᑦᑎᐊᕐᕈᒪᑐᐃᓐᓇᖅᑕᕋ ᐅᖃᖅᑎᑦᑎᔩ. ᑕᐃᒪ 
ᐃᒪᓐᓇᐃᑦᑑᓚᐅᖅᓯᒪᑎᓪᓗᒍ ᓇᐅᔮᓂ, ᐃᓛᒃ ᐅᖃᖅᓯᒪᒻᒪᓐ ᑕᓗᖅᔪᐊᓂᒡᒎᖅ ᑕᐃᓐᓇ ᐋᓐᓂᐊᕕᒃᓴᖅ 
ᑎᑎᕋᐅᔭᖅᓯᒪᔭᖓ, ᑎᑎᕋᐅᔭᖅᓯᒪᔭᖓ ᑕᐃᓐᓇ ᐊᑐᕐᓗᒍ ᓇᐅᔮᓅᓐᖓᐅᔭᕐᓂᐊᕐᒪᑦ. ᑕᐃᒪᓐᓇ 
ᑐᓴᓚᐅᖅᓯᒪᓐᖏᒃᑲᓗᐊᖅᑎᓪᓗᒍ. ᑕᐃᓐᓇ ᑎᑎᕋᐅᔭᖅᓯᒪᔪᖅ ᐋᓐᓂᐊᕕᒃᓴᖅ ᓇᐅᔮᓄᒃ ᑐᕌᖓᔪᖅ 
ᐱᐊᓂᒃᓯᒪᓕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓴᓛᖅ. ᐃᓕᓴᕆᔪᒪᓪᓗᒍ ᑭᐅᔪᒪᔪᖅ, ᒥᔅᑕ [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᑲᒪᒋᒋᐊᓐᓂᐊᖅᑕᕗᑦ ᑕᒫᓂ ᑲᑎᒪᓂᑦᑎᓐᓂ. 
ᐅᓪᓗᑦ ᖃᐃᔪᓂ, ᖃᐅᑉᐸᐅᑐᐃᓐᓇᕆᐊᖃᕐᓂᐊᖅᑐᖅ, ᐅᖃᕈᓐᓇᖏᑦᑐᖓ ᖃᖓᓪᓚᕆᐅᓂᐊᕐᒪᖔᓐ. ᑭᓯᐊᓂ ᑖᒃᓱᒪ 
ᐃᓱᒫᓗᒋᔭᖏᑦ ᑭᐅᕙᓪᓕᐊᓇᓱᒃᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 358 - 2(4): ᐃᖃᓗᑦᑑᑦᑎᐊᑉ ᒥᕝᕕᖓᑕ ᐃᓚᔭᐅᓂᐊᕐᓂᖓᑕ ᖃᓄᐃᓕᖓᓂᖓ (ᐲᑕᓴᓐ) 
 
ᐲᑕᓴᓐ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ ᑐᓐᓂᖅᑯᑎᒋᓂᐊᖅᑕᕋ ᒥᕝᕕᓕᕆᔪᖅ. 

ᒫᓐᓇᕈᓘᓚᐅᖅᑐᖅ ᔮᓄᐊᕆᒥ ᑎᑎᕋᓚᐅᖅᓯᒪᒻᒪᓐ ᐊᒻᒪᓗ ᖃᐅᔨᒪᒋᓪᓗᑕ ᐃᖃᓗᒃᑑᑦᑎᐊᕐᒥ ᑕᐃᓐᓇ ᒥᕝᕕᐅᑉ 
ᐊᖏᓪᓕᒋᐊᖅᑕᐅᓂᖓ ᑎᓴᒪᓂᒃ ᑕᕝᕙᓃᓕᕋᒪ ᐊᒻᒪᓗ ᒪᐃᔭᐅᓗᖓ ᑎᓴᒪᓄᑦ ᑕᐃᑲᓂ 
ᐱᓕᕆᐊᕐᕆᔭᐊᓂᐊᖅᓯᒪᓪᓗᓂ ᓱᔭᐅᕙᓪᓕᐊᖏᒻᒪᑦ. ᐊᒻᒪᓗ ᑕᐃᒃᑯᐊ ᑐᒃᓯᕌᕆᓯᒪᔭᕗᑦ ᐋᒡᒑᖅᑕᐅᓯᒪᓪᓗᑎᒃ.  
 
ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ $242 ᒥᓕᐊᓐ ᐊᑐᐃᓐᓇᕈᖅᑎᑕᐅᓯᒪᒻᒪᑕ 
7-ᕙᓄᑦ ᐊᕐᕌᒍᓄᑦ ᓄᓇᕗᒻᒥᐅᓄᑦ. ᒪᑯᓄᖓᓗ ᐃᓚᖏᑦ ᒥᕝᕕᓐᓄᑦ ᐊᑐᖅᑕᐅᓂᐊᖅᖢᑎᒃ. ᑕᐃᒃᑯᐊ ᑮᓇᐅᔭᑦ 
ᐊᑐᖅᑕᐅᓪᓗᑎᒃ.  
 
ᓅᕖᕙᒥ ᑐᓴᖅᑎᑕᐅᓚᐅᕆᕗᖓ ᖃᑦᓯᑖᓚᑐᓐᓂᐊᕐᒪᖔᓐ $22 ᒥᓕᐊᓐᖑᓂᐊᕐᓂᕋᖅᑕᐅᔪᑦ. ᑕᐃᒪᒃᑭᐊᖅ 
ᖃᓄᐃᓕᖓᓕᖅᐸ ᑕᐃᓐᓇ ᑲᒪᒋᔭᐅᓂᐊᕐᓂᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒪᓕᒐᓕᐅᖅᑎ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᓐᓂᖃᑦᑐᒍᑦ ᑕᐃᓐᓇ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑕᐃᔭᐅᓚᐅᖅᓯᒪᔪᖅ ᑮᓇᐅᔭᐃᑦ ᓄᑖᑦ ᐱᑦᔪᑎᒋᓪᓗᒋᑦ ᐃᖃᓗᒃᑑᑦᑎᐊᕐᒥᐅᓐ ᒥᕝᕕᖓ 
ᑲᒪᒋᔭᐅᒍᒫᓐᓂᐊᖅᓯᒪᓕᖅᖢᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᐃᒪᓐᓇ ᑐᓴᖅᑎᑕᐅᒐᑦᑕ. ᐱᕙᓪᓕᐊᔪᓕᕆᔨᒃᑯᑦ 
ᐱᓕᕆᕈᓘᔭᖃᑦᑕᖅᓯᒪᒻᒪᑕ ᐅᐸᓗᖓᐃᕋᓱᒃᖢᑎᒃ, ACAP-ᓗ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓐ ᐊᑐᖅᖢᓂᔾᔪᒃ. 
ᒥᓂᔅᑕ ᐅᖃᕈᓐᓇᖅᐹ ᑕᐃᒃᑯᐊ ᐊᑐᖅᑕᐅᓗᑎᒃ ᓯᕗᒧᐊᑦᑎᑕᐅᒃᑲᓐᓂᕈᓐᓇᓂᐊᕐᒪᖔᖅ ᐃᖃᓗᒃᑑᑦᑎᐊᑉ ᒥᕝᕕᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒪᓕᒐᓕᐅᖅᑎ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑭᐅᒐᒪ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᑖᓐᓇ ᓯᕗᓪᓕᐅᑎᓯᒪᓂᐊᖅᑕᕗᑦ ᐱᓕᕆᕝᕕᑦᑎᓐᓂᑦ ᐊᒻᒪᓗ ᐋᖅᑭᒃᑕᐅᓂᐊᕐᒪᑦ ᑭᓱᑐᐃᓐᓇᐃᑦ 
ᐊᑐᕆᐊᖃᖅᑕᕗᑦ ᐊᑐᕐᓗᑎᒃᑯᑦ ᐱᓕᕆᐊᕆᓇᓱᓐᓂᐊᖅᑕᕗᑦ ᐃᖃᓗᒃᑑᑦᑎᐊᕐᒥᐅᑦ ᒥᕝᕕᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᓇᑦᑎᖅ. ᐊᐃᑉᐹᓂ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᑖᒃᑯᐊ ᓄᓇᕗ ᒐᕙᒪᒃᑯᑦ 
ᑮᓇᐅᔭᓕᕆᔨᖓᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ 2007-ᒥᒍᖅ ᓄᑖᓂᒃ ᑮᓇᐅᔭᓂᒃ ᐊᑐᔾᔮᖏᑦᑐᑦ ᐊᕐᕌᒍᓂᑦ 
ᐊᒡᒋᖅᑐᓂᑦ.  

ᒥᓂᔅᑕᖃᐃ ᐅᖃᕈᓐᓇᖅᐸ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓃᓐᖔᖅᑐᑦ ᑮᓇᐅᔭᑦ ᑕᐃᒃᑯᐊᖑᓕᖅᐸᑦ 
ᖃᒡᓕᒋᐊᖅᑎᑕᐅᔪᓐᓇᕐᓂᐊᓕᖅᐸᖃᐃ ᐃᖃᓗᒃᑑᑦᑎᐊᕐᒥᐅᑦ ᒥᕝᕕᖓᑕ ᓴᓇᔭᐅᓂᐊᕐᓂᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ $242 ᒥᓕᐊᓐ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᓂᐊᖅᑕᕗᑦ ᐊᑐᕐᓗᑎᒃᑯᑦ ᑕᐃᒫᑐᐃᓐᓇᖅ ᓯᕗᓕᖅᑎ ᐅᖃᖅᑲᒪᑦ ᐊᑭᑐᔪᓂᒃ 
ᐱᓕᕆᐊᖑᔭᕆᐊᓕᓐᓂᒃ ᑲᒪᔪᓐᓇᖅᓯᓂᐊᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᓇᑦᑎᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓕᑦ ᐊᕐᕌᒎᖅᑰᔨᓕᖅᑐᑦ ᑕᐃᒃᑯᐊ ᐃᖃᓗᒃᑑᑦᑎᐊᕐᒥᐅᑦ 
ᐃᑲᔪᖅᑕᐅᓇᓱᒃᓯᒪᒐᓗᐊᕐᒪᑕ ᒥᕝᕕᒃ ᓴᓇᔭᐅᓂᐊᓂᖓᓄᑦ. ᖁᓕᑦ ᐊᕐᕌᒍᐋᓘᓕᕐᒪᑕ ᐊᒻᒪᓗ ᑭᐅᖅᑲᐅᒻᒪᑦ ᒥᓂᔅᑕ 
$242 ᒥᓕᐊᓐᖑᓂᐊᕐᒪᑕ ᐊᒻᒪᓗ $6 ᒥᐊᓐᖑᓂᐊᕐᒪᑕ ᓴᓇᔭᐅᒃᐸᑦ ᐃᖃᓗᒃᑑᑦᑎᐊᑉ ᒥᕝᕕᖓ ᓱᕙᓪᓕᐊᖏᖦᖢᓂᓗ.  
 
ᑕᐃᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ: ᐅᓪᓗᒥ ᐊᖏᕈᓐᓇᕐᒪᖔᑦ ᐃᖃᓗᒃᑑᑎᐊᑉ ᒥᕝᕕᖓ ᐊᑭᑐᔪᖅᑐᕈᑎᒃᓴᓄᑦ 
ᐃᓕᔭᐅᖁᓗᒍ 2009-2010-ᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᓕᕆᐊᖑᔪᓕᒫᑦ ᐅᐱᓐᓇᕋᓂ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᖃᑦᑕᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᓇᑦᑎᖅ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑲᖏᕐᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 359 - 2(4): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑕᐃᓐᓇ ᓂᑉᓕᐅᑎᒋᖅᑲᐅᔭᕋ ᒥᒃᓵᓄᑦ ᔅᑕᐃᑦᒪᖃᖅᑎᓪᓗᑕ. 
ᑖᓐᓇ ᐅᑭᐊᒃᓵᖅ ᒥᓂᔅᑕᖑᔪᖅ ᖃᐅᒻᒪᖅᑯᑎᓕᕆᓂᕐᒧᑦ ᐅᖃᓚᐅᕐᒪᑦ ᐊᒃᑑᐸ 31-ᖑᑎᓪᓗᒍ ᐊᐅᓚᔨᑦᑎᐊᕋᒪ 
ᐃᒻᒪᖄ ᑭᐅᔾᔪᑎᖓ ᕼᐋᓗᕕᓐᖑᓚᐅᕐᓂᖓᓐᓄᑦ ᒥᒃᓯᖃᓐᖏᔾᔪᑎᒋᓗᐊᖅᑖ? ᐊᐱᕆᓚᐅᖅᓯᒪᒐᒃᑯ ᖃᐅᒻᒪᖅᑯᑏᑦ 
ᐊᑭᑦᑐᕆᐊᕐᓂᐊᖏᒃᑲᓗᐊᖅᐹᑦ ᐃᒃᑮᕐᓇᓗᐊᖅᑎᓪᓗᒍ? ᐊᒻᒪᓗ Rate Rider ᐱᔾᔪᑎᒋᓪᓗᒍ. 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᒥᓂᔅᑕᕆᔭᐅᓚᐅᖅᑐᖅ ᐅᓂᒃᑲᐅᓯᖃᖅᑐᖅ ᐃᓛᒃ ᑭᐅᑯᑖᒃᑐᕐᔪᐊᒻᒪᕆᐊᓗᓚᐅᖅᓯᓚᔪᖅ 
ᐅᖃᕆᓪᓗᓂ ᐊᑭᓪᓕᒋᐊᖅᑎᑕᐅᓚᐅᖅᑐᒡᒎᖅ ᑕᐃᒃᑯᐊ ᐅᖅᓱᐊᓗᓐᓄᑦ ᓱᕐᕋᓗᐊᔾᔭᐃᒃᑯᑏᑦ ᐊᑭᖏᑦ. ᖃᔅᓯ 
ᐳᓴᓐᑎᓄᑦ ᐊᑦᑎᒋᐊᖅᑎᑕᐅᓯᒪᓕᖅᑐᑦ 1-ᓴᕈᓘᕙᓪᓕᐊᔪᒥᖏᓐᓇ. ᑭᓯᐊᓂ ᓄᓇᕗᒻᒥᐅᓄᑦ ᐅᖃᓚᐅᓐᖏᒻᒪᑦ 
ᐃᒃᐱᐊᕐᔪᒻᒥᐅᑕᖄᕐᔪᓐᓂᖅᖢᓂ ᑕᐃᒃᑯᐊ ᓱᕐᕋᓗᐊᕐᔭᐃᒃᑯᑏᑦ ᐊᑭᓕᖅᓱᖅᑕᐅᖃᑦᑕᕐᓂᐊᖅᓗᑎᒃ ᐊᒃᑐᐸ 31-ᒥᑦ 
2008-ᒧᑦ ᑎᑭᓪᓗᒍ. ᑕᐃᒪ ᐊᐱᕆᔪᒪᔭᕋ ᒥᓂᔅᑕᕆᔭᐅᔪᖅ ᓱᒻᒪᑦ ᓄᓇᕗᒻᒥᐅᓂᒃ ᐅᖃᐅᔾᔨᕙᒌᓚᐅᓐᖏᒻᒪᖔᑦ 
ᑕᐃᒪᐃᑦᑐᒥᒃ ᐃᔨᖅᓯᓯᒪᐅᔮᕐᔪᒃᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᐃᑎᒋᐊᒃᑲᓐᓂᑐᐃᓐᓇᕐᓗᓯ ᐊᐱᖅᑯᑎᓯ ᐅᕙᒃᑰᖅᑎᖃᑦᑕᕐᓗᒋᑦ. 
ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᖅᑏ, ᐱᕕᖃᕐᓂᓐᓂ ᓯᕗᓪᓕᖅᐹᒥᖃᐃ ᑖᓐᓇ ᖁᔭᓐᓇᒦᕈᒪᓪᓗᒍ 
ᒪᓕᒐᓕᐅᖅᑎ ᑕᒪᒃᑯᓂᖓ ᐊᐱᖅᑯᑎᖃᕐᒪᑦ ᐊᒻᒪᓗ ᑕᐃᒃᑯᐊ ᑐᓴᐅᒻᒪᔾᔪᑏᑦ ᑐᓴᖅᑕᐅᔪᕕᓃᑦ ᓱᓕᓗᐊᕌᓗᖏᒻᒪᑕ. 
ᑕᐃᑲᓂ ᑭᐅᓂᕆᓚᐅᖅᑕᒃᑲ ᑕᐃᒃᑯᐊᓗ ᐃᔨᖅᓯᒪᐅᔮᕐᔪᓐᓂᕋᖅᑲᐅᔭᖏᑦ.  
 
ᐃᒪᐃᓕᓚᐅᖅᑐᖓ ᐊᒃᑑᕙ 23-ᖑᑎᓪᓗᒍ ᑖᓐᓇ ᐊᐱᖅᑯᑎᒋᔭᐅᒻᒪᑦ ᑖᒃᓱᒧᖓ ᒪᓕᒐᓕᐅᖅᑎᒧᑦ 
ᐆᒪᖅᑯᑎᓕᕆᔨᒃᑯᑦ ᐱᖁᔭᖅᔪᐊᖅᑎᒍ ᒪᓕᒐᖅᑎᒍᓪᓗ ᓱᕐᕋᓗᐊᔾᔭᐃᒃᑯᑎᒥᒃ ᐃᓕᓯᔪᓐᓇᖅᑐᓐ 
ᐊᑭᑦᑐᓗᐊᑲᓪᓚᓂᐊᖏᒻᒪᑕ. ᐅᖅᓱᐊᓗᓐᓄᑦ ᐊᑭᓕᖅᓲᑏᓐ ᐆᒪᖅᑯᑎᓕᕆᔨᒃᑯᓃᑦᑐᓐ.  
 
ᑕᐃᓐᓇᐅᑎᓪᓗᒍ ᓱᕐᕋᓗᐊᔾᔭᐃᒃᑯᑎᑕᖃᓚᐅᖅᓯᒪᔪᖅ 6.55-ᓴᓐᓯᑦ ᐊᒻᒪᓗ ᐆᒻᒪᖅᑯᑎᓕᔨᒃᑯᑦ ᐅᖅᓱᓂᒃ 
ᐊᑭᑭᓐᓂᖅᓴᓂᒃ ᓂᐅᕕᕋᒥᒃ ᐆᒪᖅᑯᑎᓕᕆᔨᒃᑯᑦ ᐊᑭᓪᓕᒋᐊᖁᔨᓚᐅᖅᑐᑦ 6.4-ᓴᓐᓯᒧᑦ.  
 
ᑕᐃᓐᓇ ᑐᒃᓯᕌᕆᔭᐅᒻᒪᑦ ᒥᒃᖠᒋᐊᕈᓐ ᒪᓕᒐᖅᑎᒍᑦ ᐱᖁᔭᕐᔪᐊᑉ ᐃᓗᐊᓃᑦᑐᑎᒍᑦ ᒥᓂᔅᑕᐃᑦ ᑲᑎᒪᔨᖏᑦ, ᐄ, 
ᐊᖏᖅᓯᒍᓐᓇᖅᑐᓐ ᐊᑦᑎᓂᖅᓴᐅᔪᒥᒃ ᐊᑭᓕᖅᓱᐃᑎᑦᑎᖃᑦᑕᕈᒪᓂᖅ. ᐊᒻᒪᓗ ᑕᐃᒃᑯᐊ ᐆᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔨᔫᖅᑕᐅᒐᒥᒃ, ᐄ, ᐅᑯᐊ ᒥᒃᖠᒋᐊᖅᑕᐅᔭᕆᐊᓖᑦ, ᐅᓄᒃᑲᓂᖅᑐᓂᓪᓘᓐᓃᑦ ᐅᕝᕙᓘᓐᓃᑦ 
ᐋᒡᒑᖅᑕᐅᔪᓐᓇᖅᖢᓂ. ᑖᒃᑯᐊ ᒥᓂᔅᑕᒦᖔᓲᖑᒻᒪᑕ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓃᖅᑕᐅᑦᖤᖅᐳᖅ.  
 
ᑕᐃᒪᓐᓇ ᑎᑎᕋᖅᑕᐅᓯᒪᓂᖅ ᒪᓕᒃᑐᒍᑦ, ᐅᖃᖅᑏ, ᑕᐃᒃᑯᐊ ᑐᓴᐅᒪᔾᔪᑏᑦ ᐅᖃᐅᑎᒋᔭᑎᓐ ᐃᓘᓇᖏᑦ 
ᓱᓕᓐᖏᑦᑑᓐ. ᒥᒃᖠᒋᐊᖅᑕᐅᓚᐅᕐᒪᑕ ᑕᐃᒃᑯᐊ ᓱᕐᕋᓗᐊᔾᔭᐃᒃᑯᑏᓐ ᐅᖃᐅᑎᒋᔭᑎᓐ. 7.87-ᓴᓐᓯᒥᒃ ᒫᓐᓇ 6.40-
ᓴᓐᓯᒦᓕᖅᑐᖅ. ᑕᒪᓐᓇ ᐋᖅᑭᒃᓯᒪᔪᖅ ᑕᐃᒪᓐᓇ ᐱᔪᓐᓇᓂᖅᑖᖅᑎᑕᐅᓯᒪᒐᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᖓ ᖁᕕᐊᒋᒐᓗᐊᖅᖢᒍ ᑭᓯᐊᓂ ᑕᐃᒃᑯᐊ ᓱᕐᕋᓗᐊᔾᔭᐃᒃᑯᑏᑦ 
ᐊᑐᓚᐅᑲᑐᐃᓐᓇᖃᑦᑕᕐᒪᑕ.  
 
2007-ᒥ ᓱᕐᕋᓗᐊᔾᔭᐃᒃᑯᑎᓐ ᐃᓱᓕᒃᕕᖃᕆᐊᖃᓚᐅᖅᓯᒪᔪᓐ ᐊᒃᑑᕙ 31, 2007-ᒥ. ᑕᐃᒃᑯᐊ ᐊᑭᓪᓕᒋᐊᕈᑎᓐ 
ᐊᒃᑑᕙ 31, 2007-ᕙᒨᖓᒻᒪᓐ. ᐅᖃᐅᔾᔨᖏᑦᑐᖅ ᓄᓇᕗᒻᒥᐅᓂᒃ ᐊᒻᒪᓗ ᑕᒪᓐᓇ ᓲᕐᓗ ᓯᓚᐃᕐᕆᓂᐅᒻᒪᓐ: ᓄᑖᓂᒃ 
ᓱᕐᕋᓗᐊᔾᔭᐃᒃᑯᑎᓂᒃ  



ᐊᐃᑉᐱᖅ, ᕕᕝᕗᐊᕆ 19, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓕᓯᓂᐊᖅᑐᓐ ᐊᑐᓯᒋᐊᕐᓂᐊᓚᐅᖅᑐᓂᓗ ᓯᕗᓪᓕᕐᒥᒃ 2007-ᒥ ᐊᒻᒪᓗ ᑲᔪᓰᓐᓇᓂᐊᕐᓗᓂ ᐊᒃᑑᕙ 31, 2008-ᒧᑦ.  
 
ᑕᐃᒪᐃᓕᖓᓂᐊᖅᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒋᔭᐅᔭᕆᐊᖃᓚᐅᖅᑐᖅ ᐊᖏᖅᑕᐅᓚᐅᕋᕖᓐ 
ᑖᒃᑯᓄᖓ ᐊᒃᑑᕙ 31? ᑖᓐᓇ ᐊᐱᖅᑯᑎᒋᖅᑲᐅᔭᕋ ᓄᓇᕗᒻᒥᐅᓐ ᐅᖃᐅᑎᖅᑲᐅᖏᓐᓇᕕᒋᓐ ᑖᓐᓇ 
ᐊᑐᓯᒋᐊᓐᓂᐊᕐᓂᖓ ᐊᒻᒪᓗ ᑕᐃᒃᑯᐊ ᐆᒪᖅᑯᑏᓐ ᐊᑭᖏᓐᓂᒃ ᕿᒥᕐᕈᔩᑦ ᐊᑭᓪᓕᒋᐊᖅᐸᑕ. ᑕᐃᒪ 
ᐊᑭᓪᓕᒋᐊᕈᑎᓂᒃ ᐃᓚᔭᐅᓇᔭᖅᐹᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᑰᓕ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᖅᑐᑎᑦ. ᑕᐃᒃᑯᐊ ᓱᕐᕋᓗᐊᔾᔭᐃᒃᑯᑏᑦ ᐅᓄᕐᓂᖏᑦ 
ᒪᓕᒐᖅᑎᒍᑦ, ᐱᖁᔭᖅᔪᐊᖅᑎᒍᓪᓗ ᐅᖅᓱᐊᓗᐃᑦ ᐊᑭᑦᑐᕆᐊᕌᖓᑕ ᐆᒪᖅᑯᑎᓕᕆᔨᒃᑯᓐ 
ᐊᑭᑦᑐᕆᐊᖅᑎᑦᑎᒍᓐᓇᖏᑦᑐᑦ ᑭᓯᐊᓂ ᐱᖁᔭᕐᔪᐊᑉ ᐃᓗᓕᖓᒍᑦ. ᐆᒪᖅᑯᑎᓄᑦ ᐊᑐᖅᑏᓐ 
ᓴᐳᒻᒥᐅᓯᖅᑕᐅᓯᒪᔭᕆᐊᓖᑦ ᐊᒻᒪᓗ ᐆᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓅᖅᑕᐅᓪᓗᑎᒃ.  
 
ᓱᕐᕋᓗᐊᔾᔭᐃᑯᒻᒥᒃ ᐃᓕᔭᐅᓂᐊᕐᒪᓐ 12-ᓄᑦ ᑕᖅᑭᓄᑦ, ᐃᓱᒪᓕᐅᕋᖔᑦᑕ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᖃᑦᑎᓂᒃ 
ᑮᓇᐅᔭᓂᒃ ᐊᑐᓚᐅᕐᓂᓂ ᐊᑐᕐᓗᒋᑦ, ᑭᓱᓪᓗ ᐅᑎᖅᑎᑕᐅᔭᕆᐊᖃᒻᒪᖔᓐ ᑕᐃᒃᑯᓇᓐᖓᑦ ᐆᒪᖅᑯᑎᓂᒃ ᐊᑐᖅᑐᓂᒃ.  
ᐅᑎᖅᑎᑕᐅᔭᕆᐊᖃᓚᐅᕐᒪᑕ ᑕᐃᒃᑯᐊ ᐅᑎᖅᑎᑕᐅᓇᓱᒋᐊᖃᓚᐅᕐᒪᑕ ᑕᐃᒃᑯᐊ $1-ᒥᓕᐊᓐᖑᔪᑦ.  
 
ᐊᒃᑑᕙ 23, 2007-ᖑᑎᓪᓗᒍ ᓱᕐᕋᓗᐊᔾᔭᐃᒃᑯᒻᒥᒃ ᐃᓕᓯᔪᒪᓚᐅᖅᑐᓐ ᒪᓕᒐᓐ ᒪᓕᒃᖠᓂᔾᔪᒃ, ᒐᕙᒪᒃᑯᓐᓄᑦ 
ᒥᓂᔅᑕᓄᓪᓗ ᑕᐃᒃᑯᐊ ᐃᓕᔭᐅᒍᓐᓇᖅᓯᓚᐅᖅᖢᑎᒃ.  
 
ᐱᔭᐅᓚᐅᖏᑉᐸᑦ 6.40-ᓴᓐᓯᒥᒃ ᐆᑦᑐᕋᒥᒃ ᐆᒪᖅᑯᑎᓂᒃ ᐊᑭᖏᓐᓂᒃ ᕿᒥᕐᕈᔩᑦ ᐋᒡᒑᓚᐅᖅᓯᒪᔪᑦ. 4.00-
ᓴᓐᓯᓚᓪᓗᑎᒃ. ᑕᐃᒪ ᐅᑎᖅᑎᑦᑎᔭᕆᐊᖃᓕᓚᐅᖅᐳᒍᑦ ᐆᒪᖅᑯᑎᓕᕆᔨᒃᑯᓐᓄᑦ ᖄᖏᓐᓂᑯᓕᐊᕕᓂᕐᓂᒃ. 
ᐆᒪᖅᑯᓕᕆᔨᒃᑯᓐᓄᑦ ᕿᒥᕐᕈᔩᑦ ᐊᑭᖏᓐᓂᒃ 6.4-ᓴᓐᓯᒧᑦ ᐊᖏᖅᑕᐅᓚᐅᖅᑐᓐ. ᒥᒃᖠᕚᓪᓕᖅᖢᑎᓪᓗ ᑕᐃᒃᑯᐊ 
ᐊᑭᓕᖅᓱᖅᑕᐅᓚᐅᖅᓯᒪᔫᒐᓗᐊᑦ 6.55-ᒦᓚᐅᖅᓯᒪᒻᒪᓐ ᔪᓚᐃ 1, 2007-ᖑᑎᓪᓗᒍ ᐊᒃᑑᕙᒧᑦ ᑎᑭᑦᖢᒍ, 12-ᓄᑦ 
ᑕᖅᑭᐅᖏᑦᑐᓄᑦ, ᑕᓪᓕᒪᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕗᒥ ᐅᖃᓕᒫᒐᒃᓴᓂ ᐱᓵᓚᐅᖅᑕᒃᑲ ᑐᓴᕈᑏᑦ ᐅᑐᐱᕆ ᑖᒃᑯᐊ 
ᓱᕐᕋᓘᔾᔭᐃᒃᑯᑏᑦ ᐅᑭᐅᖑᓂᐊᖅᑐᒧᑦ ᑐᕌᓚᐅᕐᒪᑕ ᐋᒃᑑᕝᕙ 31 2007. ᑕᐃᑯᖓ, ᒪᒥᐊᓇᖅ ᓄᕕᐱᕆ 1-ᒥᑦ 2007 
ᐋᒃᑑᕝᕙ 31-ᒧᑦ ᑖᒃᑯᐊ ᓄᓇᕗᒥ ᑎᑎᕋᖅᑕᐅᓯᒪᔪᓂ ᑖᒃᑯᐊ ᐊᑐᖅᑎᐅᖃᑦᑕᖅᑐᓄᑦ ᖃᐅᒻᒪᖅᑯᑎᓂ ᑭᓯᐊᓂ 
ᐅᖓᑖᓄᓗᐊᖅ ᐱᓐᓂᖅᐸᑕ ᑕᐃᒪ ᐅᑎᖅᑎᕐᕕᐅᒐᔭᖃᑦᑕ.  

ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ ᐃᓕᖕᓄᑦ: ᑕᐅᑐᒃᐱᒋᑦ ᑖᒃᑯᐊ ᓂᐅᕕᕈᑏᑦ ᑖᒃᑯᓄᖓᑦ ᓄᓇᓕᓕᕆᔨᒃᑯᓐᓂ 
ᐱᔨᑦᑎᖅᑐᓂᒃ ᑖᒃᑯᐊ ᐃᓗᐃᒃᑲᐅᑎᓪᓗᒋᑦ ᓂᐅᕕᖃᑦᑕᕐᐱᓯᐅᒃ ᓄᓇᕗᒥᐅᓅᑦ ᐊᑭᖓ ᓱᓕ ᑕᖅᑲᐅᖓ 
ᐋᖅᑭᒃᑕᐅᓚᐅᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᖃᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᑭᓯᑎᑦᑎᔪᒪᖓ ᓇᓗᓇᐃᑦᑎᐊᕐᓗᒍ 
ᒪᓕᒐᓕᐅᖅᑎ ᑖᒃᑯᐊ ᑐᑭᓯᓇᑦᑎᐊᖁᓪᓗᒋᑦ. ᓇᓗᓇᐃᖅᓯᑦᑎᐊᕈᒪᔪᖓ ᒪᓕᒐᓕᐅᖅᑎ ᐅᑎᖅᑕᖃᑦᑖᖏᓐᓇᕐᒪᑦ 
ᓈᓴᐅᑎᓄᑦ. ᑭᒃᑯᓕᒫᓄᑦ ᑕᒪᓐᓇ ᓱᖅᑐᐃᒪᔭᐅᑦᑎᐊᖁᔭᕋ ᓱᕐᕋᓗᐊᔾᔭᐃᒃᑯᑕᐅᔪᖅ 6.55-ᓴᓐᓯᖑᓚᐅᕐᒪᑦ ᔪᓚᐃ 1-
ᒥᑦ 2007-ᒥᑦ ᐊᒃᑑᐸ 31-ᒧᑦ ᐃᓕᖓᓚᐅᕐᒪᑦ ᑖᒃᑯᐊ ᐋᖅᑭᒃᑕᐅᓪᓗᑎᒃ ᐊᒻᒪᓗ ᑐᒃᓯᕋᐊᑎᓄᑦ ᓱᕐᕋᓘᔾᔭᐃᒃᑯᑏᑦ 
ᒥᑭᓂᖅᓴᒧᑦ 6.40-ᓴᓐᓯᓄᑦ ᓄᕕᐱᕆᒥᑦ ᑕᐅᕙᙵᑦ ᐱᒋᐊᕐᖢᒍ, ᑖᓐᓇ ᓱᓕᔪᖅ ᒪᓕᒐᓕᐅᖅᑎ ᐅᖃᖅᑎᓪᓗᒍ 
ᑕᐃᒪᓐᓇ.  
 
ᑖᒃᑯᐊ ᐆᒻᒪᖅᑯᓯᕆᔨᒃᑯᑦ ᑯᐊᐳᕇᓴᓐ ᑖᒃᑯᐊ ᓂᐅᕕᖃᑦᑕᕐᒪᑕ ᑖᒃᑯᓇᖓᑦ ᐅᕐᓱᐊᓗᓕᕆᔨᒃᑯᓐᓂᑦ ᑕᐃᒪᓐᓇ 
ᐊᑭᖏᑦ ᐊᔾᔨᑐᐃᓐᓇᕆᓪᓗᓂᐅᒃ ᑕᐃᒪ ᐃᓕᖓᑎᑕᐅᓂᕋ ᑕᐅᑐᒃᖢᒍ ᑖᒃᑯᐊ POL-ᒃᑯᑦ ᓂᐅᕕᖅᑎᐅᖃᑦᑕᖅᑐ 
ᐅᖅᓱᐊᓗᓐᓂ ᐊᒻᒪᓗ ᐱᔾᔪᑎᒋᓪᓗᒍ ᑖᒃᑯᐊ ᓂᐅᕕᖅᑎᓄᑦ ᑖᓐᓇ ᓂᐅᕕᐅᑕᐅᑲᐅᑎᒋᖃᑦᑕᖏᑦᑐ ᑭᓯᐊᓂ 
ᐋᖅᑭᒃᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒥᐅᑦ ᐊᑭᑐᒃᓴᑦᑎᐊᓕᕐᒪᑕ ᐅᖅᓱᐊᓗᐃᑦ ᐊᑭᖏᑦ ᐱᓪᓗᒋᑦ ᐊᒻᒪᓗ 
ᑖᒃᑯᐊ ᓱᕐᕋᓗᐊᔾᔭᐃᒃᑯᑏᑦ ᐊᖏᕐᕋᖃᖅᑐᓪᓗ ᓇᖕᒥᓂᖅ ᓇᖕᒥᓂᖃᖅᑐᓪᓗ ᐊᑐᓃᖅᑐᑦ ᒥᒃᓵᓄᑦ.  
 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ: ᑖᒃᑯᐊ QEC-ᒃᑯᑦ ᓂᐅᕕᖃᑦᑕᖅᐸᑕ ᐃᓗᐃᒃᑲᐅᑎᓪᓗᒍ ᐊᑭᖓ 
ᑕᐃᒪᓐᓇᐃᑦᑐᓕᕆᔨᐅᔪᓂᒃ ᑕᐃᒪᓕ ᓲᖅ ᖃᖓᒍᒃᑲᓐᓂᖅ ᐊᑭᓖᑎᑦᑎᖃᑦᑕᖅᐱᓯ ᑖᒃᑯᐊ ᐃᓕᖓᑎᑕᐅᓂᐊᕐᖢᑎᒃ 
ᓱᕐᕋᓗᐊᔾᔭᐃᒃᑯᑏ ᐃᓕᖓᒐᓗᐊᖅᑎᓪᓗᒋᑦ ᑕᐃᒃᑯᓄᖓ ᐊᑐᖅᑎᐅᖃᑦᑕᖅᑐᓂᑦ ᓂᐅᕕᖅᑎᐅᖃᑦᑕᖅᑐᓂᒃ ᑕᐃᒃᑯᐊ 
ᑕᐃᒪᓐᓇ ᓂᐅᕕᓚᐅᖅᑕᓯ ᐊᔾᔨᓴᐃᓐᓇᖓᓂᖏᑎᒍᑦ ᐊᑭᓖᑎᑦᑎᓪᓗᓯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑎᑦᑎᒃᑲᓐᓂᕈᒪᔪᖓ, ᐊᕐᕌᓂ ᓂᐅᕕᓚᐅᖅᑕᕗᑦ 
ᐅᑭᐅᒡᓗ ᒪᕐᕉᒃ ᐅᖃᐅᓯᕆᓯᒪᔭᕋ.  
 
ᑖᒃᑯᐊ ᐃᑲᔫᓯᖅᑕᐅᖃᑦᑕᕐᒪᑕ ᓇᒻᒥᓂᖃᖅᑐᓄᑦ ᐅᖅᓱᐊᓗᓐᓄᑦ ᐊᒻᒪᓗ 1,000 ᑭᓚᐅᐊᑦ ᓯᕗᓪᓕᖏᓐᓂ. ᑖᓐᓇ 
ᐃᓕᖓᑦᑎᐊᕐᒪᑦ ᐱᐅᔪᖅ.  
 
ᐅᖃᖅᑏ, ᒥᔅᑕ ᑰᓕ ᐊᐱᖅᑯᑎᖓ ᑐᒡᓕᐊᑕ ᑖᒃᑯᐊ ᖃᓄᖅ ᐋᖅᑭᒃᓱᖃᑦᑕᕐᒪᖔᑕ ᐅᖅᓱᐊᓗᐃᑦ ᐊᑭᖏᑦ 
ᐋᖅᑭᒃᓯᖃᑦᑕᕋᑦᑕ ᐊᑭᒃᓴᖏᓐᓂᑦ, ᑖᓐᓇ ᐃᓗᐃᒃᑲᖅ ᐅᖅᓲᑉ ᐊᑭᖓ ᑕᐅᑐᒃᖢᒍ ᐊᒻᒪᓗ  

ᑖᒃᑯᐊ ᐃᖏᕐᕋᓂᕆᔭᖏᑕ ᒥᒃᓵᓄᑦ. ᐃᓚᒋᓚᐅᖅᑕᖏᑦᑐᑦ ᐊᒻᒪᓗ ᑖᒃᑯᐊ ᐊᑭᒋᔭᖏᑦ ᓂᐅᕕᖅᑎᓪᓗᑕ 
ᐅᖅᓱᐊᓗᓐᓂᑦ.  
 
ᐅᖃᖅᑏ, 2006-07-ᒥᓗ ᐊᑭᓪᓚᑦᑖᖏᑦ ᐅᖅᓱᐊᓗᐃᑦ ᐆᒻᒪᖅᑯᓯᕆᔨᒃᑯᓐᓂᑦ $34 ᒥᓕᐊᓐᖑᑲᓴᓚᐅᖅᑐᑦ. ᒫᓐᓇ 
ᐅᑭᐅᖅ ᐊᖏᓂᖓ ᐱᓯᒪᓐᖏᓇᒃᑯ, $33.7 ᒥᓕᐊᓐᖑᔪᒃᓴᐅᔪᖅ. ᑕᒪᓐᓇ ᑲᓇᑕᐅᑉ ᑮᓇᐅᔭᖓ 
ᓴᓐᖏᓂᖅᓴᐅᓕᖅᑎᓪᓗᒍ ᒪᓕᒃᑲᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 360 - 2(4): ᑐᒃᓯᕋᐅᑎᓕᐅᕐᓂᖅ - ᐋᓐᓂᐊᕕᒻᒧᑦ ᐊᐅᓪᓚᕈᔾᔨᓂᕐᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑕᕋ ᐊᐱᖅᑯᑎᒐ ᒥᓂᔅᑕᒧᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ.  
 
ᖃᐅᔨᒪᒐᒪ ᐅᑭᐅᒃᓵᖑᖅᑲᐅᔪᖅ ᒐᕙᒪᒃᑯᑦ ᒪᑯᓄᖓ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᓕᓯᖃᑦᑕᕐᒪᑕ ᐃᑲᔫᑎᒃᓴᓂᓪᓗ 
ᐊᒻᒪ ᓇᓗᓇᐃᖅᓯᓪᓗᓂ, ᒫᓐᓇ ᑳᓐᑐᕌᕆᔭᐅᔪᑦ ᐱᔾᔪᑎᒋᓪᓗᒋᑦ ᖃᓄᖅ ᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑳᓐᑐᕌᖑᖃᑦᑕᖅᑐᖅ ᒫᑦᓯ 31-ᒥ 
2008, ᐅᑭᐅᓄᑦ ᐱᖓᓱᓄᑦ ᐃᓕᖓᓂᐊᓕᖅᑐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒧᑦ ᑐᒡᓕᐊ ᒥᓂᔅᑕ, ᑖᒃᑯᐊ ᑳᓐᑐᕌᑦ ᐃᓕᖓᔪᑦ ᑖᒃᑯᐊ 
ᑕᑭᓪᓕᒋᐊᖅᑎᑕᐅᓂᐊᕐᓂᖏᓐᓂ ᖃᓄᖅ ᐊᑐᕐᓂᐊᕐᒪᖔᑕ ᓇᓪᓕᐊᓐᓂ ᖃᐅᔨᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓂᕈᐊᖅᓯᕈᓐᓚᐅᕋᑦᑕ ᓇᒡᓕᐊᓐᓂ 
ᐊᑐᕐᓂᐊᑕᖅᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐱᕕᖃᕈᓐᓇᓚᐅᕋᑦᑕ ᑕᑭᓪᓕᒋᐊᕈᓐᓇᕐᖢᒍ ᑳᓐᑐᕌᕆᔭᐅᔪᖅ 
ᐊᑭᖏᑦ ᐅᑭᐅᖑᓂᐊᖅᑐᒧᑦ ᓱᓕ. ᓲᕐᓕ ᑕᐃᒪ ᐋᓐᓂᐊᖅᑐᓕᕆᔨᒃᑯ ᐃᓱᒪᓕᐅᓕᕆᕙᑦ ᑖᓐᓇ 
ᐊᑐᖅᑕᐅᓂᐊᖏᓐᓂᖓᓂ ᐅᑭᐅᓂᑦ ᐱᖓᓱᓂᑦ ᐊᑐᖅᑕᐅᓯᒪᓪᓗᓂ ᐊᑭᖏᑦ ᑖᒃᑯᐊ ᑳᓐᑐᕌᕈᑕᐅᓯᒪᔪᓄᑦ ᐊᒻᒪᓗ 
ᑖᒃᑯᓄᖓ ᓄᑖᓄᑦ ᑳᓐᑐᕌᕈᑕᐅᒐᔭᖅᑐᑦ ᑖᓐᓇ ᐊᖏᓪᓕᒋᐊᖅᑕᐅᓕᖅᑎᓪᓗᒍ ᐅᖅᓱᐊᓗᓐᓄ ᐊᑭᐅᔪᑦ, ᑎᒻᒥᓲᓄᓪᓗ 
ᖃᖓᑕᓲᓄᑦ?  

ᐃᒻᒪᖃ ᑐᑭᖃᖅᑐᒥᑦ ᑕᐃᒪᓐᓇᐃᓘᕈᒪᒻᒪᖔᑕ ᑭᐅᔭᐅᔪᒪᒐᓗᐊᖅᑐᖓ ᑕᒪᓐᓇ ᑕᑭᓪᓕᒋᐊᕈᑖ ᐃᓕᖓᑎᓪᓗᒍ 
ᐊᑭᑭᓐᓂᖅᓴᓂᑦ ᐅᖅᓱᐊᓗᓐᓄᑦ ᐃᓕᖓᓇᔭᖅᑑᒐᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᐃᖅᑲᐅᒪᒻᒪᑦ 
ᓴᖅᑭᑎᑦᑎᓚᐅᕋᑦᑕ ᐱᖁᔨᕗᖔᕈᒻᒥᑦ ᐅᕙᑦᑎᓐᓄᑦ ᑖᒃᑯᓂᖓ ᑳᓐᑐᕌᕈᑕᐅᔪᑦ ᐱᔾᔪᑎᒋᓪᓗᒋᑦ ᑲᔪᓯᔾᔪᑕᐅᓂᐊᖅᑐᓂᑦ 
ᑖᒃᑯᐊ ᐊᑭᒃᓴᐅᓂᐊᖅᑐᓄᑦ ᐊᒻᒪ ᓴᖅᑭᑎᑦᑎᓛᖅᑐᒍᑦ ᑖᒃᓱᒪ ᒥᒃᓵᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᓯᖅᑰᖏᒻᒪᑦ ᑐᑭᒋᔭᕋᓂᑦ ᑕᐅᓄᖓ ᓯᕗᒧᑦ. ᐅᓇ ᑐᑭᒐᓕ 
ᐱᔭᕆᐊᖃᓚᐅᖏᒃᑲᓗᐊᕐᒪᑦ ᐊᑐᖅᑕᐅᖏᒃᑲᓗᐊᕐᓗᓂ ᑕᖅᑲᐅᖓ ᑕᑭᓪᓕᒋᐊᖅᑕᐅᓂᖓᓂᑦ 
ᐱᔪᓐᓇᓚᐅᖏᒃᑲᓗᐊᕋᑦᑕ ᑖᒃᓱᒧᖓ ᑳᓐᑐᕌᖑᔪᒧᑦ. ᑕᐃᒪ ᐊᑭᑭᓐᓇᖅᓴᐅᔭᕋᓚᐅᕋᓗᐊᕐᒪᑦ ᒐᕙᒪᒃᑯᓐᓄᑦ ᐅᑭᐅᓄᑦ 
ᐱᖓᓱᓄᑦ ᐊᑐᖅᑕᐅᓚᐅᖅᑐᒥᑦ ᐊᑐᖔᕐᓗᑎ ᑳᓐᑐᕌᕈᑎᒥᑦ ᖃᐅᓐᖓ ᕿᓂᖔᖏᓪᓗᑎᑦ ᒫᓐᓇ. 
 
ᐊᐱᕆᔭᕋ ᑖᓐᓇ ᐊᖏᓪᓕᒋᐊᑐᐃᓐᓇᓂᐊᕐᒪᑦ ᐊᑭᖓ ᐅᖅᓱᐊᓗᓐᓄᓪᓗ ᐊᑮᑦ ᐊᖏᓪᓕᒋᐊᖅᑎᓪᓗᒋᑦ ᑎᒻᒥᓲᓄᑦ. 
ᓲᖅ ᒐᕙᒪᒃᑯᑦ ᑖᒃᑯᓂᖓ ᐊᑐᖔᓕᕈᒪᖅᑲᐅᕙᑦ ᐃᓕᖓᓕᓵᖅᑐᓂᑦ ᑳᓐᑐᕌᕈᑕᐅᔪᓂᑦ ᑕᐃᒪ ᐃᓱᒪᓇᔭᓚᐅᕋᓗᐊᕐᒪᑕ 
ᐊᑭᑭᓐᓂᖅᓴᐅᓚᐅᖅᑐᓂᑦ ᐊᑐᖔᕋᓱᓪᓗᑎᑦ ᐅᑭᐅᓄᑦ ᐊᑭᑐᖄᓗᑦ ᑕᐃᑯᖓ ᐊᑐᖅᑕᐅᑐᐃᓐᓇᕐᓂᐊᓕᖅᑎᓪᓗᒍ 
ᒫᓐᓇ ᓄᑖᖑᔪᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒪ ᐅᐊᑦᑎᐊᖅ, ᐅᓇ 
ᐊᑐᖔᕈᒪᓚᐅᖅᑕᕗᑦ ᐊᒻᒪ ᐱᖁᔨᕗᖔᕈᑎᒃᑯᑦ ᓴᖅᑭᑎᓚᐅᖅᑕᕗᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑕᖅᑲᐅᖓ 
ᑳᓐᑐᕌᖅᑖᑎᒃᑎᓇᓱᑦᑐᑕ ᑖᒃᑯᐊ ᑭᒃᑯᓕᒫᓄᑦ ᐆᑦᑐᖅᑕᐅᖁᓪᓗᒍ, ᑕᐃᒪ ᐊᒥᓲᒻᒪᑕ ᐱᔪᓐᓇᖅᑐᑦ ᑕᖅᑳᓂ ᑖᒃᑯᓄᖓ 
ᐆᑦᑐᕈᓐᓇᖅᑐᑦ ᑳᓐᑐᕌᒧᑦ.  
 
ᑕᐃᒪ ᐅᖃᖅᑲᐅᒐᒪ, ᒪᓕᑦᑎᓪᓗᑕ ᑖᓐᓇ ᐱᖁᔨᕗᖔᕈᑦ ᒪᓕᒐᓕᐅᕐᕕᒻᒥ ᐋᖅᑭᑦᑕᐅᓚᐅᖅᑐᖅ ᐱᔾᔪᑎᓕᒃ ᑖᓐᓇ 
ᑕᑭᓪᓕᒋᐊᖅᑕᐅᔪᒪᓪᓗᓂ ᑖᓐᓇ ᑳᓐᑐᕌᕆᔭᕗᑦ, ᓄᓇᕗᒻᒥᐅᓄᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑖᓐᓇ 
ᓴᖅᑭᑎᑕᐅᓚᐅᖅᓯᒪᔪᖅ ᒐᕙᒪᒃᑯᑦ ᐱᔭᒃᓴᖃᓪᓚᑖᖅᖢᑎᒃ ᑭᒃᑯᓕᒫᓄᑦ ᐱᑎᑦᑎᓇᓱᐊᕐᓗᑕ  ᑳᓐᑐᕌᒥᑦ ᐊᒻᒪᓗ 
ᒐᕙᒪᒃᑯᑦ ᐃᓄᖁᑎᑦᑎᓐᓂ ᑖᒃᑯᐊ ᐃᖏᕋᖃᑦᑕᖅᑐᑦ ᐋᓐᓂᐊᕕᓕᐊᖅᑐᓪᓗ ᑖᒃᓱᒧᓐᖓ ᑐᕌᖅᑎᓪᓗᒋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 
ᐹᓇᐸᔅ. 
 
ᐊᐱᖅᑯᑦ 361 - 2(4): ᐃᑲᔫᑎᑦ ᓄᓇᓖᑦ ᒐᕙᒪᖏᓐᓄᑦ (ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᑕᐃᒪ ᒫᓐᓇᐅᔪᖅ ᖃᐅᔨᒪᒐᑦᑕ ᑕᒫᓂ $99 ᖃᑦᑕᐅᔭᖅᔪᐊᖅ ᐊᑭᖃᕐᒪᑦ ᐅᓪᓗᒥ ᐊᒻᒪ ᑕᒪᐅᖓ 
$100-ᒧᑦ ᑎᑭᑉᐸᑦᑐᓂ ᑖᓐᓇ ᖃᑦᑕᐅᔭᖅᔪᐊᖅ. ᑕᐃᒪ ᓇᓗᓇᕈᓐᓃᒥᒻᒪᑦ ᑖᒃᑯᐊ ᒐᕙᒪᒃᑯᑦ ᓂᐅᕕᕋᓱᓐᓂᐊᓕᕐᒥᒻᒪᑕ 
ᓄᓇᕘᒧᑦ ᐅᖅᓱᖅᓴᓂᒃ ᑕᐅᕙᓂ ᐃᐳᕈᒥ ᐱᒋᐊᖅᐸᓕᐊᓗᓂ. ᑕᐃᒪ ᑕᐃᒪᓐᓇᐃᓕᖓᑎᓪᓗᒍ ᑕᒪᒃᑯᐊ ᐃᓚᖏᑦ 
ᓲᕐᓗ Commercial-ᖏᑦᑐᐃᓐ ᑭᖑᕙᓯᓪᓚᕆᓂᕐᒪᑕ ᒫᓐᓇᐅᔪᖅ. ᑕᒪᒃᑯᐊ commercial-ᔪᐃᓐ ᓲᕐᓗ 
ᓂᐅᕕᖅᑎᑯᓪᓗ, ᐊᒻᒪ ᑯᐊᐸᒃᑯᑦ ᐊᒻᒪ ᑕᒪᒃᑯᐊ ᐊᑭᖏᑦ commercial-ᔪᐃᑦ ᓂᐅᕕᐊᔅᓴᒥᓐᓂᒃ ᐊᑭᑦᑐᑎᑦᑎᓗᑎᒃ 
ᐅᖅᓱᐊᓗᒃ ᒪᓕᒃᖢᒍ ᒫᓐᓇ ᐊᑐᕐᒪᑕ. ᑭᓯᐊᓂᓕ ᑖᒃᑯᐊ ᒐᕙᒪᒃᑯᑦ ᓂᐅᕕᕐᓂᐊᕐᒥᒻᒪᑕ ᐅᖅᓱᐊᓗᒻᒥᒃ 
ᐊᑭᒋᓂᐊᖅᑕᖏᑦ ᑕᐃᑲᓂ ᐃᐳᕈᒥ. ᐊᒻᒪ ᑕᐃᒪ ᓂᐅᕕᖅᑕᐅᓕᕈᓂ ᑕᒪᐅᖓ ᓄᓇᓗᓐᓄᐊᕐᕈᓂ ᐊᑭᖓᓂᒃ ᑭᓯᐊᓂ 
ᐊᑐᕐᓗᑎᒃ ᐱᔭᕆᐊᖃᕐᓂᐊᕐᒥᒻᒪᑕ ᑕᒪᒃᑯᐊ ᓄᓇᓖᑦ.  
 
ᑕᐃᒪᓐᓇᐃᓕᖓᑎᓪᓗᒍ ᖃᓄᐃᓕᖓᓂᐊᖅᐸᑦ ᑕᒪᒃᑯᐊ ᓲᕐᓗ commercial-ᖏᑦᑐᐃᓐ ᕼᐋᒻᓚᐃᓪᓘᓐᓃᑦ. 
ᑕᒪᒃᑯᐊᓗ ᐃᓛᒃ commercial-ᖏᑦᑐᐃᓐ ᖃᓄᐃᓕᖓᔪᒥᒃ ᑮᓇᐅᔭᖃᑦᑎᑕᐅᓂᐊᖅᐸᓐ ᑕᒪᓐᓇ ᐅᖅᓱᐊᓗᒃ ᐊᑭᖓ 
ᒪᓕᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᓐ ᐊᒻᒪᓗ ᑐᓐᖓᓱᒋᑦᓯ 
ᑕᕝᕗᖓ. ᑖᒃᑯᐊ ᐅᖅᓱᐊᓗᓕᕆᓂᖅ ᑲᒪᒋᔭᐅᖃᑦᑕᕐᒪᓐ ᓲᖃᐃᒻᒪ ᑖᒃᑯᓇᓐᖓᓪᓕ ᒐᕙᒪᓕᕆᔨᒃᑯᓐᓂᑦ ᑕᒪᓐᓇ 
ᑎᒍᒥᐊᖅᑕᐅᓪᓗᓂ. ᑭᓯᐊᓂ ᑖᒃᑯᐊ ᑮᓇᐅᔭᓕᕆᔨᒃᑰᔪᑎᒍᓐ ᐊᑐᐊᒐᖃᕋᑦᑕ ᑕᒪᒃᑯᐊ ᓲᕐᓗ ᐅᖅᓱᐊᓗᒃᑖᓂᐊᖅᐸᑕ, 
ᓲᕐᓗ ᐊᑭᒋᓇᔭᓐᖑᐊᖅᑕᖏᓐ ᓲᖃᐃᒻᒪ ᓄᓇᖅᔪᐊᕐᒥ ᐅᖅᓱᐊᓘᑉ ᐊᑭᖓ ᐊᑭᑦᑐᐸᓪᓕᐊᖏᓐᓇᕐᒪᓐ 
ᑕᒪᕐᒥᓕᒫᕌᓗᓪᓗ ᓲᕐᓗ ᐊᑭᓕᖅᑕᐅᑎᓐᓇᓱᒃᑲᔭᕋᓗᐊᕐᕈᑦᑎᒍ ᒐᕙᒪᒃᑯᑦ ᐃᑲᔫᑎᖃᖏᑎᓪᓗᑎᒃ 
ᐅᖁᒪᐃᔅᓴᓗᐊᓕᒑᓂᖏᓐᓄᑦ ᑕᒪᒃᑯᐊ ᐊᖏᕈᑎᖃᓕᓚᐅᖅᓯᒪᒐᑦᑕ.  
 
ᑖᒃᑯᐊ ᒑᓴᓖᓐ, ᐃᓛᒃ ᐃᓪᓗᓄᑦ ᐅᖅᓱᕆᔭᐅᕙᑦᑐᒥᒃ ᐊᑭᑦᑐᕆᐊᕋᔭᕋᑎᓐ ᑭᓯᐊᓂ ᖃᖓᑕᓲᒧᓪᓗ ᐊᒻᒪᓗ 
ᑕᒪᒃᑯᓄᖓ ᒑᓴᓖᓐ ᐊᑭᑦᑐᕆᐊᕌᔾᔪᓐᓂᐊᖅᑐᑎᒍ. ᑕᐃᒪᓐᓇ ᐋᖅᑭᓚᐅᖅᓯᒪᒐᑦᑎᒍ ᑭᓯᐊᓂ ᑕᐃᒪ ᒫᓐᓇ 
ᐅᖃᕈᓐᓇᖏᓚᖓ ᑖᓐᓇ ᐃᒻᒪᖄ ᒥᓂᔅᑑᖃᑎᒐ ᑖᒃᑯᓄᖓ ᒐᕙᒪᓕᕆᔨᒃᑯᓐᓄᑦ ᑕᒪᑐᒪᓂ ᓂᐅᕕᕋᓱᓐᓂᐊᓕᕈᑦᑕ 
ᐅᖅᓱᐊᓗᒻᒧᑦ ᖃᓄᒻᒪᕆᐊᓐᓄᑦ ᑕᒪᓐᓇ ᑲᒪᒋᔭᐅᓂᐊᕐᒪᖔᓐ ᐊᒻᒪᓗ ᐊᑐᐊᒐᔅᓴᒥᒃ ᓱᓕ ᐋᖅᑭᒃᓱᐃᔭᕆᐊᖃᕋᑦᑕ 
ᐋᖅᑭᒃᓱᐃᕙᓪᓕᐊᒐᑦᑕ ᐅᖅᓱᐊᓗᒃ ᐊᑭᓕᖅᓲᑎᒋᓇᔭᖅᑕᖓᓄᑦ ᐋᖅᑭᒃᓲᑎᔅᓴᒥᒃ ᑕᒪᐅᖓ ᓄᓇᕗᒻᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑭᒡᒐᑐᖅᑐᓂ ᑕᑉᐹᓂ ᖁᑦᑎᑦᑐᒥ ᑕᒪᒃᑯᐊ ᓂᐅᕕᐊᔅᓴᖏᑦ 
ᐊᑭᑐᔪᒻᒪᕆᐅᒻᒪᑕ ᑕᑉᐸᐅᖓᓗ ᐅᓯᔭᐅᖃᑦᑕᕆᐊᖃᑦᑐᑎᒃ ᐊᒻᒪᓗ ᑕᒪᒃᑯᐊ ᐊᖑᓇᓱᒃᑏᑦ ᒑᓯᒥᒃ ᑭᓯᐊᓂ ᐊᑐᕐᓗᑎᒃ 
ᓂᕿᒃᓴᓂᒃᓯᓇᓱᒋᐊᖃᓲᖑᒻᒪᑕ ᑕᒪᐅᖓ ᓄᓇᓕᓐᓄᑦ ᐃᑲᔫᑎᔅᓴᒥᓐᓂᒃ.  
 
ᑕᐃᒪᓕ ᑖᓐᓇ $100-ᕌᓐᓂᐊᖅᑎᓪᓗᒍ ᖃᑦᑕᐅᔭᕐᔪᐊᖅ ᓂᐅᕕᖅᑕᐅᑉᐸᑦ, ᐅᓪᓗᒥ ᐊᖑᒻᒪᑎᓐᖏᓪᓚᕆᓕᕐᒪᑕ 
ᑕᒪᒃᑯᐊ ᓲᕐᓗ ᑕᒪᒃᑯᓄᖓ ᐊᔪᖅᓴᓂᖅᓴᐅᕙᑦᑐᓄᑦ ᐱᔭᐅᖃᑦᑕᖅᑐᓐ ᐃᑲᔫᑏᓐ, Income Support-ᖑᓂᕋᖅᑕᐅᔪᑦ. 
ᑕᖅᑭᐅᓘᓐᓃᑦ ᕿᑎᐊᓂ ᓄᖑᑉᐸᓕᕐᒪᑕ. ᓲᖃᐃᒻᒪ ᑕᒪᒃᑯᐊ ᓂᐅᕕᖅᕖᓐ ᐅᖅᓱᐊᓘᑉ ᐊᑭᖓᓂᒃ ᒪᓕᑉᐸᒌᕐᒪᑕ. 
ᐊᑭᑦᑐᕆᐊᖅᑎᑦᑎᕙᓪᓕᐊᒻᒪᑕ ᑕᒪᒃᑯᓂᖓ ᓂᐅᕕᐊᒃᓴᓂᒃ ᐱᔪᓐᓇᐅᑎᖃᕋᒥᓪᓕ. ᑭᓯᐊᓂᓕ ᑕᒪᒃᑯᐊ ᒐᕙᒪᒃᑯᓐᓂᑦ 
ᐊᐅᓚᑕᐅᔪᑦ ᐊᒻᒪᓗ ᕼᐋᒻᓚᒃᑯᓐᓂᑦ ᐊᐅᓚᑕᐅᔪᑦ ᑮᓇᐅᔭᖅᑖᕈᑎᒋᔭᐅᖃᑦᑕᑐᓪᓗ ᑭᖑᕙᓯᓕᕐᒪᑕ ᐅᓪᓗᒥ ᑕᒪᓐᓇ 
ᐅᖅᓱᐊᓗᒃ ᐊᑭᑦᑐᕆᐊᕐᓂᖅ ᐱᔾᔪᑎᒋᓪᓗᒍ.  
 
ᑖᒃᑯᐊᑭᐊᖅ ᖃᖓ ᖃᐅᔨᑎᑦᑎᓂᐊᖅᐸᓐ ᓄᓇᕗᒻᒥᐅᓄᑦ ᑕᒪᓐᓇ ᓲᕐᓗ $100-ᒧᑦ ᓂᐅᕕᕐᓂᐊᕐᕈᑎᒃ 
ᖃᑦᑕᐅᔭᖅᔪᐊᕐᒥᒃ ᑖᓐᓇ ᐋᖅᑭᓱᖅᑕᐅᓂᐊᖅᑐᖅ ᖃᖓᑭᐊᖅ ᓇᓗᓇᕈᓐᓃᕋᔭᖅᐸ ᐅᖅᓱᐊᓘᑉ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᐃᑎᒋᐊᒃᑲᓂᕐᓗᓯ ᑖᒃᑯᐊ ᐅᐃᒍᕆᐊᕈᑎᓯ ᓇᐃᓈᕐᔫᒥᒃᑲᓐᓂᖃᑦᑕᕈᑦᓯᐅᒃ. 
ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᐃᓛᒃ ᐊᐅᔭᐅᓂᐊᖅᑐᒨᔪᔅᓴᐅᔪᖅ ᐅᒥᐊᕐᔪᐊᖃᓕᖅᐸᑦ ᑕᐃᒃᑯᐊ 
ᐅᖅᓱᐊᓗᒃ ᐊᑭᒋᓇᔭᖅᑕᖏᓐᓂᒃ ᐊᐱᖅᓲᑎᖃᖅᑰᕋᕕᓐ. ᑖᓐᓇ ᖃᐅᔨᒋᐊᕆᐊᖃᕐᓂᐊᖅᑕᕋ ᓇᓗᓇᓐᖏᑦᑐᖅ.  
 
ᑭᓯᐊᓂ ᐅᓇ ᐃᑲᔫᑎᒋᖃᑦᑕᕋᓱᒃᑕᕗᑦ ᐆᒪᔪᖅᓯᐅᐸᑦᑐᑦ ᐅᖅᓱᖅᑖᕌᖓᑕ ᑖᒃᓰᔭᕈᑎᖏ ᑦ ᓲᕐᓗ ᐃᓛᒃ 
ᐅᖃᐅᓯᕆᓯᒪᒐᑦᑎᒍ ᑕᒪᒃᑯᓄᖓ ᐊᖑᓇᓱᑉᐸᑦᑐᓄᑦ ᐅᑎᖅᑎᑦᑎᕕᐅᕌᔾᔪᖃᑦᑕᓂᐊᖅᖢᑎᒃ. ᑭᓯᐊᓂ ᑕᒪᓐᓇ 
ᐱᔭᕆᑐᓈᖅᓯᒪᓗᐊᓚᐅᕐᓂᖓ ᐱᔾᔪᑎᒋᓪᓗᒍ, ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐃᒃᓯᕙᓂᑦᓯᓐᓂᑦ ᐅᓪᓗᓂᑦ 
ᖃᐃᔪᓂᑦ ᑕᐃᒪ ᐋᖅᑭᒋᐊᖅᐹᓪᓕᕈᑎᒃᓴᖓᓂᑦ ᓇᓗᓇᐃᖅᓯᓂᐊᖅᖢᖓ ᑕᒪᒃᑯᐊ ᐊᖑᓇᓱᒃᐸᒃᑐᑦ ᖃᓄᖅ 
ᐅᑎᖅᑎᕝᕕᐅᓇᓱᒍᓐᓇᕐᒃᒪᖔᑕ ᑕᒪᒃᑯᓄᖓ ᐅᖅᓱᐊᓗᒃᑖᕈᑎᕕᓂᖏᑕ ᑕᒃᓰᓕᔭᕈᑎᕕᓂᖏᓐᓄᑦ. 
 
ᑕᐃᒪᓐᓇᑐᐃᓐᓇ ᐅᖃᕈᓐᓇᓚᐅᐱᓪᓚᒃᖢᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐊᐃᑉᐹᓂ ᐅᐃᒍᒋᐊᕈᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ ᑕᒪᑐᒪᓂ ᑲᑎᒪᓂᕆᔭᑦᑎᓐᓂᑦ ᑮᓇᐅᔭᓂᒃ 
ᐊᖏᖅᓯᓇᓱᒋᐊᖃᕐᓂᐊᕋᑦᑕ ᑕᒪᒃᑯᓂᖓ ᐊᑐᖅᑐᒃᓴᐅᓂᐊᖅᑐᓂᒃ ᒐᕙᒪᑦᑎᓐᓄᑦ. ᑕᒪᒃᑯᐊ ᐋᖅᑮᓚᐅᖅᑎᓪᓗᑕ 
ᓇᓗᓇᕈᓐᓃᕐᓂᐊᕐᒪᑦ ᖃᓄᖅ ᐊᑭᑦᑐᕆᐊᖅᑎᒋᔭᕆᐊᖃᕐᓂᐊᕐᒪᖔᑦ ᐅᖅᓱᐊᓘᑉ ᐊᑭᖓ ᒪᓕᒃᓗᒍ. ᑕᒪᒃᑯᐊᖃᐃ 
ᓇᑲᑎᖅᑕᐅᔾᔮᖏᒃᑲᓗᐊᖅᐳᑦ ᐱᔪᒪᔭᕗᑦ ᓄᓇᓕᖕᓂᑦ ᐱᔭᕆᐊᖃᓪᓚᕆᒃᑕᕗᓪᓗ, ᓲᕐᓗ ᐱᖁᑎᖅᔪᐊᓄᑦ ᐅᕝᕙᓘᓐᓃᑦ 
ᒥᑦᑕᕐᕕᖕᓄᑦ ᑕᒪᓐᓇ ᐅᖅᓱᐊᓘᑉ ᐊᑭᖓ ᒪᓕᒃᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᑎᒍᑦ ᓄᖅᑲᖅᑐᖅ) ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᕐᒃ: ᑕᒪᒃᑯᐊ ᐅᖅᓱᐊᓘᑉ ᐊᑭᖏᑦ ᐊᑭᓕᐅᑎᒋᔭᐅᕙᓪᓕᐊᖃᑦᑕᖅᑕᖏᓐᓄᓪᓗ ᑕᒫᓂ 
ᓄᓇᕘᒥ ᑖᓐᓇ ᐊᑐᐊᒐᖅ ᐋᖅᑭᒃᓱᖅᐸᓪᓕᐊᒐᑦᑎᒍᑦ ᐊᒻᒪᓗ ᓴᖅᑭᓵᓕᓂᐊᕋᓗᐊᖅᑐᒍᑦ ᓲᕐᓗ ᑕᐃᒪᓐᓇ 
ᓂᐅᕕᕐᓂᐊᓕᕌᖓᑦᑕ ᐅᖅᓱᐊᓗᖕᒥ ᐊᑭᒃᓴᖏᓪᓗ ᖃᓄᖅ ᐊᑭᒃᓯᒪᕙᒌᕆᐊᖃᕐᓂᖏᓐᓄᑦ ᐊᑐᐊᒐᒃᓴᒥᒃ 
ᓴᖅᑮᓂᐊᕋᓗᐊᖅᑐᒍᑦ. 
 
ᑭᓯᐊᓂ, ᐅᖃᖅᑎᑦᑎᔩ, ᑕᒪᑐᒪᓂ ᒪᓕᒐᓕᐅᖅᑏᑦ ᐃᒃᓯᕙᓂᖏᓐᓂᑦ, ᑕᒪᒃᑯᐊ ᐊᑭᑐᔫᑎᓕᕆᓃᓪᓗ ᐊᓯᖏᓪᓗ 
ᑕᕝᕙᓂ ᐃᑲᔪᖅᑕᐅᔪᒪᔾᔪᑎᒋᓂᐊᕋᑦᑎᒍᑦ ᐊᒻᒪᓗ ᐅᖃᐅᓯᕆᑦᓯᐊᕐᓂᐊᕆᓪᓗᑎᒍᑦ ᐃᒻᒪᖄ ᖃᐅᒃᐸᑦ ᑖᔅᓱᒧᖓ 
ᑮᓇᐅᔭᓕᕆᓂᕐᒧᑦ ᑕᐅᑐᖅᑰᖅᑕᑦᓯᓐᓂᑦ 2008-09 ᐊᑐᕈᒪᔭᑦᑎᓐᓂᑦ ᑕᕝᕙᓂ ᓇᓗᓇᐃᖅᓯᒪᒃᐸᑦ ᑕᒪᒃᑯᐊ 
ᐊᐱᖅᑯᑕᐅᔪᑦ ᐃᓚᖏᑦ ᑭᐅᔭᐅᑦᑎᐊᕈᓐᓇᕐᓂᖅᓴᐅᓂᐊᖅᑰᖅᑐᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᕐᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 362 - 2(4): $242 ᒥᓕᐊᓐ ᒐᕙᒪᑐᖃᒃᑯᓐᓂᑦ ᑮᓇᐅᔭᒃᓴᐃᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᐊᐱᕆᔪᒪᔭᕋᓗᐊᕋ ᑕᐃᑲ ᑕᐅᕙᓂ ᓯᕗᓕᖅᑏᑦ. ᓯᕗᓕᖅᑎ 
ᐊᐱᖅᓱᒐᓛᒍᒪᓪᓗᒍ ᑮᓇᐅᔭᓕᕆᔨᐅᓇᔭᖅᑐᒃᓴᐅᔫᒐᓗᐊᖅ ᑭᓯᐊᓂ ᑕᐃᓐᓇ ᐊᐱᖅᓱᖔᕈᒪᓪᓗᒍ ᐃᒫᒃ 
ᐅᕗᖓᓪᓚᕆᑯᓗᒃ ᐊᐱᖅᓲᑎᖃᓚᖓᖏᓐᓇᒪ. 
 
ᐅᖃᖅᑎᑦᑎᔩ, ᑕᐃᑲᓂ ᓄᓇᑦᑎᓐᓂᑦ ᑐᓴᐅᒪᓕᕋᓗᐊᖅᖢᑎᒃ ᑖᒃᑯᓂᖓ ᑮᓇᐅᔭᑲᓪᓛᓗᖕᒥᒃ $242 ᒥᓕᐊᓐᒥᒃ 
ᓄᓇᕗᒻᒧᑦ ᐊᑐᖅᑕᐅᔪᓐᓇᕐᓂᕋᐃᓪᓗᓂ ᒥᓂᔅᑕᖑᔪᖅ ᒐᕙᒪᑐᖃᒃᑯᓐᓂᑦ ᖃᐃᓯᒪᓚᐅᕐᒪᑦ ᑕᒫᓂ ᑖᒃᑯᓄᖓ 
ᐊᑭᑐᔫᑎᓄᑦ ᐱᔭᐅᔭᕆᐊᖃᓗᐊᖅᑐᓂᒃ ᓄᓇᕘᒥ ᑖᓐᓇ ᑮᓇᐅᔭᖅ ᐊᑑᑎᒃᓴᖃᕋᔭᖅᖢᓂ. ᐅᖃᐅᑎᔪᓐᓇᖅᐱᖓᖃᐃ, 
ᑖᓐᓇ  

ᐊᑕᐅᓰᑲᓪᓚᒃᓗᓂᖃᐃᑕᐅᓚᖓᕙ ᐅᕝᕙᓘᕝᕙ ᐅᑭᐅᓄᑦ ᖃᑦᑎᓄᒃᑭᐊᖅ ᓯᕗᓂᒃᓴᑦᑎᓐᓂᑦ ᐋᖅᑭᒃᓯᒪᓗᓂ 
ᐋᖅᑭᒃᓯᒪᓚᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒥᔅᑕ [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐄ, ᑖᓐᓇ ᐊᖏᕈᑎᐅᔪᖅ 7-ᓂᑦ ᐊᕐᕌᒍᓂᑦ ᐊᑐᕐᓂᐊᖅᑐᖅ 
ᐊᒻᒪᓗ ᐄ ᐊᓯᖓᒍᑦ ᓯᓚᑖᒍᑦ ᓄᖅᑲᖓᑎᑦᑎᖏᑦᑎᐊᖅᑐᖅ ᓇᓕᐊᒃᑯᑐᐃᓐᓇᖅ ᐃᑲᔪᖅᑕᐅᒃᑲᓐᓂᕆᐊᖃᕐᓂᕈᑦᑕ 
ᑖᒃᑯᐊ ᖁᓛᒍᑦ ᐱᒃᑲᓐᓂᕈᓐᓇᕆᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᓯᕗᓕᖅᑏ, ᖄᖓᒍᑦ ᑐᓂᔭᐅᒃᑲᓐᓂᕋᔭᖅᑐᐊᓘᒍᑦᑕ ᖁᕕᐊᓇᕋᔭᕋᓗᐊᖅᐳᖅ.  
 
ᑭᓯᐊᓂ ᐊᒥᒐᖃᑦᑕᕈᓐᓃᕐᒪᑕ ᑖᒃᑯᐊ ᐊᕐᕌᒍᖏᑦ ᑕᒻᒪᖓᔪᓂᒃ ᐅᕙᑦᑎᓐᓂᑦ, ᐅᕙᑦᑎᓐᓂᓕ ᓄᓇᑦᑎᓐᓂᑦ ᓲᕐᓗ 
ᑕᐃᒪᓐᓇ ᒥᓕᐊᒐᓚᖕᓃᑦᑐᓂᑦ ᑕᑯᓚᐅᖅᓯᒪᒍᓐᓃᖅᑎᓪᓗᑕ. ᑕᐃᒪ 25-ᖑᖕᒪᑕ ᑕᒫᓂ ᓄᓇᕘᑉ ᐃᓗᐊᓂ ᓄᓇᓖᑦ 
ᐊᒻᒪ ᐃᓴᖓᓴᒃᑐᐃᓐᓇᐅᓪᓗᑎᒃ ᐊᑭᑐᔫᑎᓂᒃ ᐊᒥᒐᖅᓯᔪᐃᓐᓇᐅᓪᓗᑎᒃ ᓄᓇᓕᑦᑎᓐᓂᑦ ᐃᓛᒃ ᓄᓇᖏᓐᓂᑦ ᑕᒪᒃᑯᐊ 
ᐱᔭᕆᐊᖃᓪᓚᕆᒃᑐᐊᓗᐃᑦ ᑕᑯᒃᓴᐅᖏᒻᒪᑕᓘᓐᓃᑦ ᐊᒻᒪᓗ ᐅᖃᐅᓯᐅᕙᒃᑲᓗᐊᖅᖢᑎᒃ ᐅᔭᖐᔪᓐᓇᕋᔭᑦᓴᕋᑎᒃ 
ᑮᓇᐅᔭᑭᒃᓴᕐᓂᕐᒧᒡᒎᖅ ᐱᔾᔪᑎᖃᖅᖢᑎᒃ.  
 
ᑕᐃᒪᓐᓇᐃᓕᖓᒐᓗᐊᖅᑎᓪᓗᒍ ᑮᓇᐅᔭᑲᓪᓛᓗᐃᑦ ᑕᒪᒃᑯᓄᖓ ᐊᓯᖏᓐᓄᑦ ᓲᕐᓗ 
ᐃᒡᓗᕙᓯᓗᐊᖅᑐᐊᓘᖏᓐᓇᖅᑑᔮᕐᒪᑕ ᓯᕗᓕᖅᑎᐅᓕᖅᑎᓪᓗᑎᑦ. ᑖᓐᓇ ᑕᐃᒪᐃᓕᐅᕈᒪᖏᒃᑲᓗᐊᖅᑕᒋᑦ, ᑭᓯᐊᓂ 
ᑖᓐᓇ 25-ᖑᖕᒪᑕ ᓲᕐᓗ ᓄᓇᕘᒥ ᑕᒪᒃᑯᐊ ᓄᓇᓕᐅᔪᑦ ᐃᖏᕐᕋᔭᕆᐊᓖᑦ ᐃᖏᕐᕋᔾᔪᑎᖃᕆᐊᓖ ᐊᒻᒪᓗ 
ᓱᓇᑖᖅᐸᓪᓕᐊᔭᕆᐊᓖᑦ ᐊᑭᑐᔫᑎᓂ. ᑖᒃᑯᐊᑭᐊᖅ ᐃᓱᒪᒋᓪᓗᒋᑦ ᓄᓇᓖᑦ ᖃᓄᖅ ᑖᓐᓇ ᑮᓇᐅᔭᖅ ᑖᒃᑯᐊ 
ᒐᕙᒪᑐᖃᒃᑯᓃᖔᖅᑐᖅ ᓯᐊᒻᒪᑎᖅᑕᐅᓂᐊᖅᐸ ᐅᕝᕙᓗ ᓱᓇᓂᒃ ᐊᑦᑎᒋᒐᓚᑦᑐᓂᒃ ᐊᑦᔨᒌᒐᓚᔾᔫᒥᔪᓂᓪᓘᓐᓃᑦ 
ᐅᕝᕙᓗ ᐱᓐᖏᑎᐊᒻᒪᕆᓐᓂᐊᕐᕆᕙᓐ ᐃᓚᖏᑦ. ᐅᓂᒃᑳᒐᓛᒍᓐᓇᖅᐲᓐ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓛᒃ ᐊᔾᔨᒌᖏᑦᑐᒐᓚᐅᒻᒪᑕ ᐱᓇᓱᒋᐊᓕᕗᑦ. ᓄᓇᓕᓐᓂ 
ᐊᑦᔨᒌᖏᑦᑑᒻᒪᑕ ᐊᑦᔨᒌᑦᑐᐃᓐᓇᑯᓘᖏᒻᒪᑕ ᑕᐃᒫᒃ ᑭᐅᑦᑕᐅᑎᒋᔪᓐᓇᖏᑦᑎᐊᖅᑐᖓ ᖃᓄᖅ ᐊᔾᔨᒌᓐᓂᐊᕐᒪᖔᑕ. 
ᐊᓐᖑᑎᓯᒪᓐᖏᓗᐊᕐᖓᑕ ᐃᓚᖏᑦ, ᐃᓚᖏᓪᓗ ᐱᔭᕆᐊᓕᖏᑦ ᐊᔾᔨᒌᓐᓇᑎᒃ. ᑖᒃᑯᐊ ᑐᕌᕈᑎᒋᓂᐊᖅᑕᕗᓂᓛᒃ 
ᑖᒃᑯᐊ ᑭᓪᓕᖏᑦ ᑕᕝᕙᓃᑦᑐᑦ.  
 
ᑖᓐᓇ ᑮᓇᐅᔭᖅ ᖃᓄᖅ ᐊᑐᖅᑕᐅᒋᐊᖃᕐᓂᐊᕐᒪᖔᓐ ᑭᓪᓕᖃᒻᒥᒻᒪᑦ. ᑕᐃᒫᒃ ᑭᓱᓕᒪᑐᑎᐃᓐᓇᐃᑦ 
ᐴᖅᑲᕈᓐᓇᔾᔮᖏᓐᓇᑦᑎᒍ ᑖᓐᓇ ᑕᕝᕙ ᑐᕌᕈᑎᒋᓂᖅᐹᕆᓂᐊᖅᑕᕗᑦ. ᑭᓯᐊᓂ ᕿᒥᕐᕈᑎᐊᕐᓗᒋᑦ ᐱᔭᕆᐊᓕᕗᑦ 
ᖃᐅᔨᒪᔭᐃᓐᓇᕋᓗᐊᕗᑦ ᑭᓯᐊᓂ ᐸᕐᓇᓯᒪᑦᑎᐊᖅᑐᓂᒃ ᐋᖅᑭᒃᓱᐃᒋᐊᖃᓐᓂᐊᕐᒥᒐᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐊᓕᐊᓇᐃᑦ, ᐅᖃᖅᑎᑦᑎᔩ. ᐃᓛᒃ ᖁᖓᔮᒐᓚᑦᑐᖓ ᖁᔭᒋᓪᓗᑎᐅᒐᓗᐊᖅ ᓯᕗᓕᖅᑏ, ᓇᓪᓕᒍᓱᑦᑐᑎᑦ 
ᐃᓄᓕᒫᓂᒃ ᐅᖃᖃᑦᑕᓲᖑᒐᕕᓐ ᖃᐅᔨᒪᒐᓗᐊᖅᑐᖓ ᐊᒻᒪᓗ ᓇᓐᓕᒍᓱᓐᓃᑦ ᐅᖃᐅᓰᑦ ᐃᑉᐱᓐᓇᓲᖑᓪᓗᓂ 
ᐃᓄᓕᒫᑦᑎᐊᓂᒃ ᓄᓇᕘᑦ ᐃᓗᐊᓂ.  
 



ᐊᐃᑉᐱᖅ, ᕕᕝᕗᐊᕆ 19, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ ᓇᓗᓇᓐᖏᒻᒪᑦ ᑖᓐᓇ ᑕᐅᑐᓐᖑᐊᖅᖢᒍ 7-ᐸᓂᒃ ᐅᑭᐅᓂᒃ, ᓲᕐᓗ ᓄᓇᓕᒃ ᐊᑕᐅᓯᖅ ᐊᔾᔨᒌᑦᑐᒥᒃ 
ᐱᑎᑕᐅᓐᖑᐊᕋᔭᕈᑦᑕ ᑕᒫᓂ $8, $9-ᒥᓕᐊᓐᒥᒃ ᓂᕆᐅᒋᔭᖃᕋᔭᕋᑦᑕ ᐊᒻᒪᓗ ᑕᐃᒪᓐᓇ ᐊᑦᑎᒋᓂᐊᕈᓂ ᑕᒪᒃᑯᓄᖓ 
ᐊᔪᖅᓴᐅᑎᒋᔭᓗᐊᑦᑎᓐᓄᑦ ᓲᕐᓗ ᐱᑦᔪᑎᒋᐊᔾᔪᒍᓐᓇᖅᓯᓇᔭᓕᖅᖢᒍ.  
 
ᑭᓯᐊᓂ ᑕᐃᒪ ᐊᑕᐅᓯᕐᒥᒃ ᐅᑭᐅᒥ ᐊᐱᕆᒃᑲᓐᓂᕈᒪᔭᒋᑦ, ᑖᓐᓇᓗ ᐊᕕᑦᑐᑎᐊᖅᓯᒪᓂᐊᖅᑲ ᐅᑭᐅᓄᑦ ᑖᒃᑯᓄᖓ 7-
ᓄᑦ ᐃᒪᓐᓇ ᐊᑦᑎᒋᔭᕆᐊᖃᕐᓂᐊᕐᓂᖓᓂᒃ ᓇᓗᓇᐃᖅᓯᒪᑦᓯᐊᖅᑲ ᐅᕝᕙᓗ ᐅᕝᕙ ᑕᒪᕐᒥᒐᓛᓗᒃ 
ᐊᑐᑲᐃᓐᓇᑎᐊᕐᓗᒍ ᐅᑭᐅᓐ ᐃᓚᖏᓐᓄᑦ $1-ᑐᐃᓐᓇᓕᕐᓗᑕ ᐅᕝᕙᓘᓐᓃᑦ ᑖᓐᓇ ᐊᔾᔨᒌᖏᑦᑐᒥᒃ ᐊᑐᕈᓘᔭᕐᓗᒍ 
ᐅᕝᕙᓗ ᐅᕝᕙ ᐊᕐᕌᒍᑕᒫᓐ ᑕᐃᒫᑦᓯᐊᑯᓗᒃ ᐃᓕᔭᐅᖃᑦᑕᓂᐊᕐᓂᖏᑉᐸᑦ ᐃᓕᔭᐅᓇᓵᓂᐊᓂᖅᐸᓪᓗ ᐅᕝᕙ 
ᑕᐃᒪᐃᓕᖓᓚᖓᕙ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐅᓚᔨᔭᒃᑯᑦ ᑕᒫᓂ $20 ᒥᓕᐊᓐ ᐅᖓᑎᑦᑎᐊᖓᓂ ᑖᓐᓇ 
ᐊᑐᖃᑦᑕᓂᐊᖅᑕᕗᑦ ᐊᕐᕌᒍᑦ 7-ᐸᑦ ᐊᑐᕐᓗᒍ. ᑭᓯᐊᓂᑦᑕᐅᖅ ᑖᓐᓇ ᖁᓛᒎᖓᒻᒪᑦ ᑖᒃᑯᐊ ᐊᑭᑐᔪᖅᓯᐅᑎᓂᒃ 
ᐊᑐᖅᐸᑦᑕᑎᓐᓂᒃ. ᓇᒻᒥᓂᖅ ᑮᓇᐅᔭᕗᑦ ᑖᒃᑯᐊ ᐊᑐᐃᓐᓇᕐᓂᐊᕐᕆᓪᓗᑎᒍ ᐊᑭᑐᔪᖅᓯᐅᑎᑦ ᑖᒃᑯᐊ ᖁᓛᒍᒃᑲᓐᓂᖅ 
ᐃᑲᔫᑎᒃᑲᓐᓂᐅᓂᐊᕐᖓᑕ. ᓇᓗᓇᐃᑦᑎᐊᕈᒪᔭᕋ ᑕᒪᓐᓇ ᐊᑐᖅᐸᑦᑕᕗᑦ ᐊᕐᕌᒍᑕᒫᖅᓯᐅᑎᑦ ᐊᓯᖏᑦ ᑕᕝᕘᓇ 
ᐃᓕᔪᓐᓇᖏᒃᑲᓗᐊᕐᕈᑦᑎᒍ ᐱᓇᓱᐊᒡᒐᐃᓇᕐᓂᐊᕐᒥᔭᕗᑦ ᓯᓚᑖᒍᑦ ᓇᒻᒥᓂᖅ ᐊᐅᓚᑦᑕᑎᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. $20 ᒥᓕᐊᓐ ᑮᓇᐅᔭᑲᓪᓛᓘᖃᑦᑕᓚᖓᒻᒪᑦ ᐊᕐᕌᒍᑕᒫᓐ ᑖᒃᓱᒪ 
ᐊᕕᑦᑐᖅᑕᐅᖃᑦᑕᖅᑑᑉ ᖁᓛᓃᓚᖓᒻᒪᓐ ᐊᓕᐊᓇᐃᑦ.  
 
ᑭᓯᐊᓂ ᓂᕆᐅᓪᓚᕆᓚᖓᓕᕋᒪᓕ ᑖᒃᓱᒥᖓ ᐊᕐᕌᒎᒋᓂᐊᖅᑕᑎᓐᓂᒃ ᑖᒃᑯᓇᓂᓗ 7-ᓂ ᐅᑭᐅᖑᓚᖓᔪᑦ ᐃᓗᐊᓂ 
ᓱᓇᑖᖅᑎᑕᐅᑦᓯᐊᖃᑦᑕᖏᓐᓂᕆᖅᑲᐅᔭᕗᑦ ᓱᕐᓗ ᑭᖑᓪᓕᖅᐸᐅᓯᐅᑎᔭᐅᖃᑦᑕᖅᑲᐅᒐᑦᑕ ᐃᓚᐃᑎᒍᑦ. ᐃᓚᐃᑎᒍᑦ 
ᐃᓚᖏᑦ ᓱᓇᓐᖏᓯᐊᒻᒪᕆᑦᑐᑎᒃ ᓄᓇᕘᑦ ᐃᓗᐊᓃᑦᑐᑦ.  
 
ᐊᒻᒪᓗ ᖃᐅᔨᒪᓚᖓᕗᖓᐃ Premier ᐱᐅᒋᒋᐊᒃᑲᓐᓂᓚᖓᒐᑦᑎᒋᑦ ᓯᕗᓕᖅᑎᑦᑎᐊᕙᐅᓂᕋᓚᖓᒐᑦᑎᒋᑦ, ᑭᓯᐊᓂ 
ᑕᒪᒃᑯᐊ ᐃᓱᒪᒋᒋᐊᓚᖓᓕᕈᕕᒋᓐ ᓯᐊᒻᒪᑎᑦᑎᐊᕆᐊᖃᕐᓃᑦ ᑮᓇᐅᔭᐃᑦ ᓄᓇᓖᓪᓗ ᓂᕆᐅᒋᔭᖏᑦ, ᓲᕐᓗ 
ᓇᓗᓇᐃᔭᑦᓯᐊᖃᑦᑕᓂᖅᓴᐅᓕᕈᑦᑎᒃ ᑕᐃᒪᐃᑦᑑᓚᖓᓕᕐᒪᓐ ᑖᓐᓇ ᐳᐃᒎᒪᓚᖓᖏᑖᓗᒋᒐᑦᑎᒍ ᑮᓇᐅᔭᖅ 
ᓯᐊᒻᒪᑎᖅᑕᐅᒋᐊᓕᒃ ᓄᓇᕘᑦ ᐃᓗᐊᓂ ᐊᔪᖅᓴᑕᑐᖅᑎᓄᑦ ᐊᔪᖅᓴᖅᑎᐅᒐᑦᑕ.  
 
ᐊᒻᒪᓗ ᐃᓱᒪᒋᔭᐅᖃᑕᐅᖁᔭᕋ ᑖᓐᓇ ᑮᓇᐅᔭᑲᓪᓛᓘᓚᖓᒻᒪᓐ ᐅᔭᕋᑦᑕᕆᐊᓪᓗ ᑕᐅᑐᓐᖑᐊᕐᓗᒋᑦ ᒪᑯᐊ 
ᐅᖓᓯᑦᑐᒨᓕᖓᓚᖓᔪᑦ ᐊᔭᖅᑑᑎᔅᓴᒐᓚᐃᑦ ᐊᒥᒐᕐᒪᑕ ᑕᒪᓐᓇ ᐃᑲᔪᖅᓱᖅᑕᐅᒋᐊᖃᕐᓂᐊᕐᓂᖓ 
ᐃᓱᒪᒋᔭᐅᖁᓪᓚᕆᒃᑲᒃᑯ. ᖁᔭᓐᓇᒦᒃ. ᑖᓐᓇ ᐅᖃᐅᓯᑐᐃᓐᓇᖓᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 
ᑐᓐᖓᓱᒋᑦ. 
 
ᐊᐱᖅᑯᑦ 363 - 2(4): ᐋᖅᑭᒃᓱᖅᓯᒪᓂᖏᑦ ᓄᓇᓖᑦ ᖃᑦᓯᓂᒃ ᐋᓐᓂᐊᓯᐅᖅᑎᖃᕐᓂᐊᕐᒪᖔᑕ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ. ᐊᐱᖅᓱᓯᓐᓇᓂᐊᖅᑐᓂ, ᐅᖃᖅᑎᑦᑎᔩ, ᖃᓄᑭᐊᖅ ᖁᕕᐊᓇᕐᓂᖅᓴᐅᔮᖅᑐᖅ 
ᑭᐅᓂᓗᓐᓂᐊᖏᑦᖢᓂ.  
 
ᐅᖃᖅᑎᑦᑎᔩ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ ᑐᓴᕐᕕᒋᔪᒪᓪᓗᒍ ᖃᓄᖅ ᓄᓇᓕᓐᓂᑦ ᐋᖅᑮᓯᒪᕙᒻᒪᖔᑕ 
ᐋᖅᑭᒃᓱᐃᓯᒪᖕᒪᖔᑕᐃᓚᒃ ᓄᓇᓕᒃ ᖃᑉᓯᓂ ᓇᔭᓐᖑᐊᖃᕐᓂᐊᕐᒪᖓᑦ  

ᐃᖢᐊᖅᓴᐃᔨᑕᖃᕐᓂᐊᖏᒃᑳᖓᑦ ᑕᕝᕙᓂ ᓄᓇᓕᖕᓂᑦ. ᖃᓄᖅ ᐋᖅᑭᒃᓯᕕᐅᒻᒪᖔᑖ ᖃᑉᓯᓂᒃ 
ᓇᔭᓐᖑᐊᖃᕐᓂᐊᕐᒪᖔᑕ ᑐᓴᕈᒪᓐᓇᐅᒐᓗᐊᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ 2004-ᒥᓂᑦ ᒫᓐᓇᒧᑦ 
ᐋᓐᓂᐊᓯᐅᑎᓄᑦ ᑖᖃᑦᑕᖅᑐᒍᑦ ᑭᓯᐊᓂ ᐆᒃᑑᑎᒋᓗ ᐋᓐᓂᐊᕖᑦ ᓄᑖᑦ ᒪᑐᐃᕋᑖᓚᐅᖅᑕᕗᑦ ᐃᖃᓗᒃᑑᑦᑎᐊᒥᑦ 
ᐃᖃᓗᐃᑦ ᐆᒃᑑᑎᒋᓗᒋᑦ ᖃᓄᐃᑦᑐᓂᒃ ᐱᔨᑦᑎᕈᑎᓕᐅᖃᑦᑕᕆᐊᖃᕐᒪᖔᑕ ᐱᖓᓱᓂᒃ ᐋᓐᓂᐊᕕᓂᒃ 
ᐊᑐᓕᖅᑎᑕᐅᓯᒪᓪᓗᑎᓪᓗ ᐸᕐᓇᐅᑏᑦ ᖃᐅᔨᔭᐃᒋᐊᖃᑦᑕᖅᑐᑦ ᖃᔅᓯᐅᔭᕆᐊᖃᕐᒪᖔᑕ ᐋᓐᓂᐊᓯᐅᑏᑦ 
ᑕᐃᒪᓐᓇᐃᑦᑐᓂᒃ ᐱᔨᑦᑎᕋᖅᑎᓪᓗᒋᑦ.  
 
ᐊᒻᒪ ᐊᑕᐅᑦᑎᒃᑯᑦ ᐃᓄᒋᐊᓐᓂᖏᑦ ᒪᓕᒃᑕᐅᖃᑦᑕᖅᑐᑦ. ᐃᓱᒪᓕᐅᕈᑎᒋᔭᐅᓂᐊᖅᑎᓪᓗᒋᑦ ᖃᔅᓯᓂᒃ 
ᐋᓐᓂᐊᓯᐅᑎᖃᕐᓂᐊᕐᒪᖔᑕ ᓇᔭᓐᖑᐊᓂᑦ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᐊᒡᓘᒃᑲᖅ. ᐊᐃᑉᐹᓂᒃ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓄᓇᓕᒃ ᐃᓄᒋᐊᒃᓯᕙᓪᓕᐊᓂᖓ ᑕᐅᑐᒃᖢᒍ ᑕᒪᓐᓇ ᐊᑐᒐᐅᒻᒫᖅᑕᕐᓂᕐᒪᑦ. 
ᖃᓄᕐᓕᑭᐊᖅ ᖃᒪᓂᑦᑐᐊᒧᑦ ᐃᓱᒪᒋᔭᖃᖅᓯᒪᕙᑦ? ᐱᓗᐊᖅᑐᒥᑦ ᑕᐃᓐᓇ ᐅᔭᕋᓐᓂᐊᕐᕕᒃ 
ᐱᒋᐊᖅᐸᓪᓕᐊᓕᖅᑎᓪᓗᒍ ᓇᓗᓇᓐᖏᒪᑦ ᐃᓄᒋᐊᒃᓯᕙᓪᓕᐊᓂᖓ ᐃᓕᓴᕐᓇᕇᖅᑐᖅ ᖃᒪᓂᑦᑐᐊᖅ ᑕᐃᒃᑯᐊᓗ 
300 ᐅᖓᑖᓃᓐᓂᐊᖅᖢᑎᒃ ᑕᐃᑲᓂ ᐱᓕᕆᓕᕐᓂᐊᖅᑐᑦ ᖃᒪᓂᑦᑐᐊᑉ ᓯᓚᑖᓂᑦ. ᑕᐃᒪᓐᓇᐃᑦᑑᑎᓪᓗᒍ, ᖃᓄᑭᐊᖅ 
ᐃᓱᒪᒃᓴᖅᓯᐅᓯᒪᕙᖅᑳ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᖃᒪᓂᑦᑐᐊᑉ ᒥᒃᓵᓄᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓈᓴᐅᑎᖁᑎᒋᔭᕗᑦ 
ᓈᓴᖅᑕᐅᖃᑦᑕᖅᓯᒪᔪᑦ ᒪᓕᒃᖢᒋᑦ ᐃᒻᒪᖄ 200-ᑲᓐᓂᓂᒃ ᐃᓐᓄᒃᑲᓐᓂᕐᓂᖅᐸᑦ ᑖᒃᑯᐊ ᒫᓐᓇᐅᔪᖅ 
ᕿᒥᕐᕈᓇᒃᑲᑦᑎᒍᑦ. ᐅᓄᕐᓂᕆᔭᖏᑦ ᐃᓅᓕᓴᖅᑕᐅᖃᑦᑕᕐᕆᐊᖃᖅᑕᖅᑐᑦ ᒪᓕᖃᑦᑕᕋᑦᑎᒍᑦ 
ᐋᓐᓂᐊᕕᓕᐊᕆᐊᖃᖃᑦᑕᖅᑐᑦ.  
 
ᐊᒻᒪᓗᑦᑕᐅᖅ ᑭᕙᓪᓕᕐᒥᑦ ᐊᖓᔪᖅᑲᒃᑯᕕᖓᓂᑦ ᑭᕙᓪᓕᖅ, ᕿᑎᕐᒥᐊᑦ ᕿᑭᖅᓗᒻᒥᓗ ᒪᓕᒃᓯᒪᑐᐃᓐᓇᖃᑦᑕᖅᑐᑦ 
ᑭᓐᖒᒪᔭᐅᔪᓂᒃ. ᖃᔅᓯᓂᒃ ᐋᓐᓂᐊᓯᐅᑎᑖᕆᐊᖃᖃᑦᑕᕐᒪᖔᑕ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᐊᒡᓘᒃᑲᖅ. ᐊᐃᑉᐹᓂᒃ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓛᖅ ᑐᓴᖅᑎᑕᐅᓚᐅᕋᒪ ᐱᓇᓱᐊᕈᓯᐅᓚᐅᖅᑑᑉ ᐃᓱᒋᓚᐅᖅᑕᖓᓐᓂᑦ, ᓱᕐᓗ 
ᑕᓪᓕᒥᖓᓐᓂᑦ ᐅᓐᓄᑯᑦ ᓴᓇᑦᑕᐃᓕᐊᕈᓯᕐᒥᑦ ᓴᓇᑦᑕᐃᓕᒥᓪᓗ, ᑖᒃᑯᐊ ᖃᒪᓂᑦᑐᐊᒥᑦ ᓇᔭᓐᖑᐊᑦ ᐊᒥᒐᐱᒃᓯᓐᓇᐃᑦ 
80-ᒪᕆᓐᓂᒎᖅ ᐋᓐᓂᐊᖅᑐᓂᒃ ᑕᑯᔭᒐᖃᓚᐅᕐᒪᑕ. ᐅᑉᓘᓐᓂᒃ ᒪᕐᕉᓐᓂᒃ ᓇᑉᐸᕐᒥᓗ, 80-ᒪᕆᓐᓂᒃ ᑕᑯᔭᖃᓚᐅᕐᒪᑕ,  
ᓄᕙᖕᓂᖅ ᓄᕙᑦᓯᐊᓐᖏᓗᐊᕐᓂᖅ ᐱᔾᔪᑕᐅᓪᓗᐊᖅᖢᓂᒎᖅ.  

ᑕᒪᒃᑯᓂᖓ ᓇᔭᓐᖑᐊᑐᐃᓐᓇᐅᖏᑦᑐᓂᒃ ᐃᓱᒪᒋᔭᖅᓯᒪᕙᓪᓕᐊᒻᒪᖔᑖ ᑐᓴᕈᒪᓐᓇᐅᒍᓗᐊᖅ ᓱᕐᓗ public health 
nurse ᐱᓕᕆᔫᖃᑕᐅᓪᓗᐊᕐᒪᖔᑦ ᖃᒪᓂᑦᑐᐊᒥᑦ, ᐋᓐᓂᐊᕐᕕᐅᑉ ᓯᓚᑖᓂᑦ ᓄᓇᓕᐅᑉ ᐃᓗᐊᓂᑦ 
ᐱᓕᕆᔪᓐᓇᕐᓂᐊᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓕᕆᐊᕆᓗᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖃᕐᓇᓐᖏᑐᓕᕆᓂᕐᒥᑦ 
ᐅᐸᓗᖓᐃᔭᐅᑎ ᒪᓕᒃᖢᑎᒍᑦ ᓴᖅᑭᓚᐅᖅᑕᕗᑦ ᒪᓕᒐᓕᐅᕐᕕᒻᒥᑦ ᓄᕕᐱᕆᐅᑎᓪᓗᒍ ᒫᓐᓇ 
ᐃᖅᑲᓇᐃᔭᖅᐸᓪᓕᐊᓂᐊᓕᖅᑐᒍᑦ. ᓄᓇᓕᓐᓂᑦ ᐋᓐᓂᐊᓯᐅᑎᑖᕙᓪᓕᐊᓪᓗᒋᑦ ᑭᐅᓂᐊᕐᒪᑕ ᑕᒪᒃᑯᓂᖓ 
ᐃᓄᖁᑎᑦᑎᓐᓂᒃ ᐋᓐᓂᐊᖅᑕᐃᓕᒪᑎᑦᑎᖃᑦᑕᕐᓗᑎᒃ ᓄᓇᓕᓕᒫᓄᓪᓗ ᐊᑐᖅᑕᐅᓂᐊᖅᑐᖅ ᓄᓇᕗᒻᒥᑦ.  
 
ᒫᓐᓇᐅᔪᖅ ᖃᒪᓂᑦᑐᐊᒥᑦ ᐃᒪᓐᓇᐃᓕᖓᖕᒪᑕ ᑕᓪᓕᒪᓂᒃ ᐋᓐᓂᐊᓯᐅᑎᓖᑦ, ᑖᒃᑯᓂᖓ ᐃᓱᒪᓕᕆᔨᓂᒃ 
ᐊᖏᕐᕋᕆᔭᐅᔪᓄᓪᓗ ᐳᓚᕋᑎᑦ ᑖᒃᑯᐊ ᐱᖃᓯᐅᑎᖏᒃᑲᓗᐊᖅᖢᒋ. ᖃᓂᒻᒪᒃᑐᖃᕌᖓᑦ ᐄ, ᑕᐃᒪᓐᓇ 
ᐅᓄᖅᑐᐋᓗᓕᖃᑦᑕᕐᒪᑕ ᐃᓅᓕᓴᖅᑕᐅᔭᖅᑐᕆᐊᖃᖅᑐᑦ ᓱᕈᓯᖃᖅᑐᑦ ᕿᑐᓐᖓᓛᖃᖅᑐᓪᓗ. ᐃᖃᓗᒃᑑᑦᑎᐊᒥᑦ 
ᒪᑐᔭᕆᐊᖃᓚᐅᕐᒥᒐᑦᑎᒍᑦ ᐃᓕᓐᓂᐊᕐᕕᒃ ᐊᓯᖏᓪᓗ ᑕᒪᒃᑯᐊ. ᐋᓐᓂᐊᕕᓕᐊᖅᑐᓪᓗ ᐅᓄᖅᑐᐋᓗᖃᑦᑕᖅᖢᑎᒃ. 
ᑕᐃᒪᓐᓇᐃᑦᑐᖃᓕᖅᑎᓪᓗᒍ ᐊᒡᒍᖅᑐᖅᓯᒪᓂᕐᒥᑦ ᐊᖓᔪᖅᑳᕆᔭᐅᔪᖅ ᑕᐃᓐᓇ ᑎᓕᓯᖃᑦᑕᖅᑐᖅ 
ᐃᑲᔪᖅᑐᐃᔾᔪᑎᒋᔭᐅᓂᐊᖅᑐᓂᑦ ᓄᓇᓕᖕᓂ ᐋᓐᓂᐊᕕᒻᒥ, ᐃᖅᑲᓇᐃᔭᓚᐅᐱᑲᓪᓚᓂᐊᖅᑐᓂᑦ.  
 
ᑭᓯᐊᓂᓕ ᐱᓕᕆᐊᖃᖅᑎᓪᓗᑕ ᓴᓇᔭᐅᕙᓪᓕᐊᓂᖓ ᐅᔭᕋᓐᓂᐊᓂᕐᒧᑦ ᐊᑦᑐᖅᑕᐅᖃᑦᑕᓂᐊᖅᑐᑦ 
ᐅᑎᕆᐊᖃᓂᐊᖅᑕᖓ ᒪᓕᒐᓕᐅᖅᑎᒧᑦ ᑖᒃᓱᒧᖓ ᖃᓄᖅ ᑕᐅᑦᑐᖃᓂᐊᕐᒪᖔᑦ ᖃᒪᓂᑦᑐᐊᕐᒨᓐᖓᐅᔪᑦ 
ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐅᔭᕋᓐᓂᐊᓂᕐᒥᑦ ᐱᔾᔪᑎᒋᓪᓗᒋᑦ, ᖃᓄᐃᑦᑐᓂᓪᓗ ᐃᓕᓯᒪᒻᒪᖔᑕ.  
 
ᖃᐅᔨᒪᒐᓗᐊᖅᑐᖓ ᑭᕙᓪᓕᕐᒥᑦ ᐊᑐᓕᖅᑎᑦᑎᒥᑦ ᑮᓇᐅᔭᖁᑎᖃᕋᓗᐊᖅᑐᒍᑦ ᐱᕚᓪᓕᕐᕕᑖᕕᒋᔭᐅᓂᐊᖅᑐᓂᑦ 
ᐱᔨᑦᑎᕋᕈᑕᐅᔪᓂᑦ ᑲᖏᕐᖠᓂᕐᒥᑦ. ᐊᔾᔨᒌᖏᑦᑐᓄᓪᓗ ᓄᓇᓕᓐᓂ, ᓈᓴᐅᑎᖏᑦ ᑐᓂᓛᖅᐸᒃᑲ ᑭᖑᕐᖓᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒥᓂᔅᑕᓗ ᒪ’ᓈᖅᐸᕋ ᑐᑭᓯᓇᑦᓯᐊᖅᑐᑦᔫᒻᒪᑦ. ᖃᒪᓂᑦᑐᐊᖅ 
ᐃᓄᒋᐊᒃᓯᓚᓗᐊᓂᐊᓕᓴᖅᑎᓪᓗᒍ ᐃᓱᐊᖅᓴᐃᔨᓪᓚᕆᒻᒥᓪᓗ ᑎᑭᑦᑐᖃᓚᐅᖅᐸᒃᑲᓗᐊᖅᑐᓂ ᑕᖅᑭᑕᒫᑦ ᐊᓯᐊᓂ 
ᑕᑯᔭᕆᐊᖃᖅᑕᒥᓂᒃ, ᑕᑯᐊᓂᕐᓂᖅ ᐊᔪᖅᑕᐅᔪᒻᒪᑕ, ᑕᑯᔪᐃᒐᔭᖅᑑᒐᓗᐊᑦ ᓇᒻᒥᓂᖅ ᑕᑯᓂᖅ ᐊᔪᖃᑦᑕᖅᑐᑎᒃ 
ᐃᓱᐊᖅᓴᐃᔨᓪᓚᕆᒻᒥᑦ. ᒥᓂᔅᑕᖃᐃ ᐃᓱᒪᕙᓪᓗᐊᓘᔭᓇᖏᓚᖅ ᐃᓱᐊᖅᓴᐃᔨᓪᓚᕆᒻᒥᑦ 
ᖃᒪᓂᑦᑐᐊᕐᒥᐅᑕᐅᓂᐊᖅᑐᒥᑦ ᐱᓕᕆᔨᑖᖅᑑᓪᓗᐊᕋᔭᖏᒻᒪᖔᒥᒃ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓘᑦᑖᖑᔪᑦ ᓄᓇᕗᒻᒥ ᐃᖅᑲᓇᐃᔭᖅᑐᑦ 
ᐊᕕᑦᑐᖅᓯᒪᔪᓂᑦ ᑎᓕᔭᐅᕙᒻᒪᑕ ᓄᓇᓕᓐᓂᐅᖏᑦᑐᖅ ᑭᕙᓪᓕᕐᒥᑦ ᐱᖓᓲᕙᓪᓚᐃᒻᒪᑕ. ᑕᐃᒃᑯᐊ ᐱᖃᓯᐅᑎᓐᓇᒋᑦ 
ᑎᑭᑲᐃᓐᓇᕆᐊᖃᖃᑦᑕᖅᑐᑦ.  

ᑕᐃᒪᓕ ᑭᓐᖒᒪᔭᖏᑎᒍᑦ ᒪᓕᓐᓂᐊᖅᐸᑕ ᑲᒪᒋᔭᕆᐊᖃᖅᑕᖏᓐᓄᓪᓗ ᕿᒥᕈᔪᓐᓇᖅᑕᕗᑦ ᑕᐃᒪᓕ 
ᑲᒪᒋᔭᐅᒋᐊᖃᖅᐸᑕ ᑕᐃᒃᑯᐊ ᐊᐅᓪᓚᖅᑎᒋᐊᖃ ᕕᓂᐸᐃᒃᒧᓘᓐᓃᑦ ᑲᒪᒋᔭᐅᔭᕆᐊᖃᖅᑐᑦ, ᓲᕐᓗ ᐊᔾᔨᐅᖏᑦᑐᒥᑦ.  
 
ᑭᓯᐊᓂ ᑕᒪᒃᑯᓄᖓᓕ ᓘᑦᑖᓪᓚᕆᐅᔪᓄᑦ ᖃᐅᔨᒋᐊᕆᐊᖃᓂᐊᖅᑐᖓ ᑕᐅᕗᖓ ᑎᓕᓯᒃᑲᓂᖅᑐᖃᕈᓐᓇᕐᒪᖔᑦ. 
ᒫᓐᓇᐅᔪᖅ ᐱᖓᓱᓂᑦ ᓴᓂᕐᕙᐃᓯᒪᔪᖃᖅᑐᖅ ᑭᕙᓪᓕᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᒪᑉᓴᓚᒃ. 
 
ᐊᐱᖅᑯᑦ 364 - 2(4): ᓄᓇᓕᓐᓂ ᑎᑎᕋᕐᕕᓐᓂ ᐊᖓᔪᖅᑳᖃᓐᖏᑦᑐᑦ ᖃᑦᑎᐅᓂᖏᑦ (ᒪᑉᓴᓚᒃ)  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ CGS-ᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᑖᒃᑯᐊ ᑐᓴᐅᒪᓇᖅᓯᒻᒪᑦ ᓄᓇᕗᒻᒥᒡᒎᖅ ᕼᐊᒻᓚᒃᑯᖏ ᓄᓇᕗᓗᑦᑖᒥᑦ ᓇᑉᐸᒐᓚᖏᑦ 
ᑎᑎᕋᖅᑎᖃᕈᓐᓃᕐᒪᑕ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᑦᑎᑦ ᕼᐊᒻᓚᑦ ᑎᑎᕋᖅᑎᖃᖏᒻᒪᖔᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᒪᑉᓴᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᒃᓱᒥᖓ. ᑕᐃᒃᑯᐊ 
ᐱᓯᒪᖏᑕᒃᑲ ᑐᑭᓯᐅᒪᔭᕋᓗᐊᕋ ᑖᒃᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᐊᔾᔨᐸᓗᑐᐃᓐᓇᕆᒻᒪᒍ ᑲᑐᔾᔨᖃᑎᒌᖑᔪᑦ 
ᐱᓕᕆᕕᐅᔪᓪᓘᓐᓃᑦ ᒐᕙᒪᒃᑯᓐᓂ ᑕᒪᒃᑯᐊ ᐱᓯᒪᑦᑎᓇᓱᓐᓂᖅ ᐃᖅᑲᓇᐃᔭᖅᑎᐅᔪᓂᑦ ᐊᔪᕐᓇᕈᔪᖃᑦᑕᕐᖓᑦ. 
ᑕᐃᒪᐃᒃᑭᕗᑦᑕᐅᖅ ᐊᓪᓚᑦᑎᐅᔪᓄᑦ ᕼᐊᒻᒪᓚᒃᑯᓐᓂᑦ ᐱᓯᒪᐃᓐᓇᕋᓱᑦᑐᒋᑦ. 
 
ᑭᓱᓂᑦ ᐱᔾᔪᑎᖃᖅᑐᑎᑦ ᓄᖅᑲᖅᑐᒐᒪᐅᕙᒻᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ 
ᑲᔪᖏᖅᓴᐃᑲᓐᓂᕆᐊᖃᓕᕋᓗᐊᕋᑦᑕ ᑭᓯᐊᓂ ᑖᒃᑯᐊ ᓈᓴᐅᑎᖏᑦ ᐱᓯᒪᖏᓇᒃᑭᑦ ᓵᓐᓃᑦᑐᖃᖏᒻᒪᑦ 
ᖃᐅᔨᒪᒐᓗᐊᖅᑐᖓ ᐃᓐᓄᒃᓯᒪᖏᒻᒪᑕ. ᐃᓚᖏᑦ ᐊᓪᓚᑦᑎᖃᖏᒻᒪᑕ ᐃᓚᖏᓐᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᐱᓪᓚᕆᐅᖅᑰᕐᒪᑦ ᑕᕝᕙᓂ ᒐᕙᒪᒋᔭᐅᖃᑦᑕᑎᓪᓗᒋᑦ ᓄᓇᓕᓐᓂ 
ᕼᐊᒻᒪᓚᒃᑯᑦ ᑎᑎᕋᖅᑎᖃᕆᐊᖃᓪᓚᑖᒻᒪᕆᒻᒪᑕ ᐱᔪᓐᓇᕐᓂᖃᖅᑎᑕᐅᖃᑦᑕᒥᒻᒪᑦ ᓄᓇᓕᖕᓂ. 
 
ᒥᓂᔅᑕ ᓇᓗᓇᐃᖅᓯᔪᓐᓇᕋᔭᖅᐸ ᑕᒪᑐᒥᖓ ᖃᐅᔨᒋᐊᓚᐅᖅᑳᕐᓗᓂ ᐊᒻᒪ ᑐᒡᓕᐊᓂᖃᐃ ᐊᐱᖅᑯᑎᒐ: ᑕᒪᓐᓇᖃᐃ 
ᑮᓇᐅᔭᖅ ᐱᔾᔪᑕᐅᖃᑦᑕᕐᒪᓐ ᓄᑦᑎᖅᑕᐅᕙᓪᓕᐊᔪᔅᓴᐅᖃᑦᑕᕐᒪᑕ ᑕᒪᒃᑯᐊ ᑎᑎᕋᖅᑎᑦᑎᐊᕙᐅᔪᑦ ᕼᐋᒻᓚᒃᑯᓐᓂ, 
ᒐᕙᒪᒃᑯᓅᖓᑉᐸᓪᓕᐊᔪᔅᓴᐅᒥᒻᒪᑕ ᓇᓗᓇᓐᖏᑦᑐᖅ ᒥᑭᔅᓴᒐᓚᖃᑦᑕᑐᔅᓴᐅᒻᒪᑕ ᑖᒃᓱᒥᖓ ᕿᒥᕐᕈᒋᐊᕈᓐᓇᖅᐸ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓗᐊᒻᒪᕆᐊᓗᒃ. ᑖᓐᓇ ᐅᖃᑦᑕᖓ ᐊᖏᖃᑎᒋᑉᓗᒍ. 
ᐃᓛᒃ ᐊᒥᒐᒡᓴᖅᑐᓐ ᑕᐃᒃᑯᐊ ᑕᑯᑦᑐᐊᕆᐊᖃᕋᑦᑎᒍ ᐊᒻᒪᓗ ᐃᓛᓐᓂᒃᑯᑦ ᑮᓇᐅᔭᖅ ᐱᔾᔪᑕᐅᓪᓗᐊᕕᖃᑦᑕᖅᑐᖅ 
ᓇᓗᓇᕈᓐᓃᖅᑐᖅ. ᑕᐅᓇᓂ ᖃᓪᓗᓈᑦ ᓄᓇᖓᓐᓂ ᑕᒪᒃᑯᐊ ᐊᑦᔨᐸᓗᖏᑦ, CEO-ᖑᓂᕋᖅᑕᐅᔪᑦ ᑕᒫᓂ 
ᑮᓇᐅᔭᖅᑖᖃᑦᑕᓕᖅᑎᓪᓗᒋᑦ $250,000 ᐊᕐᕌᒍᑕᒫᓐ. ᐊᕐᕌᒍ ᐊᓂᒍᕌᖓᓐ ᑕᒪᒃᑯᐊᓗ ᐊᔾᔨᐸᓗᒋᒻᒪᕆᓐ ᓄᓇᓕᓐᓂ 
ᑎᑎᕋᖅᑎᐅᖃᑦᑕᖅᑐᓐ ᕼᐋᒻᓚᒃᑯᓐᓂ ᐊᔪᓐᖏᓐᓂᖏᑦ ᒪᓕᒃᓱᕆᓐ. ᐃᓚᖏᓪᓗ ᓅᑉᐸᓪᓕᐊᖃᑦᑕᖢᕆᑦ, 
ᓅᑉᐸᓪᓕᐊᖃᑦᑕᒥᒻᒪᑕ.  
 
ᑭᓯᐊᓂ ᖃᐅᔨᒋᐊᖅᑳᓚᐅᕐᓗᒍ, ᓲᖃᐃᒻᒪ ᖃᐅᔨᒋᐊᖅᑳᕐᓗᖓ ᑭᐅᑦᓯᐊᕈᓐᓇᖅᑕᕋ ᑖᓐᓇ ᐱᓪᓚᕆᐅᑎᓪᓗᒍ. 
ᐃᑉᐱᒋᖃᑕᐅᒻᒥᒐᒪ ᓄᓇᓕᓐᓃᖔᖃᑕᐅᒻᒥᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᒫᓐᓇ ᑕᒪᒃᑯᓄᖓ ᑮᓇᐅᔭᓕᕆᓂᐊᕐᕋᑦᑕ ᑕᒪᒃᑯᐊ 
ᐃᖏᕐᕋᔾᔪᑎᒐᓚᖏᓐᓄᑦ ᓱᓇᑐᐃᓐᓇᐃᑦ ᐊᑭᑐᔫᑕᐅᓂᕐᓕ ᑖᒡᓇ ᑕᕝᕗᖓ ᐊᑦᑐᐊᓪᓚᕆᒻᒪᓐ. ᑕᕝᕙᓂᖃᐃ ᒥᓂᔅᑕ 
ᐃᓱᒪᓕᐅᕈᓐᓇᓂᐊᖅᐸ ᐅᕝᕙᓘᓐᓃᑦ ᐃᓱᒪᒋᔪᓇᕋᓱᓐᓂᐊᖅᐸᖓ ᑕᒪᓐᓇ ᐃᑲᔫᑎᒋᔭᐅᖃᑦᑕᖅᑐᖅ ᕼᐋᒻᓚᒃᑯᓐᓄᑦ 
ᑐᓂᐅᖅᑲᐅᑕᐅᖃᑦᑕᖅᑐᖅ ᐊᐅᓚᑦᔪᑎᖏᓐᓄᑦ ᐊᖏᓪᓕᒋᐊᕈᓐᓇᕐᒪᖔᖏᓐ ᑕᕝᕙᓂ 
ᑮᓇᐅᔭᓕᕆᕝᕕᒋᓂᐊᖅᑕᑎᓐᓂ? ᖁᔭᓐᓇᒦᒃ, 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᒥᕐᕈᔪᓐᓇᖅᑕᕗᑦ ᑕᒪᒃᑯᐊ, 
ᐅᖃᖃᑎᒌᑉᐸᓪᓕᐊᓗᑕᓗ. ᑭᓯᐊᓂ ᑕᐃᒃᑯᐊ Union-ᒧᑦ ᐊᑕᖅᑰᖏᒻᒪᑕᐃᓛᒃ ᑕᒪᒃᑯᐊ SAO-ᖑᓂᕋᖅᑕᐅᔪᓐ, 
excluded-ᖑᖅᑰᒻᒪᑕ. ᑭᓯᐊᓂᑦᑕᐅᖅ ᐃᑉᐱᒍᓱᑦᑎᐊᓗᖓ.  
 
ᐊᒻᒪ ᐃᓕᒃᓯᓗ ᐃᓚᐅᑦᓯᐊᖃᑦᑕᕐᓗᓯ ᑕᒪᓐᓇ ᐱᓕᕆᐊᕆᓕᕌᖓᑦᑎᒍ ᑮᓇᐅᔭᓕᕆᓕᕌᖓᑦᑕ. ᑕᒪᒃᑯᐊ 
ᕿᒥᕐᕈᖃᑕᐅᔪᓐᓇᓂᐊᖅᑰᕌᑦᑎᒍ. ᑕᒪᓐᓇ ᖃᓄᖅ ᑖᒃᑯᓇᓂ ᐅᑉᓗᓂ ᖃᐃᔪᓂ ᖃᓄᐃᓐᓂᐊᕐᒪᖔᓐ 
ᕿᒥᕐᕈᖃᑕᐅᓂᐊᖅᐸᕋ ᑕᐃᒃᑯᐊᓗ ᓴᓇᔨᑦᑕ CGS-ᑯᓐᓂ ᐃᓚᐅᒻᒫᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 365 - 2(4): ᑎᒍᔭᐅᓯᒪᔪᒥᓃᑦ ᐅᑎᖅᑎᑕᐅᕙᓐᖏᓐᓂᖏᑦ ᓄᓇᓕᒥᓐᓄᑦ (ᑲᑦᑐᒃ)  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓇ ᐊᐱᕆᒍᒪᔭᕋ ᒪᓕᒐᓕᕆᓂᕐᒧᑦ ᒥᓂᔅᑕᐅᑉ.  
 
ᐃᓛᒃ ᑖᒃᑯᓇᓂ ᓄᓇᓕᓐᓂ ᐊᔾᔨᒌᑦᑐᓴᐅᖏᑦᑑᒐᓗᐊᖅ ᑭᓯᐊᓂ ᐅᓇ ᐃᓱᒫᓘᑎᒋᒐᒃᑯ ᒪᑯᐊ ᑎᒍᔭᐅᒪᔪᒥᓐᓃᑦ 
ᑕᒫᓂ ᐃᖃᓗᓐᓂ ᐃᓛᓐᓂᒃ ᐅᑎᕆᐊᖃᕋᓗᐊᖅᖢᑎᒃ ᐊᖏᕐᕋᒧᑦ ᒫᓂ ᐃᖃᓗᓐᓃᑐᐃᓐᓇᖃᑦᑕᕐᒪᑕ. ᐅᓇ 
ᑐᓴᖅᑎᑕᐅᓯᒪᐅᑎᒐ ᓄᓇᒥᓐᓄᒎᖅ ᐅᑎᖁᔭᐅᖏᓐᓇᒥ ᑕᑲᓄᖓ ᐅᑎᖅᓯᒪᔪᖃᖏᒻᒪᑦ. ᑕᒫᓂ ᐊᓂᓯᒪᓕᕋᓗᐊᖅᖢᓂ 
ᑎᒍᔭᐅᒪᕕᒻᒥ.  
 
ᓱᓇᑭᐊᖅ, ᓱᓇ ᐱᑦᔪᑕᐅᕙ, ᐃᓛ ᐆᒥᖓ ᑐᓴᐅᒪᓕᕇᕋᒪ ᐅᓇ ᑲᓇᑕᐅᑉ ᒪᓕᒐᖅᔪᐊᖓ ᐃᓱᒪᔅᓱᑲᐃᒻᒪᑦ 
ᑭᓇᑐᐃᓐᓇᖅ ᒫᓂᒋᐊᖃᑉᐳᑎᑦ, ᒫᓂᒋᐊᖃᖏᓚᑎᑦ ᓇᓗᓇᐃᒋᐊᖃᖅᓯᒪᒍᓐᓇᖏᒻᒪᑦ. ᑖᓐᓇᖃᐃ ᒥᓂᔅᑕ 
ᑐᓴᖅᑎᑦᑎᒍᓐᓇᖅᐸ ᓱᒧᑦ ᑕᒪᒃᑯᐊ ᑎᒍᔭᐅᒪᒌᕋᓗᐊᕐᕋᒥᒃ ᐅᑎᖁᔭᐅᖏᓐᓇᒥᒃ ᐃᓚᖏᑦ ᐅᑎᖅᐸᖏᒻᒪᑕ. ᑕᒪᓐᓇ 
ᓈᒻᒪᑦᑑᖅ ᐅᕝᕙᓗ ᑕᐃᒪᐃᒋᐊᓖᒃ? ᓇᑯᕐᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. [ᒪᓕᒐᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᑕᒪᓐᓇᓕ ᐊᑐᒐᖓ ᑕᑯᓐᓈᖅᑐᒍ ᐅᓪᓗᒥ. ᑖᒃᑯᐊ ᑎᒍᔭᐅᖅᑲᔪᒥᓃᑦ 
ᐅᑎᖅᑎᑕᐅᒋᐊᖃᓲᑦ ᓄᓇᓕᖏᓐᓄᑦ ᑕᐃᑲᓂ ᓇᓕᐊᓐᓂᑐᐃᓐᓇᖅ ᑎᒍᔭᐅᓐᓂᕋᐃᒻᒪᓐ. ᐅᑎᖅᑎᑕᐅᔭᕆᐊᖃᑉᐸᑦᑐᑦ 
ᑕᐃᑯᖓ ᓄᓇᒋᔭᒥᓄᑦ. ᑖᓐᓇ ᑕᕝᕙ ᐊᑐᐊᒐᖓ ᑖᓐᓇ ᖃᐅᔨᒪᔭᕋ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓱᒧᓪᓕᑭᐊᖅ ᑕᒪᓐᓇ ᐊᑐᖅᑕᐅᓂᖏᑦᑑᒪᖔᑦ ᑐᑭᓯᓗᐊᓐᖏᑕᕋ. ᑭᓯᐊᓂ ᒥᓂᔅᑕ 
ᑭᐅᒍᑎᖓ ᐅᐱᒋᔅᓯᐊᑕᕋ ᑕᐃᒪᐃᒻᒪᑦ ᑕᐃᓐᓇ ᐃᒻᒪᖄ ᑲᒪᒋᔭᐅᒋᐊᖃᓚᖓᔪᖅ ᐊᖏᕐᕋᒧᑦ ᐅᑎᕈᒪᔪᖅ 
ᕿᑐᓐᖓᖃᖅᖢᓂ ᑕᐃᒪᐃᒻᒥᒪᑦ. ᑭᓯᐊᓂ ᒥᓂᔅᑕᖃᐃ ᑖᑦᓱᒥᖓ ᐱᓕᕆᖃᑎᒋᒍᓐᓇᕐᓂᐊᖅᐸᕋ ᑕᒫᓐᓂᑦ 
ᐃᒃᓯᕚᕐᓂᑦᑎᓐᓂᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᑎᑕᐅᔪᒪᑐᐃᓐᓇᑦᑎᐊᖅᑐᖓ ᑕᕝᕙᓂᐅᖏᒃᑲᓗᐊᖅᑲᑦ 
ᐊᑎᖏᓐᓂᑦ ᖃᓄᖅ ᖃᐅᔨᒋᐊᒃᑲᓐᓂᕈᒪᑦᑎᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 366 - 2(4): ᐋᓐᓂᐊᖑᓗᐊᖅᑐᒥᒃ ᐱᓕᕆᓂᖅ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ.  
 
ᑭᒡᒐᑐᖅᑕᒃᑲ ᐅᕙᓐᓄᑦ ᐅᖃᕆᐊᖅᑐᖅᐸᒻᒪᑕ ᐋᓐᓂᐊᖃᑦᑕᒻᒪᕆᓐᓂᕋᖅᑐᑎᒃ ᒥᓂᔅᑕᐅᔪᖅ ᓴᖅᑭᓯᒪᒐᓗᐊᖅᑐᖅ 
ᑐᓴᖅᓯᒪᔭᓐᓂ ᐊᒡᓚᕝᕕᓐᓃᓛᒃ.  
 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ: ᐅᖃᐅᔾᔨᒍᓐᓇᖄ ᖃᓄᐃᑦᑐᓂᒃ ᐊᑐᖅᐸᒻᒪᖔᑖ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑲᒪᓂᐊᕐᓗᑎᒃ ᐋᓐᓂᐊᖃᒻᒪᕆᒃᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖅᓯᐅᑎᐅᓇᖓᓗ ᑕᒪᒃᑯᐊ 
ᐋᓐᓂᐊᕐᕕᐅᔪᑦ ᐊᑐᐃᓐᓇᐅᒻᒪᑕ ᐃᑲᔪᖅᑕᐅᔭᕆᐊᖃᖅᑐᖃᖅᐸᑦ ᐋᓐᓂᐊᓯᐅᖅᑏᑦ ᓘᒃᑖᓪᓘᓐᓃᑦ ᕿᒥᕐᕈᔪᒪᓐᓂᕈᑎᒃ 
ᖃᐅᔨᓴᕈᒪᓐᓂᖅᑲᑕᐃᓛᒃ.  

ᐋᓐᓂᐊᔪᓂᒃ ᒪᓕᓪᓗᒋᑦ ᖃᐅᔨᔭᖏᑦ ᐋᓐᓂᐊᓯᐅᖅᑏᑦ ᑕᐃᒃᑯᐊ ᑲᒪᒋᔭᐅᑲᐅᑎᒋᕙᑦᑐᑦ ᐅᕝᕙᓗᓐᓃᑦ 
ᑕᑯᔭᐅᔪᒫᕐᓂᐊᖅᑎᑕᐅᓪᓗᑎᒃ ᑎᑭᑦᑐᖃᖅᐸᑦ ᐅᕝᕙᓗ ᔭᓗᓇᐃᒧᑦ ᐅᐃᓂᐸᒡ, ᐃᑦᒪᓐᑕᓐᒧᑦ ᐊᐅᓚᕆᐊᖃᖅᐸᑕ 
ᐊᐅᓚᕐᓗᑎᒃ. ᐃᓕᖅᑯᓯᕆᔭᐅᒐᔪᒃᑐᖅ ᑕᒪᓐᓇ ᐊᑐᓂᑦ ᐋᓐᓂᐊᕐᕕᐅᔪᓂᒃ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ ᑕᐃᒃᑯᐊ ᐋᓐᓂᐊᖃᑦᑕᖅᑐᓂᓛᒃ ᓂᐊᖁᓐᖑᓇᖏᑦᑐᕈᓗᓐᓄᑦ 
ᑕᐃᒃᑯᐊ ᑕᐃᓕᓈᓪ ᑲᒪᒋᔭᐅᑐᐃᓐᓇᖃᑦᑕᕐᖓᑕ ᑕᒪᓐᓇᓗ ᐅᖃᐅᓯᐅᓯᒪᓪᓗᓂ ᑖᒃᑯᐊ 
ᓈᒻᒪᒋᔭᐃᓐᓇᐅᕙᓪᓕᐊᖏᒻᒪᑕ ᑭᒃᑯᓕᒫᓄᑦ ᐋᖅᑭᒍᑎᐅᕙᓪᓕᐊᖏᒻᒪᑕ ᑕᐃᓕᓈᓪ. ᐃᒫᓪᓗ 
ᐊᔪᓕᕈᑕᐅᔪᓐᓇᕆᓪᓗᑎᒃ ᓴᓐᖏᓕᖅᐹᓪᓕᕆᐊᖃᖅᑐᑎ ᑖᒃᑯᐊ ᑭᒡᒐᑐᖅᑕᒃᑲ ᐃᖃᓗᑦᑑᑦᑎᐊᒥᑦ ᖁᓚᕈᔪᑦᑑᔮᓕᕐᒪᑕ 
ᑲᒪᒋᔭᐅᑦᑎᐊᓐᖏᓗᐊᖃᑦᑕᕐᒪᑕ.  
 
ᑕᐃᒪᓗ ᒥᓂᔅᑕ ᐅᖃᖅᑲᐅᒻᒪᑦ ᖃᐅᔨᓴᖅᑕᐅᕙᒻᒪ: ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᓄᑎᒋᒪᑯᐊ 
ᐋᓐᓂᐊᕐᔪᐊᕆᐋᓕᐊᓗᐃᑦ ᑲᒪᒋᔭᐅᓪᓚᕆᓚᐅᖏᓐᓂᖏᓐᓂᑦ ᖃᐅᔨᓴᖅᑕᐅᓪᓚᕆᓚᐅᖏᓐᓂᖏᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖅᓯᐅᑎᐅᖏᓐᓇᒪ 
ᑭᐅᓪᓚᕆᒍᓐᓇᖏᓐᓇᒃᑯ ᖃᓄᑎᒋ ᐋᓐᓂᐊᔭᕆᐊᖃᕐᒪᖔᑕ ᐅᖃᕈᓐᓇᕋᓗᐊᖅᑐᖓ ᑕᐃᒃᑯᐊ ᑭᒡᒐᖅᑐᖅᑕᖏᑦ 
ᐋᓐᓂᐊᔪᒻᒪᕆᐅᒃᐸᑕ ᑲᒪᒋᔪᓐᓇᖅᑕᕗᖅᑲᐃ ᑕᐃᒃᑯᐊ ᐊᐅᓚᑦᑎᔨᖓᓄᑦ ᑕᐅᕙᓂ ᐊᕕᒃᑐᖅᓯᒪᔪᒥ ᕿᒥᕐᕈᖁᓗᒋᑦ 
ᐊᑐᓂᑦ ᕿᒥᕐᕈᔭᐅᓗᑎᒃ ᑕᐃᒃᑯᐊ ᐋᓐᓂᐊᖃᖅᑐᑦ ᑕᕝᕙᓐᖓᑦ ᐱᒋᐊᕐᓗᒍ.  
 
ᐊᒻᒪᓗ ᐅᖃᓚᐅᕐᒥᒐᒪ ᒪᓕᒐᓕᐅᕐᕕᒻᒥ ᑐᑭᓯᑎᑦᑎᒋᐊᒃᑲᓐᓂᕈᒪᓪᓗᒐ ᐃᖅᑲᓇᐃᔭᖅᑎᓂᑦ ᑕᐃᒃᑯᓂᖓ ᑕᐃᓕᓈᓪᓂᒃ 
ᐋᓐᓂᐊᔪᓄᓂᓛᒃ ᑐᑭᓯᑎᑦᑎᒋᐊᕈᑎᓂᒃ ᐱᔪᓐᓇᕋᓗᐊᕋᒪ ᑐᓴᒃᑲᓐᓂᕈᒪᒍᔅᓯ ᑕᐃᒫᒃ ᑲᑎᒪᓗᑕ ᑐᓴᖅᑎᑕᐅᓗᑕ 
ᑖᓐᓇ ᑕᐃᓕᓈᓪ ᐊᑐᖅᑕᐅᕙᒻᒪ ᐊᔾᔨᒌᓐᖏᕈᓘᔭᖅᑐᓄᑦ ᐋᓐᓂᐊᔪᓄᑦ ᑖᓐᓇ ᐊᕙᒃᑯᑎᒋᓚᐅᖅᓯᒪᒻᒥᔭᕋᓗᐊᕋ.  
 
ᑭᓯᐊᓂᓕ ᖃᓄᑎᒋ ᐊᑯᓂᐅᒻᒪᖔᑦ ᖃᐅᔨᒪᓐᖏᓐᓇᒪ ᐋᓐᓂᐊᓯᐅᖅᑎᐅᖏᓐᓂᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. 
ᑖᓐᓇᖃᐃ ᒥᓂᔅᑕ ᐅᕙᑦᑎᓐᓂᒃ ᐅᖃᐅᔾᔨᒍᓐᓇᖅᐸ ᖃᓄᐃᑦᑐᓂᒃ ᓇᓖᕌᕈᑎᖃᑦᑎᑕᐅᖃᑦᑕᕐᒪᖔᓐ ᑕᐃᒃᑯᐊ  
ᐋᓐᓂᐊᖏᓐᓇᖃᑦᑕᖅᑐᑦ 12-ᓂᑦ 16-ᓄᑦ ᑕᖅᑮᑦ ᐊᓂᒍᖅᓯᒪᓕᖅᑎᓪᓗᒋᑦ. ᐃᓅᓯᖓᓐᓄᑦ ᑳᓐᓱᖃᓐᓂᖓᓄᓪᓘᓐᓃᑦ 
ᑕᒪᓐᓇ ᑐᕌᓐᓂᖃᑐᐃᓐᓇᕆᐊᖃᒻᒪᑦ. ᖁᔭᓐᓇᒦᒃ. 

ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᑦ ᑕᐃᒃᑯᐊ 
ᐅᖃᓪᓚᖃᑎᒋᖄᓚᐅᕐᓗᒋᐅᔭᕆᐊᖃᓐᓂᐊᖅᑐᖓ ᑭᐅᔪᓐᓇᖏᓐᓇᒃᑯ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᑦᑎᐊᖅᑐᖓ ᐃᓚᖏᓂᒃᑯᐊ ᓂᕈᐊᖅᑎᒃᑲ ᐊᐅᓚᖃᑦᑕᕐᒪᑕ 
ᓇᒻᒥᓂᖅ ᐊᒻᒪᓘᓐᓃᑦ ᑲᑎᒪᔭᖅᑐᖅᖢᑎᒃ ᔨᐊᓗᓇᐃᕝᒧᑦ ᐊᒻᒪᓗ ᐃᐊᑦᒪᑕᒻᒧᑦ ᓘᑦᑖᓕᐊᑦᑎᐊᕐᒪᕆᖃᑦᑕᕐᒪᑕ 
ᖃᐅᔨᓴᖅᑕᐅᔪᒪᓪᓗᑎᒃ. ᑕᐃᒃᑯᐊ ᓇᒻᒥᓂᖅ ᐊᐅᓚᖅᖢᑎᒃ ᓘᑦᑖᓕᐊᖃᑦᑕᖅᑐᓐ ᑮᓇᐅᔭᐃᒍᑎᒋᓚᐅᖅᑕᒥᓐᓃᒃ 
ᐅᑎᖅᕕᐅᔪᓐᓇᖅᐹᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ ᓘᑦᑖᓕᐊᕈᓐᓇᖅᑐᖅ 
ᐃᓱᒪᔅᓱᕋᒥ ᖃᓪᓗᓈᑦ ᓄᓇᖓᓐᓅᕐᓂᐊᕐᕈᑎᒃ, ᔨᐊᓗᓇᐅᕝᒧᓪᓘᓐᓃᑦ, ᐋᑐᕚᒧᓪᓘᓐᓃᑦ. ᐃᔨᓕᕆᔭᐅᔪᒪᒍᓂ, 
ᑭᒍᑎᓕᕆᔭᐅᔪᒪᒍᓂ. ᑭᓇᑐᐃᓐᓇᖅ ᐃᓱᒪᔅᓱᖅᐳᖅ. ᓘᑦᑖᓕᐊᕈᓐᓇᖅᖢᓂᓗ ᑕᐅᓇᓃᕐᓂᒥᓂ.  
 
ᑮᓇᐅᔭᐃᕈᑎᕕᓂᖏᑦ ᐅᑎᖅᑎᑕᐅᔪᓐᓇᖅᐹᓐ? ᐄ, ᖃᐅᔨᓴᖅᑕᐅᓚᐅᕐᓗᑎᒃ ᑭᓯᐊᓂ. ᑭᓯᐊᓂᑦᑕᐅᖅ 
ᒪᓕᒐᖅᑕᖃᐅᒥᒻᒪᑦ ᒪᑯᐊᓘᓐᓃᑦ ᐱᐅᓴᕐᓂᕐᒧᑐᐃᓐᓇᖅ ᐱᓕᕆᐊᖑᔪᑦ 
ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒎᖅᑎᑕᐅᓯᒪᓐᖏᒻᒪᑕ ᑭᓇᑐᐃᓐᓇᖅ ᓘᑦᑖᓕᐊᖅᑐᖅ.  
 
ᑭᐅᒋᐊᕐᓗᒍ ᑕᒪᓐᓇ ᑭᐅᓪᓚᕆᒍᓐᓇᖏᑕᕋ. ᖃᓄᐃᑦᑐᓂᒃ ᓘᑦᑖᓕᕆᓚᐅᕐᒪᖔᓐ ᖃᓄᐃᓕᐅᖅᑕᐅᓚᐅᕐᓂᖓᓄᓪᓗ 
ᒪᓕᒃᓯᒪᑐᐃᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓂᐊᖅᑲᓯᐅᒃ ᐊᐱᖅᓱᕐᓂᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ ᓅᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. [ᑎᑎᕋᖅᑎ.] 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ* 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 2(4): ᑲᑎᒪᓂᐅᔪᑦ ᐊᒻᒪᓗ ᑎᓕᔾᔪᑕᐅᓯᒪᔪᑦ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᐊᒻᒪ ᑲᑎᒪᔨᕋᓛᖏᓐᓄᑦ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᓂᐊᖅᑐᖓ [ᑭᐅᔾᔪᑎᒃ ᐊᐱᖅᑯᑎᒧᑦ] 8 - 2(4) 
ᑎᑎᕋᖅᕕᑎᓐᓅᖅᑕᐅᓚᐅᖅᑐᖅ ᓯᕗᓕᖅᑎᒧᑦ. ᖁᔭᓐᓇᒦᒃ. 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᒧᑦ 8 - 2(4) ᑐᖅᑯᖅᑕᐅᓯᒪᔪᖅ 
ᑎᑎᕋᖅᑎᒧᑦ. 

ᐅᖃᖅᑎ: ᖁᔭᓐᓇᒦᒃ, [ᑎᑎᕋᖅᑎ.] ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᔅᓴᕗᑦ 12. ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᓐ. ᒥᔅᑕ [ᓯᕗᓕᖅᑎ.] 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 158 - 2(4): 2006-2007 ᐊᕐᕌᒍᒧᑦ ᐅᓂᒃᑳᖅ, ᐸᓖᓯᒃᑯᑦ “V” ᐊᕕᑦᑐᖅᓯᒪᔪᑦ 

ᕿᒥᕐᕈᔭᐅᓂᖏᑦ (ᐅᑲᓕᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 159 - 2(4): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ 2006-2007 ᐊᕐᕌᒍᒧᑦ 

ᐅᓂᒃᑳᒧᑦ ᑐᓴᒐᒃᓴᓂᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒥᒃ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᕕᐊᓱᑉᐳᖓ ᑖᒃᑯᐊ ᐊᓚᒃᑲᕈᓐᓇᕋᒃᑭᑦ ᑲᑎᒪᕕᑦᑎᓐᓄᑦ ᐊᕐᕌᒍᑕᒫᖅᓯᐅᑏᑦ ᑖᒃᑯᐊ 
ᐸᓖᓯᒃᑯᓐᓂᑦ 2006-07-ᐸᒧᑦ ᐅᓂᒃᑳᕆᔭᐅᓯᒪᔪᑦ. ᐊᒻᒪᓗ ᑖᒃᑯᐊ ᐊᐃᑉᐸᖏᑦ, ᑖᒃᑯᐊ ᖃᐅᔨᓴᖅᑎᐅᕙᑦᑐᑦ 
ᕿᒥᕐᕈᒍᒪᔨᓂᒃ ᑲᓐᖑᓇᖅᑐᓂᒃ ᐅᕙᒍᑦ ᒐᕙᒪᒋᔭᖏᓐᓂᒃ, ᐊᕐᕌᒍᑕᒫᖅᓯᐅᑎᖏᑦ 2006-2007. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ [ᓯᕗᓕᖅᑎ.] ᑖᒃᑯᐊ ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 160 - 2(4): ᓴᓂᑭᓗᐊᑉ Hᐋᒻᓚᖓᑦ ᐱᖁᔨᕗᖔᕈᑎᖓᑦ ᓄᐃᔭᒃ 

ᐃᓕᓐᓂᐊᕐᕕᐅᑉ ᒥᒃᓵᓄᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐱᖁᔨᕗᖔᖅᒥᑦ ᑲᔪᓯᑎᑕᐅᓚᐅᖅᓯᒪᔪᖅ ᓴᓂᑭᓗᐊᑉ 
ᕼᐊᒻᓚᒃᑯᖏᓐᓂ, ᓄᓇᐃᔮ ᐃᓕᓐᓂᐊᕐᕕᖓᑕ ᑎᐱᓗᓐᓂᖓᑦ ᐱᔾᔪᑎᓕᒃ. 
 
ᐅᖃᖅᑏ, ᐱᔾᔪᐊᖑᔪᑦ ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ ᖃᓄᖅᑑᕈᑎᖃᑦᑕᐅᑎᒋᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᑎᑎᖅᑲᖅ ᐸᐅᓐᖓᐅᔾᔭᐅᓕ.  
 
ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 161 - 2(4): ᓄᓇᕗᑦ ᓯᓚᑦᑐᓴᕐᕕᒃ ᐊᕐᕌᒍᒧᑦ ᐅᓂᒃᑳᖓᑦ 2006-2007 (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᓄᓇᕗᒻᒥ ᓯᓚᑦᑐᖅᓴᕐᕕᔾᔪᐊᖅ 
ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ 2006-2007 ᓴᖅᑭᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᐸᐅᓐᖓᐅᔾᔭᐅᓕᑦ.  

ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 162 - 2(4): ᐋᓐᓂᐊᖅᑕᐃᓕᒪᔪᓕᕆᔨᒻᒪᕆᐅᑉ ᑐᕝᕚᑲᑐᕐᓂᕐᒧᑦ ᐊᐅᓚᑦᑎᓂᕐᒧᑦ 

ᒪᓕᒐᕐᒥᒃ ᐊᕐᕌᒍᑕᒫᑦ ᐅᓂᒃᑳᖓ 2007 (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 163 - 2(4): ᖁᓪᓖᑦ ᐊᕐᓇᐃᑦ ᑲᑎᒪᔨᖅᔪᐊᖏᑦ ᐊᕐᕌᒍᑕᒫᑦ ᐅᓂᒃᑳᖓ 2006-

2007 (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 164 - 2(4): ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᐊᐅᓚᑦᑎᔨᐅᑉ 

ᐊᕐᕌᒍᑕᒫᑦ ᐅᓂᒃᑳᖓ 2006-2007ᒧᑦ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 165 - 2(4): ᐊᕐᕌᒍᑕᒫᑦ ᐅᓂᒃᑳᖅ ᐊᐅᓚᑦᑎᔨᒥᒃ ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂᑦ 2005-2006 ᐊᒻᒪ 2006-2007  (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᓴᒪᓂᑦ ᓴᖅᑭᑦᑎᔪᒪᔪᖓ ᑎᑎᖅᑲᓂᑦ 
ᐅᓪᓗᒥ. 2007 ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᔨᐅᔪᖅ ᐋᖂᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᕝᕚᑭᓕᕆᓂᕐᒧᑦ 
ᐱᖁᔭᕐᔪᐊᖅ ᐊᕐᕋᒍᑕᒫᖅᓯᐅᑏᑦ. ᖁᓪᓕᒃᑯᑦ ᓄᓇᕗᒥ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ 2006-2007-ᒥᑦ ᐊᒻᒪᓗ 
ᑎᑎᖅᑲᖅ ᐊᕐᕋᒍᑕᒫᖅᓯᐅᑎᑦ ᐅᓂᒃᑳᖏᑦ ᓱᕈᓯᕐᓄᑦ ᖃᑕᓐᖑᑎᒌᓄᓪᓗ ᐊᐅᓚᑦᑎᔨ 2005-2006, 2007-ᒥᓗ 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ ᖃᐅᑕᒫᖅᓯᐅᑎᑦ ᐅᓂᑳᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑖᓐᓇ ᑎᑎᖅᑲᖅ ᐸᐅᓐᖓᐅᔾᔭᐅᓕ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᕗᑦ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 166 - 2(4): ᓄᓇᕘᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᕐᕌᒍᒧᑦ ᐅᓂᒃᑳᖓᑦ 

2005-2006 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 167 - 2(4): ᐊᐅᓚᓂᕐᒧᑦ ᐸᕐᓇᐅᑎᒃ 2007-2008 - ᓄᓇᕘᒥ 

ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᑦ 
ᓯᕗᓪᓕᖅᐹᒥ ᓴᖅᑭᑕᐅᓯᒪᔪᑦ ᒪᓕᒐᓕᐅᕐᕕᒻᒧ ᑎᑎᕋᖅᑎᖓᓐᓄᑦ ᐊᕐᕋᒍᑕᒫᖅᓯᐅᑏᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 2005-2006 ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 2007-2008. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᓪᓚᑦᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 168 - 2(4): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 2-2(4) ᑮᓇᔭᐃᑦ ᓴᔭᐅᓂᖓᓗ 

ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᒃᓴᒧᑦ (ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ: [ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᑦ] 2 - 
2(4) ᑎᑎᕋᕐᕕᓐᓅᖅᑕᐅᓚᐅᖅᑐᑦ ᒐᕙᒪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓪᓚᑦᑎ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓴᖅᑭᕋᒃᓴᖃᕐᒥᒐᒪ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 169 - 2(4): ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ ᐅᖃᖅᑎᒧᑦ 

ᐱᔾᔪᑎᓕᒃ ᑕᐃᕕᑦ ᓯᒪᐃᓚᒻᒥᒃ, ᒪᓕᒐᓕᐅᖅᑎ ᔮᓄᐊᕆ 3, 2008 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 170 - 2(4): ᒪᓕᒐᑎᒍᑦ ᐱᔭᕆᐊᓖᑦ ᓴᖅᑭᑎᑦᑎᓂᕐᒥᒃ ᐅᓂᒃᑳᓂᑦ ᐊᓯᖏᓐᓂᓪᓗ 

ᑎᑎᖅᑲᓂᑦ ᕕᕝᕗᐊᕆ 2008 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 171 - 2(4): ᑎᑎᖅᑲᐃᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᑮᓇᐅᔭᓕᕆᓂᕐᒧᑦ 

ᐱᔾᔪᑎᖃᖅᑐᖅ ᐅᑭᐅᖅᑕᖅᑐᒥᐅᑦ ᑖᒃᓰᔭᐃᒍᑎᓄᑦ ᐃᓚᓐᖓᕆᐊᕈᑎᓂᑦ (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 172 - 2(4): ᐃᑦᑐᖅᓯᐅᑎᒃᓴᓂᑦ ᒥᐊᓂᖅᓯᓂᕐᒧᑦ ᐅᓂᒃᑳᖅ ᑮᓇᐅᔭᓕᕆᓐᓇᒥ 

ᐊᕐᕌᒍ ᐃᓱᓕᓚᐅᖅᑐᖅ ᒫᑦᓯ 31, 2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 173 - 2(4): ᑮᓇᐅᔭᐃᑦ ᓈᓴᖅᑕᐅᔾᔪᑎᖏᑦ ᓄᖅᑲᕐᓂᕐᒧᑦ ᑮᓇᐅᔭᖃᕐᕕᒻᒧᑦ 

ᑮᓇᐅᔭᓕᕆᓐᓇᒥ ᐊᕐᕌᒍ ᐃᓱᓕᓚᐅᖅᑐᖅ ᒫᑦᓯ 31, 2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 174 - 2(4): ᑮᓇᐅᔭᐃᑦ ᓈᓴᖅᑕᐅᔾᔪᑎᖏᑦ ᐃᓚᒋᐊᕈᑎᓄᑦ ᓄᖅᑲᕐᓂᕐᒧᑦ 

ᑮᓇᐅᔭᖃᕐᕕᒻᒧᑦ ᑮᓇᐅᔭᓕᕆᓐᓇᒥ ᐊᕐᕌᒍ ᐃᓱᓕᓚᐅᖅᑐᖅ ᒫᑦᓯ 31, 2007 (ᐅᖃᖅᑎ) 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥᑦ ᓴᖅᑭᑦᑎᔪᒪᔪᖓ ᐃᓗᐃᑦᑑᑎᐊᓂᕐᒧᑦ ᑲᒥᓴᓇᐅᑉ ᓄᓇᕗᒻᒥ 
ᐅᓂᒃᑳᓕᐊᕆᓚᐅᖅᑕᖓ ᒪᓕᒐᓕᐅᕐᕕᒻᒧᑦ ᒥᔅᑕ ᑕᕕᑦ ᓯᒪᐃᓚᓕᕆᔪᑦ. ᖁᔭᓐᓇᒦᒃ. 
 
ᐊᒻᒪᓗ ᓴᖅᑭᑎᔪᒪᒻᒥᔪᖓ ᑎᑎᖅᑲᑦ ᓴᖅᑭᑕᐅᔭᕆᐊᖃᕐᓂᖏᑦ ᐱᖁᔭᕐᔪᐊᖅᑎᒍᑦ ᐊᓯᖏᓪᓗ ᓄᓇᕗᑦ 
ᒪᓕᒐᓕᐅᕐᕕᖓᓐᓄᑦ. ᑖᒃᑯᐊ ᐊᑯᓚᐅᑦᑐᒃᑯᑦ ᓄᑖᖑᕆᐊᖅᑎᑕᐅᖃᑦᑕᖅᑐᑦ ᐊᒻᒪᓗ ᓇᓗᓇᐃᖅᓯᓯᒪᖃᑦᑕᕐᖢᑎᑦ 
ᑎᑎᖅᑲᖅ ᖃᓄᐃᓕᖓᓕᕐᒪᖔᖏᑦ ᒪᓕᒐᖅᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᒻᒧᑦ.  
 
ᑖᒃᑯᐊ ᑎᑭᓯᒪᔪᑦ ᕕᕗᐊᕆ 18, 2008-ᒧ ᐊᒻᒪᓗ ᑲᑎᒪᕐᔪᐊᖏᑎᓪᓗᒋᑦ ᓴᖅᑭᑕᕕᓃᑦ ᓄᖅᑲᕆᐊᓕᖅᑎᓪᓗᒍ 
ᐅᑭᐅᐊᒃᓵᖅ 2007-ᒥᑦ. ᖁᔭᓐᓇᒦᒃ. 
 
ᐊᒻᒪᓗ ᓴᖅᑭᑦᑎᔪᒪᒻᒥᔪᖓ ᑎᑎᕋᓚᐅᖅᑕᓐᓂᑦ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖓᓐᓄᑦ ᔭᐃᒻᔅ ᐱᓕᐅᕆᑎᒧᒥᑦ 
ᐱᔾᔪᑎᓖᑦ ᐱᖁᔨᕗᖔᓕᐊᕆᓚᐅᖅᑐᖅ ᓄᓇᕗᒻᒥᐅᑎᖅᓯᐅᑏᑦ ᐲᔭᖅᑕᐅᖃᑦᑕᕐᓂᖏᑦ ᑲᔪᓯᑎᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᒻᒧᑦ ᓄᕕᕙ 8, 2007-ᒧᑦ.  
 
>>ᐸᑦᑕᑐᖅᑐᑦ 
 
ᐅᓪᓗᒥᒧᑦ ᑎᑭᑦᑐᒍ ᓱᓕᑖᒃᓱᒧᖓ ᑭᐅᔭᐅᓚᐅᖏᑦᑐᖓ. 
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓇᖅ, ᑲᓐᖑᓇᖅ. 

ᐅᖃᖅᑎ (ᑐᓵᔨᑎᒍᑦ): ᐊᒻᒪᓗᒃᑲᓐᓂᖅ ᒪᓕᒐᓕᐅᖅᑏᑦ ᐱᖁᔭᖅᔪᐊᖅ ᓄᖅᑲᕈᒻᒪᓯᐊᑦ ᒪᓕᒋᐊᖃᕐᓃᑦ ᐱᔾᔪᑎᒋᓪᓗᒋᑦ 
ᐃᓚᒋᐊᕈᑎᖏᓪᓗ ᐅᓪᓗᒥ ᓴᖅᑭᑦᑎᔪᒪᔪᖓ ᐅᓂᒃᑳᓂᒃ ᐊᕐᕌᒍᓄᑦ ᐊᑐᖅᑐᒧᑦ ᒫᑦᓯ 31, 2007-ᒧᑦ.  
 
ᐊᒻᒪᓗ ᑭᖑᓪᓕᖅ, ᒪᓕᒐᓕᐅᕐᕕᒻᒥᑦ ᓄᖅᑲᕈᒪᓯᐊᖅ ᐱᖁᔭᕐᔪᐊᖏᑎᒍᑦ ᐅᓪᓗᒥ ᓴᖅᑭᑦᑎᔪᒪᔪᖓ ᑮᓇᐅᔭᖅ 
ᖃᐅᔨᓴᖅᑕᐅᓂᖏᑦ ᓄᖅᑲᕈᒪᓯᐊᖅ ᑮᓇᐅᔭᖁᑎᖏᑦ ᐊᕐᕌᒍ ᒫᑦᓯ 31, 2007 ᑎᑭᓯᒪᔪᑦ.  
 
ᑕᒻᒪᕋᒪ ᐊᑕᐅᓯᖅᓱᓕ. 
 
ᒪᓕᒐᓕᐅᖅᑏᑦ, ᓄᖅᑲᕈᒪᓯᐊᖅ ᐃᓚᒋᐊᕈᑎᖏᑦᑕᐅᖅ ᐱᖁᔭᕐᔪᐊᖓᑦ ᒪᓕᒃᖢᒍ ᐅᓪᓗᒥ ᑮᓇᐅᔭᖅ 
ᖃᐅᔨᓴᖅᑕᐅᓂᖏᑦ ᐃᓚᒋᐊᕈᑏᑦ ᓄᖅᑲᕈᒪᓯᐊ ᑮᓇᐅᔭᖁᑎᖏᓐᓄᑦ ᓴᖅᑭᑦᑐᒪᔭᒃᑲᑦ ᐃᓱᓕᓯᒪᓪᓗᑎᒃ ᒫᑦᓯ 31, 
2007-ᒧᑦ. ᖁᔭᓐᓇᒦᒃ. 
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒧᑦ 
ᐅᖃᓕᒫᖅᑕᐅᓂᖅᓴᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 
ᐹᓂᐸᔅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 

ᐱᒋᐊᖅᑎᑕᖅ 024 - 2(4): ᓄᖅᑲᖓᓂᖓ ᑲᑎᒪᓂᖅ ᐅᓪᓗᒥᒧᑦ (ᐹᓇᐸᔅ) 
 
ᐹᓂᐸᔅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᓕᒃᖢᒍ ᓈᓴᐅᑎᓕᒃ 46, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᖁᕐᓗᖅᑐᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᓄᖅᑲᕈᒪᓕᖅᖢᖓ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᓕᖅᖢᑎᓪᓗ. ᓈᒻᒪᔅᓴᖅᑐᑦ. ᓈᒻᒪᔅᓴᓐᖏᑦᑐᑦ. ᐱᖁᔨᕗᖔᕈᑎ 
ᑲᔪᓯᕗᖅ.  
 
ᑲᑎᒪᔾᔪᑎᔅᓴᕗᑦ 16, ᒪᒥᐊᓇᖅ ᐱᑕᖃᕈᓐᓃᕐᒪᑦ, ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. [ᑎᑎᕋᖅᑎ.] 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᐱᖓᑦᓯᕐᒧᑦ, ᒫᑦᓯ 8ᒧᑦ:  
 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

3. ᒥᓂᔅᑕᐃᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑏᑦ ᑮᓇᐅᔭᖅᑑᑎᒃᓴᐃᑦ ᓇᓗᓇᐃᖅᑕᐅᓂᖏᓐᓄᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᖅᑏᑦ, ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᖃᐅᓇᓱᓐᓂᖓᓂ, ᐱᖓᑦᑎᖅ, ᕕᕝᕗᐊᕆ 20, ᐱᒋᐊᓛᕆᓪᓗᑕ 1:30-ᖅᐸᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:18ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 19, 2008 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 2(4): ᑲᑎᒪᓂᐅᔪᑦ ᐊᒻᒪᓗ ᑎᓕᔾᔪᑕᐅᓯᒪᔪᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐊᒻᒪ ᑲᑎᒪᔨᕋᓛᖏᓐᓄᑦ 

 
ᐊᐱᕆᔪᖅ: ᕼᐊᓐᑕ ᑐᑐ, ᒪᓕᒐᓕᐅᖅᑎ (ᐃᖃᓗᐃᑦ ᕿᑎᐊᓄᑦ) 
 
ᐊᐱᕆᔭᐅᔪᖅ: ᐹᓪ ᐅᑲᓕᖅ, ᐊᖓᔪᖅᑳᖅ ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒥ 
 
ᐅᓪᓗᖓ: ᐅᑐᐱᕆ 25, 2007 
 
ᐊᐱᖅᑯᑦ: 
 

1. ᑲᑎᒪᔨᕋᓛᖏᓪᓗ ᖃᑦᑎᐊᑎᖅᑐᑎᒃ ᑲᑎᒪᓂᖃᖅᓯᒪᓕᖅᑲᑦ ᑕᒫᓂ ᐊᐅᓚᑦᑎᔩᑦ ᓄᓇᕗᒻᒥ ᐊᑯᕐᖓᓂ ᔫᓂ 
7, 2007 ᐊᒻᒪ ᓯᑎᐱᕆ 10, 2007 ᐊᒻᒪᓗ ᑕᐃᒃᑯᐊ ᑭᒃᑯᑦ ᐅᐸᔅᓯᒪᓚᐅᖅᑲᑦ? 

 
ᑭᐅᔾᔪᑎᒃ: 
 

ᓄᓇᕗᒻᒥ ᐊᐅᓚᑦᓯᔩᑦ ᑲᑎᒪᔨᖏᑦ ᓯᑕᒪᐃᕋᖅᑐᑎᒃ ᑲᑎᒪᓪᓚᑦᑖᖃᑦᑕᖅᓯᒪᔪᑦ ᐊᑯᓐᓂᖓᓂ ᔫᓂ 7, 2007 
ᐊᒻᒪᓗ ᓯᑎᐱᕆ 10, 2007; ᒥᓂᔅᑕᐃᑦ ᑲᑎᒪᓂᖓᑦ ᑲᙳᓇᖅᑐᓕᕆᓂᕐᒧᓪᓗ ᐱᔪᓐᓇᖅᑎᑦᓯᖏᑦᑐᑦ 
ᑐᓴᖅᑎᑦᓯᒍᑎᖃᕈᓐᓇᓂᕐᒧᑦ ᐃᓚᐅᖃᑕᐅᓯᒪᔪᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

 
ᐊᐱᖅᑯᑦ: 
 

2. ᖃᑦᑎᐊᖅᑎᖅᑐᑎᒃ ᑲᑎᔅᓯᒪᓕᖅᑲᑦ, ᑲᑎᒪᓯᒪᕙᑦ ᑲᑎᒪᔨᕋᓛᖑᔪᑦ ᐊᐅᓚᑦᑎᔨᒃᑯᑦ¹ ᐊᑎᖃᖅᑐᑦ 
ᑮᓇᐅᔭᐅᓕᕆᔨᒃᑯᑦ ᑲᑎᒪᔨᖏᑦ¹ ᐊᑯᓐᓂᖓᓂ ᔫᓂ 7, 2007 ᐊᒻᒪ ᓯᑎᐱᕆ 10, 2007 ᐊᒻᒪ ᓇᓕᐊ 
ᒥᓂᔅᑕᐅᔪᖅ ᐱᖃᑕᐅᓚᐅᖅᐸ? 

 
¹ᓇᓗᓇᐃᖅᑕᐅᔪᖅ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᒪᓕᒐᕐᒥ ᐃᓚᖓ 3-ᖓᑦ 
 
ᑭᐅᔾᔪᑎᒃ: 
 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᑦ ᓄᓇᕗᒻᒥ ᐱᖓᓱᐊᖅᑎᖅᑐᑎᒃ ᑲᑎᒪᓯᒪᔪᑦ ᐊᑯᓐᓂᖓᓂ ᔫᓂ 
7, 2007 ᐊᒻᒪᓗ ᓯᑎᐱᕆ 10, 2007. ᒥᓂᔅᑕᐃᑦ ᑲᑎᒪᓂᖓᑦ ᑲᙳᓇᖅᑐᓕᕆᓂᕐᒧᓪᓗ 
ᐱᔪᓐᓇᖅᑎᑦᓯᖏᑦᑐᑦ ᑐᓴᖅᑎᑦᓯᒍᑎᖃᕈᓐᓇᓂᕐᒧᑦ ᐃᓚᐅᖃᑕᐅᓯᒪᔪᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪᓗ 
ᒥᓂᔅᑕᐃᑦ ᑲᑎᒪᔨᕋᓛᖏᑕ ᑲᑎᒪᓂᖏᓐᓄᑦ. 

 
ᐊᐱᖅᑯᑦ: 
 

3. ᖃᑦᑎᐊᑎᖅᑐᑎᒃ ᑲᑎᒪᓯᒪᓕᕆᕙᑦ ᑲᑎᒪᔨᕋᓛᕆᔭᖏᑦ ᐊᐅᓚᑦᑎᔨᐅᔪᑦ ᐊᑎᖃᖅᑐᑦ ᒥᓂᔅᑕᐃᑦ 
ᑲᑎᒪᔨᕋᓛᖏᑦ ᒪᓕᒐᓕᕆᓂᕐᒧᑦ ᐊᑯᕐᖓᓐᓂ ᔫᓂ 7, ᓯᑎᐱᕆ 10, 2007 ᐊᒻᒪᓗ ᓇᓕᐊ 
ᐅᐸᔅᓯᒪᓚᐅᖅᑲ?  

 
ᑭᐅᔾᔪᑎᒃ: 
 

ᒥᓂᔅᑕᐃᑦ ᑲᑎᒪᔨᕋᓛᖏᑦ ᐱᖁᔭᓕᕆᓂᕐᒧᑦ ᓄᓇᕗᒻᒥ ᑲᑎᒪᓂᖃᓚᐅᖏᑦᑐᑦ ᑖᒃᑯᐊ ᐅᓪᓗᐃᑦ 
ᐊᑯᓐᓂᖓᓂ. 

 
ᐊᐱᖅᑯᑦ: 
 



 

 

4. ᑕᕝᕙᓂ ᑐᑭᓕᐅᖅᑕᐅᓯᒪᔪᓂᒃ ᒪᓕᒐᓕᐅᖅᑎ ᐊᒻᒪᓗ ᐊᐅᓚᑦᑎᔩᑦ ᐱᖁᔭᕐᔪᐊᖓᓐᓂᑦ ᖃᓄᖅ 
ᑎᓕᔾᔪᑕᐅᓯᒪᕙᑦ ᐅᖃᐅᔾᔭᐅᓯᒪᕙᑦ ᑕᐃᒪᓐᖓᑦ ᓄᓇᕗᒻᒥ ᔮᓐᓄᐋᕆ 1, 2000-ᒥᑦ ᐱᔾᔪᑎᖃᖅᑐᒥᑦ 
ᓄᓇᕗᑦ ᒐᕙᒪᒃᑯᓐᓂ, ᑎᒥᖁᑎᖏᓐᓂᑦ.  

 
ᑭᐅᔾᔪᑎᒃ: 
 
ᒥᓂᔅᑕᐃᑦ ᐃᓱᒪᓕᐅᕈᑎᒥᓂᖏᑦ ᑐᓂᔭᐅᕙᑦᑐᑦ/ᑐᓴᖅᑎᑦᓯᒍᑎᐅᕙᑦᑐᑦ ᐱᓕᕆᕕᓄᑦ ᑎᒥᖁᑎᖏᓐᓄᓪᓗ ᒥᓂᔅᑕᐃᑦ 
ᑲᑎᒪᔾᔪᑎᒥᓂᖏᑎᒍᑦ. ᑕᒪᒃᑯᐊ ᑲᑎᒪᔾᔪᑎᒥᓂᖏᑦ ᒪᓕᑦᑕᐅᒋᐊᓖᑦ ᒥᓂᔅᑕᐃᑦ ᑲᙳᓇᖅᑐᓕᕆᔾᔪᓯᖏᑎᒍᑦ. ᐅᑯᐊ 
ᐊᑖᓂ ᒪᕐᕉᒃ ᐃᓱᒪᓕᐅᕈᑎᒥᓂᐅᔫᒃ ᑎᓕᓯᔾᔪᑎᒥᓂᐅᓪᓗᑎᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ: 
 

ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑦ               ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ  
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᖅ ᐅᖅᓱᐊᓗᐃᑦ ᐊᑭᖏᓐᓄᑦ 
ᓱᕐᕋᔾᔭᐃᒃᑯᑎᑦᓴᓄᑦ      ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

 
ᐅᑯᐊ ᑎᑎᕋᖅᓯᒪᔪᑦ ᐊᑐᐊᒐᐃᑦ ᐊᖏᖅᑕᐅᓯᒪᔪᑦ ᒪᓕᑦᑕᐅᒋᐊᖃᖅᑐᑎᓪᓗ ᐱᓕᕆᕕᐅᔪᓄᑦ ᐊᒻᒪᓗ/ᐅᕝᕙᓗ 
ᑎᒥᖁᑎᖏᓐᓄᑦ ᓴᓂᐊᓂ ᑎᑎᕋᖅᑕᐅᓯᒪᔪᓄᑦ: 
 
ᑐᑭᒧᐊᕈᑎᑦ ᖃᖓᑦᑕᐅᒻᒧᑦ - ᐋᓐᓂᐊᕐᕕᓕᐊᖅᑐᑎᒃ ᐊᐅᓪᓚᐸᑦᑐᓄᑦ ᐊᑐᐊᒐᑦ (2007)  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᑮᓇᐅᔭᓂᒃ ᑐᓂᓯᖃᑦᑕᓂᕐᒧᑦ ᐃᑲᔫᑎᖃᖃᑦᑕᓂᕐᒧᓪᓗ ᐊᑐᐊᒐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐊᑐᖅᑐᐊᖃᑦᑕᓂᕐᒧᑦ ᐱᖁᑎᓂᒃ ᑲᑎᖅᓱᖅᓯᒪᔪᑦ ᐊᑐᐊᒐᑦ          ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᑮᓇᐅᔭᓂᒃ ᑐᓂᓯᖃᑦᑕᓂᕐᒧᑦ ᐃᑲᔫᑎᖃᖃᑦᑕᓂᕐᒧᓪᓗ ᐊᑐᐊᒐᑦ                       ᐃᓕᖅᑯᓯᓕᕆᔨᒃᑯᑦ 
 
ᓄᓇᙳᐊᓂ ᐊᑎᓕᖅᑐᐃᓂᕐᒧᑦ ᐊᑐᐊᒐᑦ      ᐃᓕᖅᑯᓯᓕᕆᔨᒃᑯᑦ  
 
ᐊᑐᖅᑕᐅᖃᑦᑕᓂᕐᒧᑦ ᓇᑦᓴᒐᕐᓂᖅ ᐅᐊᔭᒨᖏᑦᑐᓂᒃ ᐊᑐᐊᒐᖅ     ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᑮᓇᐅᔭᓂᒃ ᑐᓂᓯᖃᑦᑕᓂᕐᒧᑦ ᐃᑲᔫᑎᖃᖃᑦᑕᓂᕐᒧᓪᓗ ᐊᑐᐊᒐᑦ                       ᐃᓕᖅᑯᓯᓕᕆᔨᒃᑯᑦ 
 
ᑐᖅᑯᖅᑕᐅᓯᒪᔪᓕᕆᓂᕐᒧᑦ ᐊᑐᐊᒐᑦ                    ᐃᓕᖅᑯᓯᓕᕆᔨᒃᑯᑦ     
  
ᓄᓇᕗᒻᒥ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᕐᒧᑦ ᐃᖅᑲᓇᐃᔭᖅᑎᖃᑯᑖᒐᓱᐊᖃᑦᑕᓂᕐᒧᓪᓗ 
ᖃᓄᖅᑑᕈᑎᑦ                                        ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 
ᐋᓐᓂᐊᕐᕕᓕᐊᖅᑐᑎᒃ ᐊᐅᓪᓚᐸᑦᑐᓄᑦ ᐊᑐᐊᒐᑦ               ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
 
ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᖅᑑᕈᑎᑦ          ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐅᕝᕙᐅᑯᐊ ᑎᑎᕋᖅᓯᒪᔪᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᐊᖏᖅᑕᐅᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᒪᓕᑦᑕᐅᒋᐊᖃᖅᑐᑎᓪᓗ ᐱᓕᕆᕕᓕᒫᓄᑦ ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓄᑦ ᑎᑎᖅᑕᐅᓯᒪᔪᓄᑦ ᓴᓂᐊᓂ. 
ᐱᓕᕆᔾᔪᓯᐅᒐᔪᑦᑐᖅ, ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᓴᖅᑭᖅᑕᐅᕙᑦᑐᑦ ᓄᓇᕗᒻᒥ ᐱᖁᔭᕐᓄᑦ ᐅᖃᓕᒫᒐᕐᓂ:  
 



 

 

ᐊᖅᑭᒋᐊᕈᑎᑦ ᐃᖅᑲᓇᐃᔭᖅᑏᑦ ᐋᓐᓂᕋᐃᒻᒪᑕ ᓇᓪᓕᐅᒃᑯᒫᓕᕆᔨᒃᑯᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ 
 ᐃᖅᑲᓇᐃᔭᖅᑏᑦ ᐋᓐᓂᕋᐃᒻᒪᑕ ᓇᓪᓕᐅᒃᑯᒫᓕᕆᔨᒃᑯᑦ/ᐊᕙᑎᓕᕆᔨᒃᑯᑦ 

 
ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᑎᖃᖃᑦᑕᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᓄᑦ ᐋᖅᑭᒋᐊᕈᑎᑦ                                 

ᐃᓕᓐᓂᐊᖅᑐᓕᕆᔨᒃᑯᑦ 
 
ᐊᖏᖅᑕᐅᓂᖏᑦ ᖃᒪᓂᑦᑐᐊᒥ/ᐃᒡᓗᓕᒑᕐᔪᒻᒥ ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᕐᒧᑦ ᑎᓕᓯᔾᔪᑎᑦ ᐊᒻᒪᓗ 
ᖃᒪᓂᑦᑐᐊᒥ/ᐃᒡᓗᓕᒑᕐᔪᒻᒥ  ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ  
                        ᑮᓇᐅᔭᓕᕆᔨᒃᑯᑦ/ᒪᓕᒐᓕᕆᔨᒃᑯᑦ 
 
ᐅᓪᓗᖅᑐᓯᒋᐊᕐᓂᖅ               ᐃᓘᓐᓇᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ/ᑎᒥᖁᑎᖏᑦ ᐱᖁᔭᐃᑦ  
 
ᐊᐅᓚᑦᓯᔾᔪᑎᖏᑦ ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᐅᑲᐃᓐᓇᕐᓂᐊᖅᑐᒧᑦ   
                                                                ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

 
ᐃᓱᓕᑦᓯᒪᓂᖓᓄᑦ ᐊᐅᓚᑦᓯᔨᐅᓂᕐᒧᑦ ᓴᙱᓂᖃᕐᓂᖏᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
                                                                ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

 
ᓴᖅᑭᖅᑕᐅᓂᖏᑦ ᑐᐹᑭᓕᕆᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᐃᓚᖏᑦ II ᐊᒻᒪᓗ III (ᐊᑭᓐᓇᕐᒥᐅᑕᓄᑦ 
ᑐᑭᓯᑎᑦᓯᒍᑎᑦ ᓇᓗᓇᐃᖅᓯᒋᐊᖃᕐᓂᒧᓪᓗ ᖃᑦᓯᓂᒃ ᐊᕐᕌᒍᖃᕐᒪᖔᑕ) 
       ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᑎᓕᓯᔾᔪᑎ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᑐᐊᒐᐃᑦ ᐋᖅᑭᒋᐊᖅᑕᐅᒍᑎᖏᑦ ᐊᑐᓕᖅᑎᑕᐅᖁᓪᓗᒋᑦ  
                                            ᑮᓇᐅᔭᓕᕆᔨᒃᑯᑦ 
 
ᑖᒃᓰᑦ ᐊᑭᖏᑦ ᐋᖅᑭᒋᐊᖅᑕᐅᖁᓪᓗᒋᑦ ᑎᓕᓯᔾᔪᑎ 2007  
                         ᑮᓇᐅᔭᓕᕆᔨᒃᑯᑦ/ᐱᕙᓪᓕᐊᔪᓕᕆᔨᒃᑯᑦ/ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᑲᑎᖅᓱᖅᑕᐅᓂᖏᑦ ᐅᐊᔭᓕᕆᓂᕐᒧᑦ ᓴᐳᔾᔨᓯᒪᒍᑎᐅᔪᑦ ᐱᖁᔭᐃᑦ ᐊᐅᓚᑦᓯᔨᔾᔪᑎᖏᑦ 
                                                         ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᑎᓕᓯᔾᔪᑎ ᐊᓯᔾᔨᖅᑕᐅᖁᔨᓂᕐᒧᑦ - ᐊᕐᕕᐊᑦ ᑕᒻᒪᖅᓯᒪᔪᖅᓯᐅᖅᑕᐅᒍᑎᖏᑦ ᒫᑦᓯ 31, 2007-ᒧᑦ             

ᑮᓇᐅᔭᓕᕆᔨᒃᑯᑦ/ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᐊᖏᖅᑕᐅᓂᖓ ᐄᔭᒐᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᖅᓯᐅᑎᑦ ᒪᓕᒐᕐᒧᑦ ᐊᐅᓚᑦᓯᔾᔪᑎᑦ 
                                                   ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 
ᐃᖅᑲᖅᑐᐃᕕᒃᑯᑦ ᐊᑭᓖᑎᑦᓯᒐᓱᐊᖃᑦᑕᓂᕐᒧᑦ ᐊᑐᐊᒐᐃᑦ                     ᒪᓕᒐᓕᕆᔨᒃᑯᑦ 
 
ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᒥᓂᖏᑦ ᐱᔾᔪᑎᓕᒃ ᖃᑦᓯᓂᒃ ᐅᒪᔪᖅᑕᐅᒍᓐᓇᖅᑐᓂᒃ 
ᑲᖏᖅᓱᐊᓘᑉ ᐱᖓᓐᓇᖓᓂ ᓇᓄᕐᓂᒃ                                  ᐊᕙᑎᓕᕆᔨᒃᑯᑦ 
 
ᐊᖏᖅᑕᐅᓂᖏᑦ ᖁᕐᓗᖅᑑᒥ ᐊᔾᔨᐅᙱᑦᑐᒃᑯᑦ ᐃᒥᐊᓗᖃᖅᑕᐃᓕᑎᑦᓯᓂᕐᒧᑦ                 ᑮᓇᐅᔭᓕᕆᔨᒃᑯᑦ 
 
ᐊᑐᐃᓐᓇᖃᕈᓐᓇᕐᓂᕐᒥᒃ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒥᒃ ᒪᓕᒐᖅ -  
ᐊᓯᔾᔨᖅᑕᐅᒐᓛᑦᑐᑦ ᐃᓚᒍᑕᖏᓐᓄᑦ A               ᒐᕙᒪᓕᕆᔨᒃᑯᑦ 
 



 

 

ᕼᐊᒻᓚᒃᑯᑦ ᐃᖃᓗᑦᑑᑦᑎᐊᕐᒥ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ 
ᐅᖓᕙᕆᐊᖅᑕᐅᖁᓪᓗᒋᑦ ᑎᓕᓯᔾᔪᑎ                     ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᐊᖏᖅᑕᐅᓂᖏᑦ ᖁᕐᓗᖅᑑᒥ ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᐊᕐᓂᖏᑦ ᐊᒻᒪᓗ ᖁᕐᓗᖅᑑᒥ  ᐃᒥᐊᓗᓕᕆᓂᕐᒧᑦ  
ᓂᕈᐊᖅᑎᑦᓯᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ                                 ᑮᓇᐅᔭᓕᕆᔨᒃᑯᑦ 
 
ᕼᐊᒻᓚᒃᑯᑦ ᐊᕐᕕᐊᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐅᖓᕙᕆᐊᖅᑕᐅᖁᓪᓗᒋᑦ 
ᑎᓕᓯᔾᔪᑎ                                    ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 
ᐊᖏᖅᑕᐅᓂᖏᑦ ᓴᓪᓕᕐᒥ ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᐊᕐᓂᖏᑦ ᐊᒻᒪᓗ ᓴᓪᓕᕐᒥ  ᐃᒥᐊᓗᓕᕆᓂᕐᒧᑦ 
ᓂᕈᐊᖅᑎᑦᓯᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ                                 ᑮᓇᐅᔭᓕᕆᔨᒃᑯᑦ 
 
ᐊᖏᖅᑕᐅᓂᖏᑦ ᑭᒻᒥᕈᒻᒥ ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᐊᕐᓂᖏᑦ ᐊᒻᒪᓗ ᑭᒻᒥᕈᒻᒥ  ᐃᒥᐊᓗᓕᕆᓂᕐᒧᑦ 
ᓂᕈᐊᖅᑎᑦᓯᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ                                 ᑮᓇᐅᔭᓕᕆᔨᒃᑯᑦ 
 
ᐃᖃᓗᑦᑑᑦᑎᐊᕐᒥ ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᓯᓂᐊᕐᓂᖏᑦ ᐊᒻᒪᓗ ᖁᕐᓗᖅᑑᒥ  ᐃᒥᐊᓗᓕᕆᓂᕐᒧᑦ 
ᓂᕈᐊᖅᑎᑦᓯᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ                                 ᑮᓇᐅᔭᓕᕆᔨᒃᑯᑦ 
 
ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᐊᑐᓕᖅᑎᑦᓯᓂᕐᒧᑦ ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᐅᑲᐃᓐᓇᖅᑐᒧᑦ                        
              ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
 
ᑎᑎᕋᖅᓯᒪᔪᑦ ᐃᓚᒋᓕᐅᔾᔨᓯᒪᙱᑦᑐᑦ ᐃᓘᓐᓇᖏᓐᓂᒃ ᒥᓂᔅᑕᐃᑦ ᑲᒪᒋᓯᒪᔭᖏᓐᓂᒃ ᑭᓯᐊᓂ ᐃᓚᒋᓕᐅᔾᔨᓯᒪᔪᑦ 
ᐃᓱᒪᒋᔭᐅᒍᓐᓇᖅᑐᓂᒃ ᑐᓂᓯᔪᒥᓂᐅᓂᖏᓐᓂᒃ ᑎᓕᓯᔾᔪᑎᓂᒃ 
 
 
ᐊᐱᖅᑯᑦ: 
 

5. ᑐᑭᓕᐅᖅᓯᒪᔪᖅ ᒪᓕᓪᓗᒍ ᑮᓇᐅᔭᓕᕆᓂᕐᒧᑦ ᐱᖁᔭᕐᔪᐊᖅ ᖃᓄᐃᑦᑐᖅ ᑎᓕᔾᔪᑕᐅᔪᖅ ᐅᖃᐅᓯᕆᔭᐅᔪᑦ 
ᓴᓇᔭᐅᓯᒪᓕᖅᑲᑦ ᑕᐃᒪᓐᖓᑦ ᔮᓐᓄᐊᕆ 1, 2007 ᐱᔾᔪᑎᖃᕐᑐᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᖏᓐᓄᑦ 
ᑎᒥᖁᑎᖏᓄᓪᓗ? 

 
ᑭᐅᔾᔪᑎᒃ: 
 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ ᑐᓂᓯᓯᒪᔪᑦ/ᑐᓴᖅᑎᑦᓯᒍᑎᖃᖅᓯᒪᔪᑦ ᐱᓕᕆᕕᐅᔪᓄᑦ 
ᑎᒥᖁᑎᖏᓐᓄᓪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᑕ ᑎᑎᕋᖅᓯᒪᔪᖅ ᐃᓱᒪᓕᐅᕈᑎᒥᓂᖓᓄᑦ. 
ᑕᒪᒃᑯᐊ ᐃᓱᒪᓕᐅᕈᑎᒥᓂᖏᑦ ᑎᑎᕋᖅᓯᒪᔪᑦ ᒪᓕᑦᑕᐅᒋᐊᓖᑦ ᒥᓂᔅᑕᐅᖃᑎᒌᓄᑦ ᑲᙳᓇᖅᑐᒃᑰᖓᓂᖏᓐᓄᑦ. 
ᐅᕝᕙᐅᑯᐊ ᑎᑎᕋᖅᓯᒪᔪᑦ ᑎᓕᓯᔾᔪᑎᒥᓂᐅᔪᑦ ᐊᖏᖅᑕᐅᓯᒪᔪᑦ ᒪᓕᑦᑕᐅᒋᐊᖃᖅᑐᑎᓪᓗ ᐱᓕᕆᕕᓕᒫᓄᑦ 
ᑎᒥᖁᑎᓕᒫᖏᓐᓄᓪᓗ: 
 
 ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᑐᐊᒐᕐᓄᑦ ᑎᓕᓯᔾᔪᑎᐅᓯᒪᔪᑦ ᐊᓯᔾᔨᖅᑕᐅᖁᔭᐅᓪᓗᑎᒃ: 
 
 803-4 ᐊᑭᓖᓂᖅ ᕿᑐᕐᖏᐅᕈᑎᒥᓂᕐᓂᒃ 
 
 805 ᓯᒃᑭᓂᒃ ᑐᓂᓯᖃᑦᑕᕐᓂᓂᖅ ᐱᓕᕆᕕᓐᓄᑦ, ᑮᓇᐅᔭᒃᑯᕕᒋᔭᐅᔪᓄᑦ ᐴᖅᓯᑲᐅᑎᒋᖃᑦᑕᕐᓂᖅ 
 
 806 ᐅᑎᖅᑕᖃᑦᑕᖅᑐᑦ ᑮᓇᐅᔭᐃᑦ 
 
 811 ᑐᓂᓯᖃᑦᑕᕐᓂᖅ ᐱᖃᑦᑕᕐᓂᕐᓗ ᑐᙵᓲᓯᐊᓂᒃ, ᑐᓂᕐᕈᓯᐊᓂᒃ ᐱᓕᐅᓯᐊᓂᓪᓗ 



 

 

 
 815 ᖃᖓᑕᔫᓂᒃ ᖃᖓᑕᑎᑦᓯᖃᑦᑕᕐᓂᖅ 
 
 820-1 ᐃᖅᑲᓇᐃᔮᒥᓄᑦ ᐊᐅᓪᓚᖃᑦᑕᖅᑐᑦ 
 
 850 ᓇᓪᓕᐅᒃᑯᒫᓕᕆᓂᖅ - ᐋᓐᓂᖅᑐᖃᕐᓂᖅᑲᑦ ᑐᒃᓯᕋᐅᑎᑦ ᐃᓕᓐᓂᐊᖅᑎᓄᑦ 
 
 851 ᐃᖅᑲᓇᐃᔭᕆᐅᖅᓴᖃᑦᑕᓂᕐᒧᑦ ᐱᓕᕆᐊᑦ - ᐋᓐᓂᖅᑐᖃᕐᓂᖅᑲᑦ ᑐᒃᓯᕋᐅᑎᑦ 
 

860 ᐱᓕᕆᕕᐅᔪᓂ ᓯᒃᑭᓕᐅᖃᑦᑕᓂᕐᒧᑦ ᐱᓕᕆᔾᔪᓰᑦ 
 

ᐅᕝᕙᐅᑯᐊ ᑎᑎᕋᖅᓯᒪᔪᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᐊᖏᖅᑕᐅᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᑲᑎᒪᔨᖏᓐᓄᑦ ᒪᓕᑦᑕᐅᒋᐊᖃᖅᑐᑎᓪᓗ ᐱᓕᕆᕕᓕᒫᓄᑦ ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓄᑦ ᑎᑎᖅᑕᐅᓯᒪᔪᓄᑦ 
ᓴᓂᐊᓂ. ᐱᓕᕆᔾᔪᓯᐅᒐᔪᑦᑐᖅ, ᐱᖁᔭᐃᑦ ᐊᐅᓚᑦᓯᔾᔪᑎᖏᑦ ᓴᖅᑭᖅᑕᐅᕙᑦᑐᑦ ᓄᓇᕗᒻᒥ ᐱᖁᔭᕐᓄᑦ ᐅᖃᓕᒫᒐᕐᓂ:  
 
ᑳᓐᑐᕌ ᓇᓪᓕᐅᒃᑯᒫᖃᖅᑎᑦᓯᓂᕐᒧᑦ ᖁᔭᓈᖅᓯᓯᒪᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ - ᐋᖅᑭᒋᐊᕈᑎ  
          ᑮᓇᐅᔭᓕᕆᔨᒃᑯᑦ/ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ  
  
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ  

      ᑮᓇᐅᔭᓕᕆᔨᒃᑯᑦ/ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
 


